
Цыфæнды адæмыхаттæн дæр йе стырдæр 
хæзна у йе ‘взаг. Æвзаджы рæзтæн ахъазгæнæг та 
у уыцы адæмыхатты литературæ… Адæм сæрибар 
сты, се ‘взаг сæрибар куы уа, уæд. Æвзаг дæлдзиныг 
кæм кæной, уым дзыллæ дæр сæрибар нæ уыдзæн. 
Адæм, кæй зæгъын æй хъæуы, æнæ сæ мадæлон æвза-
гæй дæр цæрдзысты, æрмæст уæд адæм нæ, фæлæ 
цавæрдæр æбæрæг удгоймæгтæ уыдзысты…

Леча Абдулаев, 
Цæцæны Республикæйы адæмон поэт, 

Цæцæны паддзахадон 
университеты кадджын профессор, 
Уæрæсейы фысджыты цæдисы уæнг

ЁМДУГОНЫ ХЪУЫДЫТЁ 

УАЗÆГ – 
ХУЫЦАУЫ УАЗÆГ!

Фыдёлтёй нын цы хёзнатё баззад, уыдонён сё ахсджиагдёртё 
сты сыхаджы хорзёх, адёмимё  хёларёй цёрын, уазёгён, раст цыма 
ёцёгдёр дё Хуыцауы хай у, афтё балёггад кёнын.  Ёмё куыннё, 
кёд ёмё адёмы ‘хсён зёрдёзёгъгё ахастдзинёдтёй  райгуыры 
бёрзонд цин ёмё фёрныгад. Уыдон фидар бындур сёвёрынц канд 
кёстёрты, сыхёгты, ёмхъёуккёгты бёллиццаг сомбонён нё, фёлё 
ма ёгас нацийы хёрзёбонён дёр.   

Журналы цы куырыхон хистёртё куыста, уыдон сё фёстё                            
ныууагътой цёрёццаг традицитё. Махён нё хёс у, сё рухс ном 
аргёйё, адарддёр кёнын сё арфёйаг хъуыддёгтё. 

Ацы номыры нё уазджытё сты нё сыхаг Цёцёны Республикёйы 
фысджытё. Уё размё уын хёссём сё уацмыстё алы литературон 
жанр-ты ирон ёвзагмё тёлмацёй. Ацы аз цёцёны национ журнал 
«Вайнах»-ы та мыхуыры рацёудзысты нё фысджыты уацмыстё цё-
цёйнаг ёвзагмё тёлмацгондёй. 

Ацы хъуыддаг бар дётты кёрёдзийы хъуыдытё, сагъёстё ёмё 
цин арфдёр банкъарынён. Уымён ёмё фыссёг у уды хъёдгёмттё 
дзёбёхгёнёг, адёймаджы уёлахизтём хонёг ёмё ёнтыстдзинёд-
тём фёндаглёгёрдёр! Фыссёг – адёмы фидиуёг ёмё рёстёджы 
ёцёгдзинад ёвдисёг! Фыссёг – йё адёмы дадзинты цавд, йё адёмы 
хъёлёс! 

Кёцыфёнды адём дёр, сё национ  литературё  куынё рёза, уёд 
кёнынц къуымых ёмё цёнкуыл. Куыд иннё адёмыхёттытён, афтё 
цёцёйнаг литературёйы истори дёр райдыдта адёмон сфёлдыста-
дёй. Йё бындурёвёрёг та у фыццаг цёцёйнаг уацау «Мацалла»-йы 
(«Голод») автор Саид Бадуев.

Уёдё уазёг – Хуыцауы уазёг! Ёгас нём цёут, нё сыхёгтё! Ра-  
дзурут уё цин, уё хъыг. Ирон фарн у рёстёджы хёрзёмбёлёг, ёмё 
дзы сымах дёр  хайджын ут!

Хётёгкаты Оксанё

Разныхас

АБУ
ИСМАИЛОВ
1949

Райгуырд 1949 азы Казахстаны Чимкенты 
облёсты Сас-Тюбейы. Хёрз ёвзонгёй баззад 
сидзёрёй. 1957 азы йё нанаимё сыздёхт йё 
рйгуырён фыдёлты зёхмё ёмё цард хъёу 
Мартан-Чуйы. 1967 азы кусын райдыдта 
райдиан кълёсты ахуыргёнёгёй. Йё аива-
дон уацмыстё фыссы 1975 азёй. Уыцы аз йе                                            
’мхъуыдыгёнджытимё сарёзтой сфёлдыста-
дон иугонд «Пхъармат». 1980 азы каст фёцис 
Цёцён-Мёхъхъёлы паддзахадон университеты 
филологон факультет. Абу Исмаиловы ёмдзёв-
гётё, поэмётё, радзырдтё ёмё пьесётё-
иу рацыдысты республикёйы ёппёт мыхуы-
ры фёрёзты ёмё «Литературная газета»,                                                                                     
«Московский литератор», «Российский колокол»-ы.

У бирё чингуыты автор, сё сёйрагдёртё 
– «Бирдолаг», «Дош», «Йозанаш-1», «Йоза-
наш-2», «Парнасмё хизгёйё», «Изёрмилтё» 
ёмё ёндёртё.

Абу Исмаиловён бирё бантыст тёлмац 
кёныны хъуыддаджы дёр. Уырыссаг ёвзагмё                     
раивта цалдёр цёцёйнаг фыссёджы уацмыс- 
тё. Цёцёйнаг ёвзагыл йё фёрцы рацыдысты 
А.Чеховы ёмё А.Островскийы пьесётё.

1986 азёй у Уёрёсейы журналистты цёди-
сы уёнг, 1994 азёй та ис Фысджыты цёдисы. 

Абу Исмаилов у Цёцёны Республикёйы куль-
турёйы сгуыхт кусёг, Цёцёны Республикёйы 
адёмон фыссёг.



8

Абу ИСМАИЛОВ

РÆСУГЪД ЦАРДЫЛ ÆУУÆНДЫН...
         КАВКАЗ

…Кавказ! Мё фёстаг ныфсы ахстон,
Кёд нын Эдем ды басгуыхтё кёддёр,
Мё хъус йё мёргъты зарёг ахсы,
Дё зёхх нын афтё табуйаг ныр дёр.

Ёртахт нём таурёгъ дугты тарфёй, 
Уый радта хурау царды тынён рёз.
Зёгъём, нё уыдис уыцы арфё,
Уёд та йё сфёлдыстаин ёз.

1971
     БОН
Атахт бон. Нё ивгъуыдыл та бафтыд,
Луарын ёй лыстёг сасирёй ёз.
Стыр диссаг мё къухы, ехх, нё бафтыд, 
Алцёмён дзы не ссардтон фёрёз.

Ёз мёхицён абон уый нё барын, 
Райсом дзы цёуыл кёнон фёсмон.
Чидёр та йё мурмё дёр нё дары
Ёмё йе ’фсарм дёр кёны дёлдон…

Нё, мё хур, мён ахём цард нё хъёуы – 
Ёз нырма ныр райдыдтон цёрын,
Амондджын, рёсугъд цардыл ёууёндын,
Гъемё йын куыстёй нывёндын тын.

1976

ДУНЕЙЫ СУРÆТ
Сёуёхсид, зёрёхсид
Кёмдёрид, ёдзухдёр
Ёфтыдтой мён дисы
Сё алёмёт рухсёй.
Куыдтон-иу фыр цинёй, 
Тымыгътё дёр уарзтон.
Фёндыд мё нё дуне
Ыскёнын рёсугъддёр.

Мёнмё уый ёвзыста
Йё куырмёджы тыхёй.
Ёз – змисы мур, оххай, 
Тёхгё доны ’ртахы,
Уый уады фыдохёй
Йё фурдёй фёиртёст,
Уылёны цъёх барцыл
Ныр фестад зёрин цёст…

Фёндыд мё тыгъдадён,
Нё дунейы равгён
Куыд хатон йё сусёг,
Йё зарёг куыд хъусон.
Фёндыд мё, куыд фестой
Нё зёрдётё, удтё
Йё зиууёттё арвён,
Куыд хъырной йё зардён.

О Дуне, Бёстыфарн,
Дё уацайраг – мёнё.
Дё диссаджы хъомыс – 
Ёгъуыстаг уёлтёмён.
Кёй къухты дё фёндыр,
Ёрвон зёлтё уафгё,
Цёмён кёуы афтё
Нё ивгъуыд, нё сомыл?

1998

 ТУГÆВДЫЛД СÆУÆХСИД

Тары ёрдонгён
Ма уёд кёрон, –
Ног ныфс, ёвронгён
Сивайы бон!

Тарён йё бынёй
Уадзы уый рухс,
Хуры рёу тынёй
Чи нё у буц!

Царды хос зёрды
Дардыл йё зынг,
Райы дзы кёрдёг,
Райы мёлдзыг.

Ахём зынг сахат
Раджы кёддёр
Авелыл рахатт
Бонты фыддёр.

Зёххыл фёлдёхтёй
Туджы мёцы, 
Ризгё, йё цёфтыл
Къухтёй хёцы.

Цёстыты бандзыг
Рисимё дис – 
’Фсымёры маргё
Афтё куыд ис?!.

Охх, Каин йё разы – 
Сёрыстыр, хъайтар,
Йё фыдёхёй расыг
Куы фестад лёгмар.

Мастёй ёхсидгёйё,
Загъта уёд Бон:
«Ахём фыд фидгё у –
Уый дын тёрхон:

Ёнусбонтём фестёд
Цъёх аууон дё уд!
Уё удхар, уё еу-сар
Мыггагмё хёссут!

Тёригъёдён афтё
Ёндёргёй фёхёт,
Ёппёт зынтё уафёнт
Дё хъизёмар-цъёт!

Нё адёмты дисён
Ёврёгъты ’хсён хит!
Уыраугё цъёх рисёй
Дё тёригъёд фид!

Дё цёстытыл уайёд,
Уадз, мин-ёрдзё хатты,
Йё уд исгё, Авель.
Куыд дын уой фёлхатён,

Йё хъёрзын, йё мёстад,
Куыд фестой ёгъуыстаг,
Ёфсымёры цёсты
Ёрвон зынг куыд хуыссы…

Уыд Авель ёмбаргё 
Йё зёрдё – нёртон,
Уёддёр дын ныббарын
Куыд нё уа йё бон…

Дё уд дын куыд судзой
Йё цёфты хъёдгёмттё.
Дё зонд дын рёмудзёнт
Дё ёбуалгъы кёйттё…»

О фехъусут, адём, 
Хуыцауы хъёлёс!
Хъёддаг монцты бардзён
Куыд дёттут уё рёз?

Хуыцауы Дзырд – диссаг – 
Уёддёр ёй нё исём, 
Уёддёр ёй нё хъусём
Нё фидёны рухсён.

Куырмёджы хёрамёй
Нё фидён куы марём.
Нё дунейы сёрмё
Куы зилы, куы тёхы
Каины аууон,
Каины аууон.

           1977
                  
         РАЗВÆЛГЪАУ
Федтон ёз, куыд лёбырдысты хёхтё,
Оххай, уый фыдфынёй уыд фыддёр – 
Згъёлдысты хылычъытау къёдзёхтё…
Азёлыд Ёфсармы сабыр хъёр.

Урссёр зёронд афтё тынг дзынёзта, –
Зымёгён йё карз уазал фёсаст.
Уёд нё хъардта иу цёссыг йё цёстёй, 
Рустыл ныр уыраугё згъоры маст…

Кувы хистёр, кувгёйё, дзыназы, 
Дыууётём дёр сиды, сиды ныр:
– Бамбарём Хуыцауы раз нё азым, 
Цёй-ма, иумё ракурём хатыр.

Науёд ныл ныххуырсдзёни йё фыдёх, 
У нё мёстытёй йё гуцъа дзаг.
Уадз, йё сыгъдёг ном нё ёрвон Фыдён
Феста иууыл зёрдётён ёвдадз!

Хохаг лёг тырысайау куы хаста
Алкёддёр бёрзонд йё сыгъдёг ном.
Ныр фыдрёстёг цал уды ёрцахста!
Сафынц нё хъёддаг монцтё ёргом.

Чи нё хъусы уарзон зёххы хъарёг?
Чи нё федта урссёры цёссыг?..
Фёлё уалё мигъты ’хсён цъёх тары
Арвыл ссыгъди Бонвёрноны зынг.

Уый нё уыд цёцёйнаг зёронд тауби,
Бамбарынён ралёууыд йё рад –
Уый кёуы нёма райгуыргё саби,
Уый кёуы йё зынгхуыст фыртыл мад.

Мигътё згъорынц, сау тёрккъёвда уафгё,
Раргом нын Аллахы уды равг –
Уый къуырмайён арв ёрттивы афтё,
Уый куырмён ныннёрыд афтё арв.

Федтон ёз, куыд лёбырдысты хёхтё,
Оххай, уый фыдфынёй уыд фыддёр –
Згъёлдысты хылычъытау къёдзёхтё.
Азёлыд Ёфсармы сабыр хъёр.

1994

ПЛАНЕТÆ ЗÆХХЫЛ – УАЛДЗÆГ
                        

        I
Кёмдёр фёткъуытё калынц дидин,
Кёмдёр та сакура ныррухс…
Ёвиппайды ёрбатахт фидён, 
Кёны нё диссаг хёрзтёй буц.

Мёнён та курага – мё сёрмё,
Йё тёф ёхцондёр – будёй…
Кокос та дард кёмдёр сёлхёрау
Йё дыргъ нывзилы фурдмё.

О байрай, уалдзёджы цъёх аргъау!
Ёвзонгад та дё фёрцы сног.
Мё уарзт дёр та фёлтёхён маргъау
Ёрхаста йемё цины ронг.
  
                        II
Ацы цардён ёмё зёххён
Ныр ёнё уарзгё куыд ис?!
Скён кёрон дё сау фыдёхён,
Гъей, гуымыдза-террорист!

Скёс-ма, арвёрдын куыд айтынг
Хидау диссагён нё сёрмё.
Уымёй сты рёстудтё райгонд – 
Хоны сё ёрвыг къёсёрмё.

Охх, ды та куырмёджы
Равзёрстай зындон ёрмёджы…

Уалдзёгёй нымётын ехсау
Дун-дуне алёмёт фестад, 
Ёмё уары, уары абон
Сыгъдёгдёртён цинтё, амонд.

                        2010

    ИЗÆРЫРДÆМ
Ёз дёр уыдтён уё карён,
Мё бёллицтён къуындёг уыд арв…
Фёлё нын дымгёмё ныддары
Нё буц фёндтё йёхёдёг цард.

Кёмён нё вёййы цардуалдзёг ныфсдёттёг!
Ёвзонгёй чи нё вёййы хъал!
Фёлё тёрккъёвда къалиутё ёрсётты,
Нё фёндтё ахёрынц сё хал.

                      1997

   ГРОЗНА – 2000
Дё кёлддзёгты элеги зёлы – 
Уыраугё – ингёны ёдзёмау.
Къуыбар цёссыгтё ахгёнынц мё хъуыр,
Мё хъуыдытё – тёгёлсёстытё ныр.

Нё цинёй нал аззад ёртау, 
Ныххуырста ныл Сайтан йё тых.
Нё артёй нал аззад ёртдзых.
О куырм куы уыдаин фёлтау!

Нё дё федтаин ахём хуызы уёд,
О ме ’намонд, мё Горёт-Зёд!

 ФÆЗЗЫГОН ХЪÆЛÆСТÆ
                        I
Нё нёрёмон вайнахты адём, 
Нё табуйаг фыдёлты зёхх,
Цы зилгё-дымгё тухгё уадёй
Дёумё ёрбабырста фыдёх!

Ныр цалём аз, ныр цалём,
Хуыцауёй курём сабыр цард!
Артъауыз ныл куы калы
Йё сау хъёстё, йё арт.

Ныр сырдтё ёмё мёргъты
Нё зёххёй бахъуыд лидзын.
Ёвирхъаудёр бёллёхтё
Мах сау куыройы зилынц…

Зындон-арт сирвёзти Хайбахыл,
Нынкъуысыдысты рёгътё.
Уёддёр мё дурвидар вайнахтё
Лёууынц уёхски-уёхск хёхтау.

                       II
Ничи ферох, ницы ферох хёхтёй:
Афтид авдёнты дыдзы къёс-къёс,
Хурзёрин куыд айтыгъта йё хёрдгё,
Сидзёртё куыд хастой тагъддёр рёз.

2002

                    * * *
Ёз ёнхъёлдтон, бирё у нё бон,
Залымдугён скёндзыстём кёрон.

Хорзы мё фёндыд ёдзух цёуын,
Знагён дёр рёстауазён кёнын.

Афтё уыд бёргё, фёлё, фёлё
У нё дуне хин ёмё кёлён.

О, фёлё дзырды фарнёй уёддёр
Иуцъус цардыл схёцыдтён уёлдёр.

2019

Уырыссаг ёвзагёй 
Къадзаты Станиславы тёлмац

Муса Бексултановы уацмыстё тёлмац- 
гонд сты уырыссаг, ирон, англисаг, немыцаг 
ёвзёгтём. Мыхуыры цёуынц 1980 азёй 
нырмё. У уацаутё ёмё радзырдты фондз 
чиныджы автор, лирикон нывгёндты дёс-
ны. Йё уацмысты сёйрагдёр темётё сты 
нё дуджы царды проблемётыл: удварны 
хёзнатё, хъайтары миддунейы психологи, 

Фыссы цёцёйнаг ёвзагыл. 

МУСА
БЕКСУЛТАНОВ
1954

Муса  БЕКСУЛТАНОВ 

ДОНБАКÆЛÆН «КРЕСТ»
    Радзырд

Алхаст Париевы кадён

Уый цыдёр стыр ёнахуыр диссаг уыд: налдёр – хъуыдытё, нал-
дёр – мысинёгтё, ёппындёр ницыуал. Цыма цардёфсёст дуне ёд 
горёттё, ёд адём ёвёдсёфт фёкодта, кёнё та цыма уёвгё дёр 
никуы уыд. Баззадысты ма ёрмёст ацы алыхуызон стырдёр ёмё 
къаннёгдёр рёгътё, йё хъёбысы бакёнёгау сё цы мит ёрбатыхта, 
уый ёмё иугёндзон тымыгътё. 

Тымыгъ-иу куы фёхъус, уёд та ногёй дё алыварс – уираг дуртё 
ёмбырдгёнджытё, дё фарсмё та – рёстёгёй-рёстёгмё топпы                 
хъёдёй искёй фёсонтё чи ныммыхъхъ ласы, уыцы хъахъхъёнёг. 
Кёй ныццёвы, уый ёрхауы... Растдёр зёгъгёйё та, хаугё нё, фёлё 
зёххыл миты рог тъыфылау йёхи ёруадзы. Фёстёмё сыстыны 
хъару йём нал вёййы ёмё, дыккаг цёфы онг ёнарёхст змёлдтытё 
фёкёны, цыма йё алыварс зёххы исты агуры, уыйау… Фёархайы, йё 
уёрджытыл слёугёйё, йё астёу араст кёныныл, фёлё та ногёй ёрхауы. 
Ёппынфёстаг йё къухы сыстын бафты ёмё тыххёйты ацёуы размё. 
Дарддёр та цёуён уыд, гыццыл дзыхъхъытё ёмё къуыппытёй хи                                                                                                                                          
хъахъхъёнгёйё: цёмёй дё къах ма скъуырай ёмё та ногёй ма ахауай…

Изёры, фёстёмё цёугёйё, ахаудтё, зёгъгё, уёд дё де ‘мбёлт-
тё фелвёстаиккой ёмё дё сё фёстё ахёр-хёр кодтаиккой, цёмёй 
дыл хъахъхъёнёджы цёст ма ёрхёца. Афтё дё ласдзысты се ‘дых 
цёнгтёй, цалынмё сё бон уа, уёдмё. Алы къуыпп, алы дзыхъхъ дёр 
сын зонгё уыд, дардмё йё уыдтой ёмё цыдысты, зёххёй сё къёхтё 
нё хицён кёнгёйё, цёмёй ма фёцудой, ма ахауой. 

Ёнёкёрон мит, загъд, хъёр ёмё ёлгъыстытёй уёлдай бёстыл ницы 
уыд. Уымёйдёр, чи кёмё загъд кёны, чи кёй ёлгъиты, уымён ничи 
ницы ёмбёрста … Уёвгё та – уыдёттыл хъуыды дёр ничи кодта…  

Райсомёй-иу, бардзырд «Сыстадыстут!»-ы фёстё фёгёпп кёнгёйё, 
уыныс: дё сыхаг змёлгё дёр нё бакодта…  

Хуыссы мардёй, рёсыд ёмё хъандзалёй... Кёд ёмё куыд амард, 
уымён зонгё дёр ничи ницы бакодта... Стёй уыдёттём йё хъус ра-
гёй ничиуал дардта… Нёдёр дис истёуыл исчи кодта… Адёймаджы 
ёнкъарёнтё амардысты… Цыма уёвгё дёр никуы уыдысты… Ёп-
пёт бёллицтё сиу сты ёрмёст схъарм уёвын ёмё исты бахёрыны 
хъуыдыты. Ёрмёст ма баззадысты уыцы дыууё ёнкъарёны ёмё 
адёймаджы иу уысм дёр цух нё уагътой. Ёнё иу сойы цъыртт тёнёг 
хъёрмхуыпп ёхсёвёрён бахёрыны фёстё та – ёрмёстдёр иунёг 
фёндиаг – дзулы гыццыл къёбёр дё роны ёмбёхстёй тагъддёр 
бафынёй уёвын. Къёбёрёй цыд фынёйы хосы хуызён уёззау тёф. 
Уыцы тёфёй адёймаг не ’фсёсти, бёллыд, цёмёй йе ‘ппёт буары, 
суанг йё дзаумётты дёр ахъара… Дзул уыд ёхсынёнты цъатайё 
конд: хуылыдз ёмё уёззау, раст ёй ныллёмарён дёр уыд. Дзулы 
къёбёртё та ёууилгё нё, ёрмёст – цъиргё, цёмёй ахсён цыбыр 
рёстёгмё уёддёр фёсайай. Гуыбын-иу стонг фосы хъуыр-хъуыр 
кодта. Къёбёр хёрд фёци, зёгъгё, уёд та ‘взаг сгёрста дёндёгты 
‘хсёнты – архайдта, цы муртё дзы фёсагъд, уыдон ссарыныл. 

Дзургё ничи ницы кодта: дзырдтё ферох сты. Ёхсёв бёллыс 
аходёны тёнёг хъёрмхуыпмё, бонёй – сихоры касы ёртё уидыгмё, 
стёй та – изёры… Изёр – ёппёты ёхцондёр афон: стымбылтё у, 
хуысс ёмё дзулы къёбёр цъир. 

Хуыссёгён та йё кой дёр нё уыд. Сыстытё йё хёстёг нё                            
уагътой… Афтё – ёнёуи, ацы цардёй фёхицёны хуызён аны-                 
гъуыл ёбёрёг фёлмы. Ёмё-иу уёд уыцы ёбёрёг фёлмёй хъуыды-
ты сыстад Находкёйы транзитон лагерь. Уым уыдыстут ёхсёрдёс 
минёй: хёсты фёстё кёй ёрцахстой, уыцы раздёры хёстонтё 
– салдатёй инёлары онг. Уё разёй та дзы немыцаг уацайрёгты 
дардтой, ёмё лагеры алыварс иу кёрдёджы хал нал баззад – немыц 
сё ёд уидёгтё бахордтой. 

Суткё уын иу хатт автоцистернёйы ластой дон. Ёмё-иу уёд 
ёнёхъён лагерь сызмёлыд: алчи донмё баирвёзыныл архайдта. 
Цистернёйы алыварс лёууыдысты хъахъхъёнджытё, сё хъус дард-
той уагёвёрдмё. Цистернё-иу куы сафтид, уёд, цёмёй ахст адём 
апырх уой, уый тыххёй-иу сын уыдон сё сёрты ёхст самадтой. Уый 
нё феххуыс, зёгъгё, уёд та – къёхты бынмё, ёмё сыджыты къуы-
бёрттё цёсгёмттыл уадысты. Адём-иу фёпырх сты, ёрмёст-иу цис- 

тернёйы раз зёххыл ёнёзмёлгёйё баззадысты иу ссёдзы бёрцёй. 
Ахст адёмёй уыцы мёрдтём фёстёмё дёр ничи каст. 

Иу лёгён суткё лёвёрдтой ёртёсёдё граммы дзул. Цас гёнён уыд, 
уый бёрц лыстёг хёйттыл-иу ёй ныддихтё кодтат, цёмёй фылдёр 
фаг суыдаид, ёмё ахсён фылдёр рёстёгмё асайён уыдаид. Уыдис-иу,  
йё къёбёр махоркёйыл чи ивта, ахёмтё дёр... Сыдёй мёлёг-иу йё 
мамёлайы  къёбёр радта, цёмёй ма фёстаг хатт тамакойы фёздёг 
сцъира ёмё афтёмёй  йё уд сиса… 

Ёртё боны дё иу доны ёртах дёр нё фёци. Фёстёмё баракмё 
куы здёхтё, уёд дё иу дёхи хуызён ёнамонд фёурёдта.

– Кёцёй дё? – афарста дё.
– Кавказёй, – куыдфёндыхуызёй йын радтай дзуапп.
– Цытё дзурыс, «хицау» дёр уырдыгёй куы у, Кавказёй, – загъта та 

дын уый. – Цом, бацёуём ём, ёцёг мын ды иу хуыпп дон авёрдзынё …
Камерёйы иу стыр къуымы, йё быны дзёвгар цинелтё ёмё буш-

латтё, афтёмёй, йё иу къах иннёуыл ёппёрстёй, йё къухтё йё 
сёры бын кондёй хуыссыд ёмё цармё каст иу чидёр.

Йё алыварс дзёвгар уыд, иннё ахёстёттёй ардём кёй ёрбаивтой, ахём 
уркётёй. Ды йын дардёй цёцёйнагау салам радтай. Лёг фёгёпп кодта, 
цыма йыл исчи фыцгё дон бакалдта, уыйау, ёмё йе ‘фцёггот дзёбёхтё 
кёныныл фёци. Салам раттыны фёстё дё, чи дё, уымёй афарста.  

– Париев дён Хильдехоройё, мё фыд Пхари, мёхи ном та – Ал-
хаст, – дзуапп ын радтай ды. 

–  А-а, Пхарийы фырт дё? Зонын ёй, зонын... 
Цёмёйдёр фёкъёмдзёстыг, куы асырх, куы афёлурс уёвгёйё 

(раст ёй цыма гыццыл цыдёр давгё ёрцахстой, уыйау) дём, ёрбад 
уал, зёгъгё, сдзырдта. Уый уыд Магомед Сулдаевы фырт, Хачаройё, 
Итум-Калинскы милицёйы районы хайады раздёры хицау, фёстёдёр 
та – Шалинскы районы НКВД-йы офицер. Хуыдтой йё Ахмед. Ды йын 
йё фыды кой хъуыстай, уынгё дёр ёй фёкодтай цалдёр хатты, дё 
фыд Пхариимё хёларёй цардысты. Койё зыдтай Ахмедён йёхи дёр. 
Зыдтай, йё къухёй лёг фёмард, ёмё уый тыххёй дёс азы ахёстоны 
фёбадт. Ныр та дыккаг хатт бады. 

Хёринаг ёмё дон Ахмедмё уыд, раст цыма паддзахадон хёрёндоны 
ис, уыйау.  Уым дыууё мёйы бёрц фёдё ёмё ницы хъуаг ёййёфтай. 
Дон ын уркётё хастой, цас ёй хъуыд, уыйбёрц. Хёринаг дёр – афтё. 

Уый та каст лагеры уагёвёрдмё. Йё амындёй-иу лагерь растад, йё 
иу ныхасёй та-иу ёвиппайды ныхъхъус.  

Уынгёй-иу, автоцистернё кёй ёрбацыд, уый нысангёнён хъёртё 
ёмё хъёлёба куы ‘рбайхъуыст, уёд-иу уркётёй исчи фёцагайдта, 
алюмин донгарзы фарс уидыгёй хойгёйё, ёмё «Хицауён!», зёгъгё, 
хъёргёнгё. 

Иухатт та, Ахмед дё нё уагъта, фёлё уёддёр донмё ды ацыд-
тё. Дёхи цёстёй дё фенын фёндыд, донмё куыд ис баирвёзён, 
уый. «Хицауён!», хъёргёнгё, ды дёр уидыгёй алюмин къусы фарс 
хостай, ёмё адём алырдёмты лыгъдысты, фыстё бирёгъёй куыд 
лидзой, афтё. Лыгъдысты, чи-иу ахауд, уыдон та иуварс бырыдысты 
сё цыппёртыл. Уый фёстё-иу, дё фёдыл фыццаг чи цёудзён, ууыл 
хъуырдухён бацайдагъ. Фёстёмё донимё здёхгёйё дёр афтё – адё-
мы дзыгуыр-иу дыууё дихы фёци, дёуён уёрёх фёндаг акёнгёйё.  

Ёмё, ёцёгдёр, уыйбёрц адём иунёг лёгёй афтё тынг цёмёй 
тёрсынц, диссаг уый уыд. 

– Цы сын кодтай, Ахмед? – фарстай йё ды. – Фыстё бирёгъёй 
куыд тёрсой, уыйау дё куы тёрсынц. 

– Уый, фыццаг хатт куы бадтён лагерьты, уёдёй нырмё афтё 
у, – йё къух ауыгъта Ахмед. – Уырдыгёй цы ныхёстё ёрбайхъуыст, 
уыдоны тыххёй.

Иухатт тезгъойы рёстёг лагеры хыл бацайдагъ. Хылгёнджыты 
баиргъёвтой, фёлё сё иу уёддёр сабыр кёнын нё куымдта, хъёр 
кодта, ёлгъыста, ёмё сё цы нё рахуыдта: куыйтё, хъапхайтё, дзырд-
хёсджытё. Ахмед ёй сабыр кёны, йёхи йын бацамыдта, ранымадта 
йын, цы лагерьты бадтис, уыдон, уыцы рётты уёлдай кад кёмён уыд, 
уыдонёй дёр ын кёйдёрты кой скодта. 

Уый уёддёр йёхион кёны, зёгъгё, мёнён авторитет ничи у, нёдёр 
ды, нёдёр ёндёр исчи. Цёсты фёныкъуылдмё Ахмеды уёнгтё фатау 
айтынг сты, ёмё йын йё сёрёй ёнахъинон тыхджын цёф фёкодта. 
Фехъуыст хус хъыррыст. Хылкъахёг, йё къухтё фёйнёрдём ёппёрстёй, 
фёуёлгоммё, цёсгом тугёй айдзаг. Уркётё йын йё къёхтыл фёхё-
цыдысты ёмё йё, йё сёр зёххыл ёнёбон хост кёнгёйё, кёдёмдёр 
ахёр-хёр кодтой.  

– Адон адёмы хъёр не ‘мбарынц, Алхаст, – загъта дын уёд Ахмед. 
– Хёрзаудён цы у, уый зонгё дёр нё кёнынц. Семё туджджыны 

хуызён ёгъатыр хъуамё уай. Хорздзинад сын макуы ракён, уымён 
ёмё йё не ‘мбарынц. Куыдзы аргъ дёр дын нё кёндзысты, нёмгё 
сё куынё кёнай, уёд.  

Дыууё мёйы фёстё Ахмеды арвыстой этапёй Магаданмё, ды та 
уым баззадтё. Тынг ёй фёндыдис дёу йемё акёнын, фёлё дё нё 
ауагътой. Ахмед уыдис фыдгёнёг, ды та «Райгуырён бёстё уёй-
гёнёг». Дёуён дё фыдракёнд уёззаудёр уыд.  

– Хъус, Алхаст, хъус. У ёгъатыр, фёлё рёстуд. Ферох кён хёрз- 
аудён, нёхимё, мыййаг, не стём, – йё хъёбысы дё тыхджын нык-
кёнгёйё, фёдзёхста дын Ахмед. Уёдёй фёстёмё йё нал федтай. 

Чукоткёйы куыд уыд, ам дёр афтё – мёрдтё нымады дёр никёмё 
уыдысты. Фыццаг бонты-иу марды ёмбёхстой: барачы йё иу ранёй 
иннёмё радав-бадав кодтой, цёмёй ма йын йё дзулы хай иуцасдёр 
исой. Уёддёр-иу фёстагмё марды ссардтой, йё ахёссыны размё-иу ёй 
сбёгънёг кодтой, йё дзаумёттё та-иу уркёты хай баисты. Уркётём дзул 
ёмё тамако алкёддёр фаг уыд. Суанг ма, туджы аргъ цы сёкёр кодта, 
уый дёр сём уыд. Арёх-иу ёхсёвыгётты, чи сё хъыгдардта, кёнё сё 
зёрдёмё чи нё цыд, уыдоны мардтой… Хуыдуг сё кодтой хисёрфёнёй. 
Мардтой, сё зёрдёмё цы дзаума фёцыдаид, уый тыххёй, кёнё та сём, 
йё дзаума кёмён истой, уыдонёй ныхмё исчи куы сдзырдтаид, уёд уый 
дёр. Се ‘гъатырдзинадёй лагеры хицауадёй фыддёр уыдысты, ёмё 
ёрмёст ацы хицауадёй нё, фёлё ёнёхъён паддзахады хицёуттёй дёр. 
Сё митё ёмхуызон уыдысты. Паддзахад уыдоны къухёй йё маст иста 
ахст адёмёй. Алцы кёныны бар дёр сын лёвёрдтой.  

Уыдис сын сёхи «устытё» дёр, лагеры «уасджытё», кёй хуыдтой, 
уыдонёй, ёмё сё рёвдыдтой. Лёвёрттой сын сылгоймёгты нёмттё. 
Афтёмёй-иу Михал сси Машё, Василий – Верё ёмё ноджы алы 
ёндёр нёмттё. «Устытё» уркётён сё къёхтё ёууёрстой, цёмёй-
иу тагъддёр афынёй уыдаиккой. «Лёг» та-иу къулбадёг сывёллонау 
ёхсызгон хъёрзтытё ёмё буцтё кодта. «Цы кёныс, Максимчик»? – 
афарста-иу «ус». Кёцыдёр «Верё» афтё къёрцхъусёй хъахъхъёдта йё 
«лёджы» фын, ёмё-иу дзурын дёр никёй уагъта. Ахстытё уркётён 
сё «устытёй» дёр тарстысты.

Искёй цёстёнгас-иу «усы» зёрдёмё куынё фёцыд, уёд иу рахъ-
аст кодта йё «лёгён», ёмё-иу уёд, чи фёаххосджын, уый кёнё 
над баййёфта, кёнё-иу цалдёр боны ёнё дзулёй баззад, кёнё та 

иу пысунёйы цур фынёй кодта: ёфхёрд ёййёфтой, «лёг», чи цас 
аххосджын уыдис йё «усы» раз, уый куыд нымадтаид, уымё гёсгё. 
Уыцы «устыты» иузёрдиондзинад сё «лёгтыл», ёцёгёйдёр, диссаг 
уыдис.  «Ус»-иу йё хъёлёс аивта, дзырдта-иу сылгоймаджы цъёхснаг 
хъёлёсёй, гацца кёстытё-иу кодта, суанг ма-иу йё къахайст дёр 
сылгоймаджы къахайсты хуызён ссис. Ёмё-иу «лёджы» йё «усы» 
«арёвдауын» куы бафёндыд, уёд-иу хъуамё барачы иууылдёр дёл-
гоммё ныххуыссыдаиккой, цёмёй «чындз» ма ‘фсёрмы кёна. Сё 
фарсмё та-иу, ёнёмёнгёй, хъуамё бадтаид «бынтыдзёуёг» ёмё 
баракмё йё хъус дардтаид.

Барак-иу ныссабыр. Барачы уыдоны мёт нё уыд. Барак йё сёнтты 
уыдта хъарм, къёркъёргёнаг дзул ёмё хёрзад хъёрмхуыпп.  

Иухатт уркётё бафёлвёрдтой дё барачы дёр сёхи закъёттё ёрёвёрын, 
ды дзы тыххёйты цы уаг ёрёвёрдтай, уый фехалын. Нё сё бауагътай. 

– Мах дём не ‘вналём, цёцёйнаг, ёмё нё ды дёр ма хъыгдар, – 
дзырдтой дын. – Ам ёндёр Кодекс ис. 

Уёддёр сё фёндёй ницы рауад. Уё быцёу загъдмё рахызт. Кёрё-
дзийы ныхас нал хъуыстат. Фёстагмё райдыдта хыл, ёмё дзы ды сё 
иуён йё сёр аскъуыдтай. 

– Хорз, хорз! Ёрсабыр уём! – сразы сты. – Аныхас кёнём. 
Уымёй фёстёмё сё митё сусёгёй кёнын райдыдтой, мёнгардёй 

иннёты дёумё сызнёт кёныныл архайдтой, цёмёй дё ныхмё фёуы-
даиккой. Ды та алы хатт дёр, дё тыхтыл нё ауёрдгёйё – нёмгё, цы-
ма-иу уый дё царды фёстаг хыл уыд, уыйау. Дыууё хатты диссаджы 
ирвёзт акодтай мёлётёй: ёхсёвы дё базёй хъавыдысты ныххуыдуг 
кёнынмё. Фёлё дыууё хатты дёр дё маст афтё райстай, ёмё ма дё 
дзёвгар рёстёг хатыртё куырдтой.  

Фёстёдёр уын алыхуызон тёрхон скодтой – фынддёс, ссёдз, фондз 
ёмё ссёдз азы. Ёртыгай мин адёймёгтыл уё фёкъордтё кодтой, 
ёмё уё Дард Сыбырмё ёнусмё фёхёссёгау ахастой. Дёуён радтой 
фондз ёмё ссёдз азы. Дё статья уыд  «ИР» – «Изменник Родины»…   

Ёфсадмё дё хёсты размё акодтой. Стёй хёст райдыдта, ёмё 
хёцыдтё. Цалдёр нёмыджы баззад дё буары. Дё риуыл та дзы-             
гъал-мыгъул кодтой, советон паддзахад дын кёй схай кодта, уыцы 
цалдёр алюмин хорзёхы. Дыууё хатты дын хъуамё радтаиккой 
Хъёбатыры ном дёр.

Горёттё сёрибар кёнгёйё, «Ёфсымёрон уёлмёрдтыл» кёугёйё, 
бахёццё стут Югославимё. Уым дёр уыдыстут сёрибархёсджытё. 
Адём уыл цин кодтой, хастой уын хёринаджы дзёбёх, сён. 

Ды ёмё лейтенант Василий Козлов расыгёй уазёгуаты бахаудтат 
иу ёрыгон идёдзмё. Дарддёр цы уыд, уыдёттё нал хъуыды кодтай… 
Уе ‘фсёддон хайы салдёттё уё сбастой, автоматтё уём ныддардтой 
ёмё уё сё разёй ракодтой. Фёстёдёр куыд рабёрёг, афтёмёй, 
идёдзмё ёнёхъён ёртё суткёйы ныффёстиат стут. 

Уыцы цалдёр боны алы горёттёй, алы ёфсёддон хёйттёй дёр 
бирё хёстонтё ёрцыдысты ахст: тётёйрёгтё, украинёгтё…  

Ёгъатыр хёстёй уёлахиздзаутёй чи здёхт, алы бёстёты йё               
хёстон ёмбёлтты ныгёдёй чи ныууагъта, уыдон цёфтё ёмё ёрхуым 
мысинёгты рыстимё сё бинонтимё, сё хёстёджытимё сёмбёлыны 
бёсты ёрвыст цыдысты лагерьтём. Ёмё сё уым куыройы фыдтё 
райдыдтой хорау ссын, фыдудёй марын: фёрстыты рёстёг фёрсчытё 
сёттын, сёртё скъуынын, дёндёгтё згъалын. Цыбыр дзырдёй, ёп-
пёты карздёр хёст разындис разёй. 

Уголовон кодексы статьятё сыл мёгуыргуры хызыны калд хёлцау 
згъёлдысты хёццё-мёццёйё. Иууылдёр сыл сбадтысты: Райгуырён 
бёстё уёйгёнджытё, адёмы знёгтё, Гитлерён ёххуысгёнджытё, 
ёмё уый тыххёй хёст ныддаргъы аххосджынтё. 

Алцыдёр уыдис сё ныхмё. Ёнёхъён дуне, паддзахад ёмё адём 
иууылдёр. Се ‘вварс та – ничи.   

Ёртё мин адёймагёй, уыдонимё ды дёр, Дард Цёгатмё кёй 
ахастой, уыдонёй ма фыццаг зымёг ёгасёй баззадысты ёрмёст 
ёртёсёдёйы бёрц. Фылдёрёй аирвёзыны амал уёвгё дёр нё уы-
дис. Уымён ёмё дыууё къуырийы фёцыдыстут, чи нёма ныссалд, 
уыцы денджызыл. Уый фёстё, былмё куы рахызтыстут, уёд ма аст 
боны та къахёй фёцыдыстут хъёды астёуты. Уёрджытём, ранёй 
рётты астёумё миты. Адих уё кодтой мингёйттёй, радтой уын хус 
къёбёртё фондз боны фаг ёмё уё арвыстой. 

Фёндагыл та уё ногёй адих кодтой: дёс адёймаджы – иу къорды. 
Иу цыдис разёй ёмё фёндаг надта, иннётё – йё фёдыл. Алы ёртё 
киллометры фёстё, разёй чи цыд уый ивта, йё фёстё чи цыд, уый. 
Ёмё афтё ёнёхъён къордёй радгай фёндаг гёрстат... 

Изёрырдём иууылдёр бамбырд стут. Ёхсёвиуат уым бакодтат 

ёмё райсомёй барактё аразын райдыдтат. Над миты сёрыл къалиутё 
дзёвгар ныккалдтат, уый фёстё та сыл бынхъёдтё ёвёрдтат пъолён. 
Пъолы алыварс кёрёдзийы сёрмё хуыссён бынёттён тёрхёджытё 
райдыдтат аразын. Уый фёстё кёттаг байтыгътат, зёххы цы цёджындз- 
тё сагъд уыд, уыдоныл. Ёхсёвы, ёфсёйнаг пецы арт куы бандзёрстат, 
уёд пъолы бын мит тайын райдыдта, ёмё йё хъёхъхъаг тёф хёрдмё 
ныццавта, мигъы хуызён сбадт, улёфёнтё ёхгёдта. 

Уёд уё бирётё амард: чи – уазал ёмё низтёй, чи та йё тугдадзинтё 
лыг кодта йёхёдёг. Дзёвгар уё амардтой уркётё дёр. Фёлё уёддёр 
ахст адёмы бёрц ёртё минёй къаддёр нё кодта. Мёрдты бынатмё-иу 
ёндёрты ёрбаппёрстой, ёмё уыдон та ноджы тагъддёр мардысты. 
Ныллёг ёмё къёсхуыртён ёнцондёр аирвёзён уыд. Бёрзонд ёмё 
бёзёрхыгтён – зындёр: хёринаг сын нё фаг кодта. 

Кёттаг пъалаткётё хъармён ницы ёххуыс уыдысты. Цы тымбыл 
цёнгёт пец дзы уыд, уый дёр-иу цыбыр рёстёгмё ауазал. Сугтё 
лёвёрдтой бёлвырд хыгъдёй, уайтагъд-иу сыгъд фесты, ёмё-иу уём 
уёд уазалёй фёлёууён нал уыд. 

Хъёдтё бынёй ихын цъар ёвёрдтой. Райсомёй-иу цалдёр адёймаджы 
салдёй хуысгёйё баззадысты. Хъахъхъёнджытё сё-иу дзоныгътыл 
ёвёрдтой ёмё сё кёдёмдёр ластой. Кёдём, уымён ничи ницы зыдта. 

Чи ма баззад, уыдон, бон-изёрмё цы дуртё ёмбырд кодтой, уы-
донёй цёндтё арёзтой. Тымыгъты фёстё та уыцы цёндтё ногёй 
къахтат ёмё сё ёндёр ран амадтат. 

Уалдзёг ёмё сёрд Чукоткёмё уыцы иумё ёрцёуынц, хъарм 
бонтё вёййынц ёрмёст дыууиссёдзы бёрц. Ранёй-рётты митён 
атайын дёр нё бантысы.  

Уалдзёджы-иу дурты астёуёй сзадысты цавёрдёр кёрдёджы 
хёлттё, зокъотё, ёмё хорз ёххуыс уыдысты стонгёй ирвёзынён. 
Фёлё сё фыццаг уалдзёг бирё адём фёцагъды: зокъотё се ‘ппёт 
хёрынён нё бёззыдысты. Растдёр та, зокъотёй уыйбёрц нё, фылдёр 
дзы автолы аххосёй амард. 

Лагерёй гыццыл дарддёр денджызы былгёрётты бирё ёфсёйнаг 
боцкъатё уыд автолимё: америкёгтё, дам сё цёмёндёр ёрбаластой, 
фёлё сё хёсты фёстё ныууагътой. Ёмё-иу ахстытё ёхсёвы автол 
давынмё ацыдысты, цёмёй йыл зокъотё сойы бёсты физонёг кёной. 
Барачы-иу нефты тёфёй сулёфён нал уыд. Фыццаг дыууё боны ницы, 

фёлё уый фёстё мёлын райдыдтой ёвзёр гуыбыннизёй. Ёнамонд 
ахст адёмы хёлёфтё фёсте ёвзалыйё ахуырсты хуызён сау дардтой, 
ёмё уый хъахъхъёнджытён худёджы хос уыди… 

Адёймаг-иу ёрхауд ёмё ёрбамард. Дзагъырдзастёй, цёугё-цёуын: 
сё цёстыты-иу лакъон йеддёмё ёппындёр ницы фёд баззад, ёвёц-
цёгён, буары лёмёгъ цёстытыл дёр бахёцыд. Гыццыл-иу йё фёллад 
суадзынмё  чи ёрбадт, уый-иу арёх мардёй ссардтой. Хъахъхъёнёг-иу 
ёй фыццаг барёхой-барёхой кодта топпы цёгатёй, бынтон хёстёг ём 
нё цыд. Фёлё-иу адёймаг куынё змёлыд, уёд ын-иу йё фарс тыхджын 
нытътъёпп кодта, ёмё-иу уёд лёг ёмбыд къодахау ёрфёлдёхт. 

Хатгай-иу исчи исты сырды кёнё маргъы стёг ссардта, зёгъгё, уёд-иу 
ёй, куыд ничи йё фена, афтё йё роны амбёхста: лагеры нымудзджытё 
бирё уыд. Изёры-иу ёй ныммур кодтой ёмё дзы цыдёр хъёрмхуыпгонд 
фыхтой, исты сойы цъырт ёнхъёл, фёлё дзы хъуамё цёй сой уыдаид. 

Хи схъарм кёныны амонд дёр-иу лёгмё афёдз иу хатт ёрхауд. 
Дё цуры ёд хёцёнгарз гёс куы уа, уёд хи ахъарм кёныныл хъуыды 
дёр ма кён. Ахём фадат уыд, ёрмёст дё кёд исты ёнцон куыстмё 
арвитой ёнё хъахъхъёнёгёй, уёд. Уырдём бынтон лёмёгъты ёрвыстой, 
сё боны куысты хёсимё. Ёниу дзы хъахъхъёнёг дёр цёмён хъуыд, 
ардыгёй алидзён никуыдём уыд, нёдёр ли-   дзыны тых искёмё уыд. 
Дыгёйттёй уё арвыстой, зёгъгё, уёд исты дзыхъгонды арт скён, 
ёмё радгай дёхи тав: боны нормёйён уёддёр сёххёст кёнён ницы 
хуызы уыд. Афтёмёй, дыууё-ёртё боны арты фарсмё къуындзихыл 
бадгёйё, къухтё хъарм кёнгёйё, сыфтёртё махоркё тухынён хус 
кёнгёйё, уыд ёрмёст иу бёллиц – цёмёй хъахъхъёнёг бёрёггёнёг 
ма ‘рбацёуа. Къухы ёнгуылдзтё-иу куы схъарм сты, уёд ёнахуыр 
рыст кёнын райдыдтой. Буар иууылдёр схъарм кёнынён фёздёг 
ронмё уагътат, цёмёй уё дзаумётты дёр ахъара. Уыцы тёфёй ёх-
сызгондёр тёф нё уыди. 

Ёмё-иу уёд, арты цур дёхи хъарм кёнгёйё, ёцёгдзинадёй фё-
хицён у, цёрын та дё ёрфёндёд, бафёндёд дё ёууёндын амондыл 
ёмё Хуыцауыл, ис ёви нёй, ууыл-иу хатгай гуырысхо кёнын цы 
Хуыцауы тыххёй райдыдтай, ууыл. Ёнё гуырысхойё та Хуыцау              
ёдзухдёр дё фарсмё уыд, ёмё йыл зёрдиагёй ёууёндыдтё. Уый уыди 
дё иунёг, дё хёстёгдёр ёрдхорд. Хуыцау уыдис арты, хёринаджы, 
фыны. Ёмё де ‘мбал ёнёнхъёлёджы фёхъёр кодта «Ёрбацёуы!», 

зёгъгё, уёд ма-иу аззад иунёг фёндиаг – хъёлёсы дзаг ныккёуын, 
зёххыл уёлгоммё хи аппаргёйё, хъиу-хъиу кёнын, къахёй кёй 
скъуырынц, ахём къёбылайау. Стёй – фёсмон, арт кёй уыд, ууыл, 
цыдёриддёр дё бёллицты уыдтай, уыдоныл: уымён ёмё иууылдёр 
уыдысты сёнттё, цёстсайёнтё. Ахём бонтё-иу уыдысты афёдз кёнё 
афёдзы ‘рдёг иу хатт. Ёмё та-иу алы хатт дёр раздёрау – сёнтты 
уацары, ног ёмё ног сайды. Ёмё та ногёй кёуын, фёсмон кёнын 
уыцы «амондыл». Фёлё уёддёр бёллыс уыцы бонтём, цёмёй та 
ногёй дё сёнтты ахёсты фёуай.

Иу бон, иу уысм дёр-иу йё цардыл тох кёнын кёй нал бафёндыд, 
уый-иу уайтагъд ныссалд, ёмё-иу ёй дзоныгъыл кёдёмдёр аластой. 
Ёмё уёд дё сёйрагдёр хъуыды сси, иу уысм дёр лёмёгъдзинад дё-
химё хёстёг нё бауадзын, тох кёнын дёхиимё, ёгас дунеимё, цёмёй 
бафёразай. Ёмё дё-иу ёрмёстдёр уыцы иунёг бёллиц слёууын 
кодта райсомёй дё къёхтыл, изёрёй та дё здёхта ногёй баракмё.

Адёммё кёсынёй ницы пайда уыд. Уыдон бафёлладысты тох 
кёнынёй, уыдонмё кёсгёйё, уёнгтё састысты, афтёмёй та тас уыд 
фёхёрд уёвынёй. Ёмё уёд, цёмёй ма ахауай, алцёмён дёр бафёра-
зай, уый тыххёй ёппындёр никёйуал уыдтай, цыма раст ёгас дунейы 
зыбыты иунёг дё, дё алыварс ёппындёр ничи ис, уыйау. Адёмыл 
нал хъуыды кодтай, ёрмёст – дуртыл ёмё бёлёстыл. Уыдоны дёр                       
хъысмёт, сёхи нё бафёрсгёйё, ёрбахаста ацы зёххы кёроны уазал ёмё 
ёххормаг бынёттём. Уыдон дёр уыдысты удёгас: бёлёсты къабузты 
тугдадзинты кёлёгау цыд сё туг, сё уидёгты та уыдысты сё удтё. Тох 
кёнынёй цы дур бафёллад, уый-иу ныппырх, змис-иу фестад, бёласы 
та-иу тымыгъ бындзарёй ёд уидёгтё сыскъуыдта. Уыдон дёр алы бон, 
алы сахат, алы уысм лёууыдысты ёнусон тохы хёстонтау уазал, стонг 
ёмё тымыгъты ныхмё. Уыдонимё ды дёр иу бонёй иннёмё – уыцы 
иухуызон: сёумёцъёхыл сыст, изёрмилты баракмё здёх, уыцы иу-
хуызон цъир дзулы къёбёр, тох кён мёлётимё. Бирё фётох кодтай, 
кастё, алы бон дёр дзоныгъыл кёдёмдёр кёй ластой, уыдоны фёстё. 

Фёндзайём азы декабры иу хъызт райсомы онг алцёмён дёр 
быхсыдтё. 

Уыцы райсом сыстын нал бафёрёзтай.
Уыцы райсом дё ёппындёр ницыуал хъуыд. 
Уыцы райсом асаст дё ныфс, ферох дё цёрыны бёллиц.

– Амардзысты дё, сыст уёлёмё! – лёгъстё дын кодтой де ‘мбёлттё.
– Мёлын мё фёнды. Бафёлладтён! – дзырдтай ды. – Мё къух 

мёхимё сисын нёу мё бон – ме ‘нёуынондзинад мё нё уадзы.
– Нёмыг дын бахёлёг кёндзысты, ныцъцъёлтё, ныммуртё дё 

кёндзысты, – загътой та дын ногёй.
Уёддёр нё сыстадтё. Цардыл тох кёныны бёсты равзёрстай 

мёлёт, уымён ёмё йыл нё уыд тох кёнён, дё цёсгом не счъизи 
кёнгёйё. Цёмёй иугыццыл ёфсёстхуыз суай, уый тыххёй хъуамё 
искёй мамёлёйы къёбёр байсай. Цёмёй схъарм уай, уый тыххёй 
хъуамё искёй фёкёуын кёнай. Уый та дём каст тынг ёгад. Афтё 
бакёнын никуы бауыдаид дё бон. Де ‘мбёлттё куы бамбёрстой, нё 
сыстдзынё, уый, уёд дё дзоныгъыл сёвёрдтой ёмё дё  семё дон-
бакёлёны ‘рдём аластой, цёмёй дё иннётё ма амарой. Аластой дё, 
иннётё сын ёнёуынон кёй уыдысты, уый тыххёй, цёмёй уыдон 
искёй марыны ёхсызгондзинад ма бавзарой. 

Донбакёлёны сёрмё уёззау мигъ, миты уёзёй ёртасёг бёлёсты 
къабузтау, салд зёхмё фёскъаугай ёрзёбултё.  Ардём хур никуы 
фёзыны, ёмё йын нёдёр йе скаст уыдтай, нёдёр – йё аныгуылд, 
фёлё сё хорз хатыдтё, мигътё-иу куыд фёфёлурсдёр сты, уымёй. 
Мигъимё-иу зёххыл ёрхуыссыд уёззау ёмё дёрзёг халас. 

Дзоныгъы хуыссыдтё уёлгоммё, кастё де ‘мбёлттём ёмё дё 
фёндыд ёрмёстдёр амёлын.  

Ёнёхъён зымёг уё кодтой кусынмё, ихёй ёмбёрзт, лёгъз ёмё 
ёнёкёрон донбакёлёнмё. Ихы бынёй къахтат, сёрдёй нырмё дзы 
цы хъёдтё баззад, уыдон. Бон-изёрмё скъахён уыд ёрмёст ды-
ууё-ёртё хъёды. Уё зазнтё – къуымых ёмё уёззау. Их та – схонау 
хъёбёр. Алы цёфёй дёр-иу къухтё уёхсчыты онг срыстысты, стёй 
та-иу, цыма дёхицёй нал сты, афтё каст адёймагмё.  

Райсомы хъёрмхуыпп уыд иу сахаты куысты фаг. Сахаты фёстё-
иу зазн сисыны тых нал баззад. Ёмё уёд ёрмёстдёр ихыл рацу-бацу 
кён, искуы-иу хатт ёй ёфсоны цёфтё кёнгёйё. Кёд ёнё ‘рлёугёйё, 
ёнё ‘рбадгёйё куыстаис, уёд дё хъахъхъёнджытё сихорыл касы 
ёртё уидыджы бахёрын бауагътаиккой. 

«Ныр ам дзоныгъы цы хуыссын, ёххормагёй амёлынмё ёнхъёл-
мё кёсгёйё? – ахъуыды кодтай ёвиппайды. – Фёлтау сыстон ёмё 
былгёрётты араст уон. Уёд мё ёнёмёнг фехсдзысты. Уый фёстё та 

дыууё хатты фехсдзысты хёрдмё, цёмёй сём ёртё афтид гилдзы 
уа хицауадмё равдисынён!»

Ахст адёмы афтё мардтой, фыццаг-иу ёй маргё акодтой, уый 
фёстё та-иу дыууё «тёрсён» гёрахы фёкодтой хёрдмё. Фёлё 
уый тыххёй хицауадмё ныхас бахёссын ничи уёндыд. Чи бахъаст 
кодтаид, уый уайтагъд амардтаиккой, стёй хъастёй цы пайда уыд, 
уёддёр дзы ницы фендёрхуызон уыдаид.  

Сыстадтё дзоныгъёй ёмё, дё чъылдым дё гёстём раздахгёйё 
(уыдон уыцы рёстёг арты алыварс бадтысты, цай ёмё сигареттёй 
сёхи хъарм кодтой), сындёггай араст дё размё, гёрахмё ёнхъёлмё 
кёсгёйё: цы уыдтё, уымёй иууылдёр хъустё фестадтё, хъуыды код-
тай, цымё дыл нёмыг кём сёмбёлдзён – дё къёбутыл, дё фёсонтыл 
ёви дё галиу уёны бынмё... Цыдтё, фёлё гёрах нё райхъуыст. Нё 
йё фёндыд райхъуысын. Стёй иуафон фёстёмё фёкастё – цас адард 
дё, цас фёцыдтё, уый не ‘мбёрстай. 

Бёстыл ничи уыд. Ёрмёстдёр раздёрау уёззау мигъ, халас ёмё 
удмарён ёгуыппёгдзинад. 

Ёмё уёд фёстёмё раздёхыны фёнд нал скодтай. Скарстай: уёддёр 
кёмдёр ам амёлдзынён, ёмё цыдтё дарддёр. Дзёвгар ацыдтё (ёртё-цып-
пар километры бёрц), ёмё уёд дё размё фёци, йё дёргъён дыууёсёдё 
метры бёрц кёмён уыд, ахём цыдёр митын амаддзаг… Ёви – миты тыхт 
амаддзаг. Йё иу кёронёй фёздёджы къуыбылой фёзынд. «Арт!» – ферт-
тывта дё хъуыдыйы. Бёзджын кёттагёй ёмбёрзт дуарыл куы бахызтё, 
уёд мидёгёй цёсты къух фётъыссён уыд фыр талынгёй.  

Гыццыл фёстёдёр, дё цёстытё куы ацахуыр сты, уёд та амад-
дзаджы кёронёй фёзынд рухсы лёмёгъ таг. Бамбёрстай, арт пецы 
кёй судзы. Ноджыдёр ма акъахдзёфтё кодтай арты ‘рдём, дё                                   
дыууё фёрсты дёр – цыдёртё кёрёдзийыл амадёй, ёмё сё астёу-
ты размё тыххёй бырыдтё. Пецы раз – стыр къодах ёмё бирё саст 
сугтё. Адёймаг зынёг дзы нёй. 

Дзёбёх куы бахъарм дё, уёд дё бафёндыд, цёй амаддзаг у, уый 
базонын.  Артёй иуварс куы азылдтё, уёд ауыдтай ёнахъинон ныв: 
дыууё къулы ёнцой кёрёдзи сёр амад уыдысты бёгънёг мёрдтё. 
Кёлмдзёфы гёпп фёкодтай: зёрдё зондёй раздёр фётарст – йёхи 
удаистёй риуы къултыл ныххоста. Бамбёрстай, мёрдты цы фёкё-
нынц, уый. Бахъардтой дём, лагеры хъус-хъус цы дам-думтё цыд, 

уыдон, зёгъгё, чидёртё лагерёй ацёуынц мёрдты фыд хёрынмё. 
Уыцы ныхёстё кодтой тынг ёцёгхуызёй, кёд сын иу ёвдисён дёр 
нё уыд, уёддёр. Цыппёрвадыгёй лидзынмё фёдё. Ёддёмё куыд 
рагёпп кодтай ёмё, кёцёй ёрбацыдтё, уыцырдём куыд фёцёй-                     
лыгъдтё, афтё фёсте айхъуыстай: 

– Ёрлёуу, мёрдхор, фехсдзынён дё!  
Ёрлёууыдтё, дё къухтё хёрдмё сдардтай. «Мёнё дын уый та мё 

мёлёт, – ферттывта дё сёры, – уымёйдёр ахём ёнёсёрфат мёлёт». 
Хъахъхъёнёг дё фёстёмё мидёмё бакодта, топпы бырынкъ дё 
фёсонтыл даргё. Уый дёр дёхи хуызён ахст лёг, фёлё уёйгёнёг, 
уыдонён кусёг, фёстагмё кёй ныммардзысты, ахём. Хъахъхъёнёг 
ёрзылд, басгёрста ёппёт мёрдты дёр ёмё дзы ног лыг фёдтё куынё 
федта, уёд дё фёстёмё ёддёмё ракодта.

– Исчи йё куы базона, ам уыдтё, уый, уёд дын аирвёзён нал ис, 
капут, – зёгъгё дын хъыримаджы хъёдёй дё бёрзёй ныццавта. 

Зёхмё ёрхаудтё ёмё тагъд-тагъд иуварс дзёвгар абырыдтё, стёй 
фёгёпп кодтай ёмё донбакёлёны ‘рдём лидзынмё фёдё… 

Уынгё ницыма фёкодтай, афтё дё хъустё ацахстой, их цы зазнтёй 
састой, уыдоны уынёр. Ёмё уёд ёрбадтё миты рагъыл: дарддёр 
цёуыны хъару дём нал уыд. 

«Кёд уый дё хъуыддаг ацыдыл нымад у, уёд ёгёр тынг ацыд дё 
хъуыддаг, Париев! Афтё нёу? Ёви фриц дёр де ‘фсымёр у, цёцёй-
наг?» – дё хъустыл ауад дё хёстон командиры хъёлёс.  

Уёд сымах Белоруссийы хъёды лёууыдыстут. Немыц та – фондз 
километры ёддёдёр. Цыппар салдатёй уын бахёс кодтой «ёвзаг» 
самал кёнын, уымёй дёр ёрмёст афицер. 

Уыд ёрёгвёззёг йё иугёндзон къёвдатимё. Уарыд уыцы ёхсёв 
дёр. Немыц кём ёрбынат кодтой, уый ёхгёд уыд зёххы сагъд ёртё 
метры дёргъён михтёй быруйё. Быруйы алыварс дёс ёмё ссёдз            
метры ёддёдёрты иу бёлас, иу къудзи нал ныууагътой, быдыр та хуым 
бакодтой. Кёрёдзимё куыд зындаиккой, ахём дёрддзёгмё быруйы 
сёрмё чысыл кёразгёндты бын лёууыдысты хъахъхъёнджытё. Быру 
рухс кодтой бёрзонд цёджындзыл ауыгъд дыууё стыр прожекторы: иу 
–   мидёджырдыгёй, иннё – ёддёрдыгёй. Сусёгёй ёввахс бацёуён 
ницы хуызы уыд. Зёгъгё, стыр диссагау уый искуыд къухы бафтыд, 
уёддёр дё ёвиппайды фёмард кодтаиккой. Иууылдёр иумё аз-                                                                                                                             

гъордтат быруйы ‘рдём. Хуымгонд быдыры цъыф ныхёстис къёхтыл. 
Федтой уё. Райхъуыст хъёртё. Автоматы ёхстытё. Сиренё. Немыц 

прожекторты рухсёй сё алывёрстё сгёрстой. Фёстёмё хъёдмё 
ныццавтат, фёлё нё бахёццё стут. Цы хабар у, уый ничи ёмбёрста, 
уё алыварс бёстё зындон фестад. Уыцы ёхсёв уё ёхстой, ёвёццё-
гён, цыдёриддёр адёймаг хёцёнгарзёй ёрхъуыды кодта, ёмё дзы 
немыцмё цы уыд, уыдонёй. 

Гранаты срёмыгъд дё хёрдмё куы фехста, уёд уёлдёфы ауыдтай 
къухтё… къёхтё. Ныххаудтай цыдёр дзыхъхъы, дё фёстё та ёркал-
дысты хуылыдз сыджыты къуыбёрттё. Ёхстытё ёмё рёмыгъдтытё 
цалдёр сахаты дёргъы нё банцадысты. Немыц афтё фенхъёлдтой, 
ёрхъула сыл кондёуыд, зёгъгё. 

Дё галиу уёраджы бынмё хъарм цыдёр ёрлёсён кодта. Боныцъёхты 
размё гёрёхтё куы фёсабырдёр сты, уёд хъёды дзыхмё рахылдтё. 
Уым де ‘мбёлттёй иуы мардёй ссардтай, рёмыгъд ын йё иу къах йё 
сины онг атыдта. Йё гёххёттытё йын демё ахастай. Хёсты хъёр уе 
‘фсёддон хаймё куы фехъуыст, уёд уём агурёг рацыдысты. Къалиутёй 
арёзт сынтыл дё сёвёрдтой ёмё дё ахёр-хёр кодтой ёфсёддон хаймё.

Къомандир дём, иунёг ды кёй аирвёзтё ёгасёй, уый тыххёй 
хёстон трибуналёй ёртхъирён кодта: «Кёд уый дё хъуыддаг ацыдыл 
нымад у, уёд ёгёр тынг ацыд дё хъуыддаг, Париев! Афтё нёу? Ёви 
фриц дёр де ‘фсымёр у, цёцёйнаг?»

Иу мёй дё ахстёй фёдардтой. Стёй дём радтой рёстдзёвины 
ёхсёнгарз. Ёмё сдё иунёгёй хёцёг снайпер. Фёлваргё дё кодтой. 
Ахём хёцёнгарзимё, уёлдайдёр та иунёгёй, ёнцон уыд алидзын, 
кёнё та немыцмё дёхи раттын. Хъуамё демё ёрбахастаис ёвдисёнтё, 
кёй амардтай, уыцы немыцёгты документтё. Ёртё мёйы афтё фёхё-
цыдтё. Фаг ёрбахастай ёвдисёнтё, кёд сё-иу хатгай сисён ницы 
хуызы уыд, уёддёр. Ногёй та федтай мёлёты цёстытё фёстёдёр, 
немыц куы лыгъдысты, уёд.

Уе ‘фсёддон хай тынг зын уавёрты хёцыд, тынг бирё уё фёмард, 
стонг ёмё уын сыстытёй та фервёзт ёппындёр нё уыд, чи ма баззад, 
уыдонён сё тых хордтой. 

«Ёдзух ёппёты зындёр ран мах уыдыстём, фёлё фёстёмё иу 
къахдзёф дёр нё акодтам. Ныр нын дёттынц баулёфыны бар – иу 
мёйы ёмгъуыдмё нё ёрвитынц курортмё, уымё гёсгё уёхи цёттё 

кёнут, райсут уё саперы белтё, уё хёцёнгарзмё дёр базилут. Изёры 
араст уыдзыстём. Ардыгёй станцёмё ис фынддёс километры», – 
загъта уын уё къамандир.

Уый уыди зымёджы, февралы мёйы. Уёхи цёттё кёнут та хуыдта, 
зёгъгё, уё сыстёйдзаг дзаумёттыл иту сёвёрут, ёнёхъён ёфсёддон 
хайы цы иунёг иту уыд, уымёй. 

Изёры слёууыдыстут колоннёйё ёмё, хъазён ныхёстё кёнгёйё, 
араст стут, кём ис, уый бёрёг цы курортён нё уыд, уырдём. 

Ёхсёвы дыууадёс сахатыл уё иу тыгъд быдыры, цавёрдёр ёфсён 
фёндаджы цур ёрурёдтой. «Ауылты цёудзысты, фёстёмё чи ли-
дзы, уыцы немыц, – бамбарын уын кодта уё къамандир. – Уацары сё 
райсын хъёуы удёгасёй. Хъусут! Фёндаджы былтыл ёрхуыссут, иу 
ёхст дёр – нё. Ёз дамбацайё куы фехсон, уёд сём хёцёнгёрзтё 
ныддардзыстут ёмё сё ёрцахсдзыстут. Иууылдёр бамбёрстат? 

Ничи ницёмёй бафёрсын бауёндыд… Раст ёртё сахаты фёстё ра-
зындысты ёфсёнвёндагыл рёнхъёй цёуёг адём, ёрбайхъуыст сё зарын. 

Немыц уё астёу куыддёр фесты, афтё фёцыд дамбацайы гёрах, 
фёгёппытё кодтат ёмё сём хёцёнгёрзтё ныддардтат. Сё къухтё 
сдардтой. Немыцаг салдёттё уыдысты хёрзхаст, кёд зымёг уыд, 
уёддёр сё дыстё тылд, сё астёуты сё худтё тъыст, алкёмён дёр 
йё фёсонтыл рифтаг ёд хёринаг ёмё нуазинаг.   

Чидёр уё немыцёгтыл йёхи ныццавта, стёй та фондз-ёхсёзёй, 
уый фёстё райдыдта ёцёг тох, растдёр та – над. Къамандир хъёр 
кодта, хёрдмё ёхста йё дамбацайё. Фёлё дзёгъёлы. Райдыдта 
лёгёй-лёгмё хёст... Чи кёимё хёцыд, чи кёй надта ёмё мардта, 
уый бёрёг нал уыд. Стонг, уазал ёмё бирё ёндёр цёмёйдёрты цух 
адём хёцыдысты, чи куыд арёхсыд, афтё, суанг дёндагёй дёр ма. 
Фёндыд сё бахёрын, сёхи схъарм кёнын ёмё сё фёллад суадзын. 
Иннётём цард куыд каст, афтё уыдонмё та мёлёт каст сёрибарау, 
ирвёзён хосау. Боныцъёхыл немыц «Гитлер капут! Гитлер капут!» 
хъёр кёнын райдыдтой.

Фёхицёнтё уё кодтой. Куы ёрбабон, уёд немыцён хъахъхъёнджытё 
сёвёрдтой, стёй къомандир фёстёмё фёзылд ёмё фёхъёр кодта: 

«Париев! Ардём-ма рацу!» 
Бахёс дын кодта, ёрхъулайы бынатыл ёрзилын, ссарын, чи бам-

бёхст, уыдоны. Марыны бар дын нё уыд, ёгасёй сё хъуыд ёрбакёнын. 

Хёсты ахём бардзырд тынг зын сёххёстгёнён уыд, нысан кодта 
– мёлёт. Лёмбынёг фёзылдтё фёндаджы алывёрсты ёмё фёстаг-
мё фондз ёмбёхст немыцаджы ауыдтай. Ёрцахстай сё. Иннётём 
сё куыд фёцёйкодтай, афтё афицертёй иу немыцагау скъаманды 
кодта, ёвёццёгён, йё цинмё гёсгё, иннётёй хистёр уыд. Уыдон 
дёр рёнхъ алёууыдысты. Ёмё уёд, къаманды чи радта, уый дам-
баца фелвёста ёмё дзы алкёмён дёр йё къёмисён фёцёф кодта. 
Фёстагмё йёхи дёр фехста.  

Дёуёй ферох рёстёг ёмё дёрддзёг. Ды дё къомандиры къухы 
уыдтай, дёумё цы дамбаца ныддардта, уый. Ёмё та ногёй лёгёй-лёг-
мё федтай дё мёлёт. Къамандир дын, ёнёдзургёйё, комкоммё дё 
цёстытём бирё фёкаст. Дё фёсонтыл дё хид ёрлёсён кодта. 

«Куыдзён – куыдзы мёлёт, Париев!» – зёгъгё, фёкодта фёстаг-
мё, йё дзых бахудынёзмёлд кодта ёмё йё дамбаца йё хуымпъыры 
нывёрдта. Ды сындёггай дёхи митыл ёруагътай. Ногёй та мёлёт 
дё иувёрсты ахызт. 

Фёстёдёр уё Василий Козловимё трибуналмё дёр уыцы къоман-
дир радта, Югославийы уё идёдз сылгоймагмё куы ‘рцахстой, уёд… 

Цалынмё дёхи ёрёмбёрстай, уёдмё бирё фёбадтё ёнёзмёл-
гёйё. Стёй, мигъ куы фёбёзджындёр, уёд баиу дё, их чи саста 
уыдонимё. Уыцы ёхсёв фыццаг хатт Чукоткёйё алидзыны фёнд 
скодтай, кёд ёхсёз азы дёргъы уый нырма никёй къухы бафтыд, 
уёддёр. Лидзыныл-иу афёлвёрдтой, фёлё дзы ацёуён никуыдём 
уыд, стёй сём дард ацёуыны бёрц хъару дёр нё уыд. Чи-иу алыгъд, 
уый-иу амардтой ёмё-иу ёй лагерьмё фёстёмё ёрбаластой. Афтё 
ёрбаластой, чукчётё кёй банымыгътой, ахём дыууё литоваг ёмё 
иу тётёйраджы дёр. 

Мит-иу рёгътыл тайын куы райдыдта ёмё ёнусон цъёх къутёр 
– зёххыл хилёг куы разынд, уёд-иу дардёй сау тёппёй фёзынд, йё 
мусонг ёвёрынмё чи тагъд кодта, уыцы чукчё. Цалдёр боны фёстё 
та-иу ёрбазынд цёгатаг сагты стыр рёгъау… 

Чукчётё не ‘рвёссыдысы лыгъд адёмы ёхсынёнты змихёй конд 
хус къёбёртыл. Цалдёр хатты дзы-иу ёркъёпп кодтой, фёлё-иу 
ёй фёстёмё рату ластой. Дзидза хордтой хомёй, кардёй дзы тёнёг 
уадздзёгтё лыг кёнгёйё, ёмё-иу туг сё роцъотыл калд. Ацы ёртё 
алыгъдысты ёхсёвыгон, иннётё  куы бафынёй сты, уёд. Чукчётём 
3 Мах дуг №2 2022

сёхи схъарм кёнынмё ёмё сё фёллад суадзынмё ёрлёууыдысты. 
Куы бахъарм сты ёмё куы бахордтой, уёд сё дард фёндаджы размё 
сё фёллад суадзынмё ёрхуыссыдысты. Куыддёр афынёй сты, афтё 
чукчё, йё сагты йё тых, йё бонёй скъёргёйё, лагерьмё фёхабар кодта. 

Лыгъд адём куы райхъал сты ёмё чукчёйы куынё федтой, уёд 
ма сын хъуыддаг бамбарынён цы хъуыд. Фёгёппытё кодтой ёмё 
лагеры ‘рдём ныййарц сты, цалынмё конвой нё рацыд, уёдмё лагеры 
бёстыхёйттём сё къухы бахёццё уёвыны ныфсимё. Хорз ёй зыдтой, 
лагерёй ёддёдёр сё куы ‘рцахсой, уёд сё амардзысты.  

Ёрмёст ма сё дыууё километры хъуыд, афтё хёрхёмбёлд фесты. 
Амардтой сё, ёмё сын сё мёрдтё дзоныгъёй баракты раз раппёр-
стой. Фехстой сё чъылдымырдыгёй, стёй ма сын фёйнё ёхсты та 
сё сёртё фёкодтой. Литовёгтё ёмё тётёйрёгтё фидар уыдысты, 
мёлгё дёр ёмырёй, ёнё хъёр, ёнё хъёрзтытёй кодтой. Цёуылдёр 
ёууёндыдысты, кёнё та сё ёппындёр ницыуал уырныдта... Иугёр 
литоваг загъта: «Ёз бафёлладтён. Ёз ацёуон», – уёд ёй зон, мёлын-
вёнд скодта. Уёд-иу, йё къухы иу стыр дур, афтёмёй ёдзёмёй, 
хъахъхъёнджытён комкоммё сё цёстытём кёсгёйё, уыдоны ‘рдём 
алёгёрста. Кёнё та-иу кусджыты къордёй фёхицён ёмё-иу, йё                     
чъылдым хъахъхъёнджытём, афтёмёй фёцёйцыд. Йё фёндаг ын-
иу, ёнёмёнг, фескъуыдта нёмыг. 

Иухатт та уё иу зымёгон райсом лагеры хицауад, бон нёма ёрбацъёх, 
афтёмёй сыстын кодта. Уемё ёнахуыр цыдёр лёгъз ныхас кодтой, цыма 
уё исты агуырдтой, сё цёстёнгас дёр уыд ахём лёгъстёйаг: ёмё уын 
райдыдтой дзурын, цёмёй семё уё тыхтё баиу кёнат, лагеры алыварс 
цы америкёгтё ёртыхстысты, уыдоны ныхмё. Ёмё лагерь сыстад 
«сёрибарыл тохмё». Фёндыд сё ёрмёст сё гуыбыны дзаг бахёрын, сё 
фёллад суадзын ёмё ацёуын, сё къёхтё сё кёдём хастаиккой, уырдём. 

Фёлё, лагеры алыварс чи ёртыхст, уыдон уыдысты советон сал-
дёттё. Цалынмё хабар бамбёрстат, уёдмё уё цалдёры амардтой. 
Ёртё боны уё куыстёй суёгъд кодтой, ёмё уыцы бонты хёринаг 
цы у, уый ма уё зёрдыл ёрлёууыд: диссаджы минас фёкодтат: кон-
сервтё, кёсаг, сёкёр, дзул, нёлхё. 

Цыппёрём бон, ног цы салдёттё ёрцыдысты, уыдон ныхас код-
той уё алкёимё дёр, фарстой, цёмёй хъаст кёнут, уымёй. Цалдёр 
боны фёстё уё раздёры хицёуттёй ёмё уё хъахъхъёнджытёй иу 

дёр уым нал аззад. Ногтёй сё баивтой. Хъус-хъус кодтой, се ‘ппёты 
дёр, дам, фехстой. Сымах уёддёр нырма ницы ёмбёрстат.

Уый фёстё ёппёты лёмёгъдёртёй авд ёмё ёртиссёдзы иннётёй 
фёхицён кодтой. Уыдонимё уыдтё ды дёр.

– Сашкё, мён уырны, Хуыцау ис! – загъта дын тётёйраг.  
– Мён дёр, – дзуапп ын радтай ды.
Уыцы тётёйрагимё хёлёрттё уыдыстут, ды йё уркётён ёфхёрын 

нё уагътай. Уркётимё дёуён иумёйагёй ницы уыд. Ды уыдоны 
зыдтай, уыдон та – дёу. Дёуён уыди дёхи бынат, ёмё уый алчидёр 
зыдта. Зыдтой: демё цыфёнды ныхмёлёуд дёр уё иуы мёлётёй кёй 
ахицён уыдзён. Мёлын та никёй фёндыд. Цы авд ёмё ёртиссёдз 
адёймаджы фёхицён кодтой, уыдоны дыккаг бон арвыстой, фынд-
дёс километры ёддёдёр цы лагерь уыд, уырдём. Ды уыцы лагерён 
зонгё дёр ницы кодтай. Ёмбисвёндагыл ахём тымыгъ сыстад, ёмё 
нёдёр акъахдзёф кёнён уыд,   нёдёр исты фенён ёмё фехъусён. 
Цёуынён тыхтё нал баззад. Стёй, кёдём цёуыс, уый бёрёг дёр нё 
уыд. Ёмё-иу ёрхаудтай, сыстадтё-иу, фёлё та-иу ногёй ёрхаудтай. 
Тётёйраг дём хъёр кодта:

– Сашкё, Сашкё, амёлдзыстём, сыст! – хъавыд дё йё фёдыл ласын.
Фёстагмё митыл ёрхаудтё ёмё дём мит уыцы хъарм фёкаст. Дё 

цуры куыдта тётёйраг. Ды та уыцы рёстёг фынтё уыдтай… 
– Ампутаци... Василич, ёрмёстдёр ампутаци... – ацы ныхёстё 

уыдысты, фыццагдёр дё хъуыды цы ‘рцахста, уый. 
– Нё, нё, – дзуапп ын радта ёндёр чидёр.
Стёй банкъардтай, къуымых цыдёр дын лыг кёны дё къухтё. 

Ёмё та ногёй ницыуал бамбёрстай.  
Цалдёр боны фёстё дёхимё куы ‘рцыдтё, уёд хуыссыдтё сынтёгыл.  
Дё дыууё армытъёпёны, стёй де ‘нгуылдзтё дёр уыдысты опе-

рацигонд. Дё салд къухтён сындёггай сё цъёй хъардта. Хъёр кодтай 
ёвиргъау рыстёй, архайдтай, сынтёгмё цы бёттёнтёй баст уыдтё, 
уыдон атоныныл. Дё хъёрёй ёнёхъён дуне дёр бакъуырма уыдаид. 
Дё цурмё бацыд бёрзонд къёсхуыртё къуырфдзёст нёлгоймаг.     

– Бафёраз, салдат, ды ма ацы къухтёй пълотниччы куыст дёр кён-
дзынё, ёмё цин кён, чи зоны… – йё ныхас дарддёр нал ахёццё кодта, 
дё риу дын бахоста, иугыццыл ма дём ёдзынёгёй фёкаст, цыма дё 
хуыздёр бахъуыды кёнынмё хъавыд, уыйау ёмё ёнёдзургёйё ахызт. 

Цы ёртё ёмё ёртиссёдз адёймагёй уё фёхицён кодтой, хёрз- 
аудён кёнёгау, уыдонёй ма бынатмё фёхёццё ёрмёст цыппар, 
фёндзём та – ды… 

Суткёйы фёстё тымыгъ куы банцад, уёд уём агурёг рацыдысты. 
Фёстёдёр куыд дзырдтой, афтёмёй, чи басыд, уыцы адём фёндаджы 
былтыл баззадысты бирё митын чысыл къуыбыртёй. Ёмё мёрдты 
къахын ёмё дзоныгъты ёвёрын куы райдыдтой, цёмёй сё аласой, 
уёд уыцы адёмёй иу (уый дёр дёу хуызён ахст адёймаг) ёрбадти 
йё фёллад суадзынмё иу марды цур. Йёхи тыхт тамако ссыгъдта 
ёмё йё къух марды роны атъыста, кёд дзы мыййаг махоркёйы муртё 
ис, зёгъгё. Марды риу йё дзаумётты бын хъарм разынди, хъуыст 
йё зёрдёйы лёмёгъ куыст. Гъе афтёмёй морджы бёсты санитарон 
хаймё бахаудтё. Ёртё мёйы фёстё та дё ногёй куыстмё арвыстой. 
Скодтой дын сёрмагонд асыкк ёмё дын-иу ёй дё фёсонтём бабастой.  

Ды-иу ныггуыбыр кодтай, цёмёй дын дзы иннётё дуртё бавгёной, 
бынатмё фёхёццёйы фёстё-иу дё астёу сраст кодтай, ёмё дуртё 
зёхмё калдысты. Дё къухтё ёдзухдёр дардтай дё разёй, бызгъуырты 
тыхтытёй. Хёрды рёстёг дын-иу исчи уыцы бызгъуырты ‘хсён уидыг 
батъыста, цёмёй дёхёдёг хёрай. Ёниу дзы уидыг дёр ницёмён 
хъуыд: хъёрмхуыпп афтё тёнёг ёмё гыццыл уыд, – ёрмёст цалдёр 
хуыппы. Дзул никуы хордтай хъёрмхуыппимё – фёстёдёрмё йыл 
ауёрстай.  

Дё къухты бёттёнтё ногёй аивынмё ма фёстаг хатт куы бацыд-
тё, уёд дё дохтыр фёурёдта, цай дын ёркодта алюмин кружкёйы. 
Ёнё сёкёрёй. Фёлё дын радта дзул нёлхёйё сёрстёй. Райдыдтай 
цай гыццыл хуыппытёй цымын, дзулёй та гыццыл комдзёгтё кё-
нын. Хёрды фёстё та дын радта фабрикёйы конд ёцёг тамако. Дё 
цёстытыл нё баууёндыдтё. Нё дё хъуыд ахём амонд, тёрсгё дзы 
кодтай. Зыдтай: амонд стыр аргъёй ёлхёнгё у,  ам иу амондджын 
сахаты бон уыд цыппар-фондз азы хъизёмар расайын.

– Зоныс, чечен, дё адёмы дын уёйгёнёг адёмыл кёй банымадтой 
ёмё сё кёй ахастой, уый? – дохтыр дём бакаст йе ‘рфгуыты бынты, 
йё цёсгомён уыд, цыма цёмёйдёр фётарст, ахём хуыз. 

Ды дёр фётарстё. Нё йё бамбёрстай. Ёмё дын ёй уёд бамбарын 
кодта: «Раджы сё фёхастой уё бынёттёй, ды дёр ам уымён дё».  

Дохтыр разынд немыцаг. Йе ‘цёг ном уыд Хорст Кашниц.

– Ёмё уёд Геннади Василич та? – афарстай йё ды.
– Мё ном Хорст, Хорст Кашниц. Волгёйы былгёрёттёй дён. Мах 

дёр, дам, ахастой, фёлё ёз ам цыппор фыццёгём азёй нырмё дён. 
Ног ном дёр мын лагеры хицауад сёхёдёг радтой, цёмёй мё ахст 
адём ма аскъуыдтё кёной. Дохтыр сын нё уыди. 

Бамбарын дын кодта, нырма ардыгёй ёгасёй кёй ничима аирвёзт.  
– Фёлё иу адёймаг уёддёр хъуамё аирвёза ардыгёй, – бафтыдта 

ма йё ныхасмё. – Ам ёхсёз цёцёйнаджы уыд, ныр дзы иу дёр нал 
ис, иууылдёр уым сты, – ацамыдта денджызы ‘рдём. – Уым сё ёхсё-
вы иннётёй фёхицён кодтой, фехстой сё, фёцёй, дам, лыгъдысты, 
зёгъгё. Уый цыппор цыппёрёмы уыд... Фёлё ды хъуамё аирвёзай 
ёмё бахауай Стыр зёхмё… Мён тыххёй уёд та…  

– Ёмё дё ныронг цёуылнё амардтой? – бафарстай йё ды. – Не-
мыцаг куы дё...

– Нырма сё хъёугё кёнын. Мёлёт арёх у ам... Тагъд сё мёнмё 
дёр хъёуы...

– Ёмё йё мёнён цёмён дзурыс? Ёз ёфсёддон куы дён, ёмё 
немыцёй гыццыл куы нё амардтон хёсты? – бафарстай та ды.  

– Уым хёст уыд, ам та хъуыддаг ёндёр у. Фёлё мын мё ном 
бахъуыды кён: Хорст Кашниц. Ёмё кёд удёгасёй баззайай ёмё 
материкмё бахауай, уёд-иу иу немыцагён уёддёр зёгъ, ёз ам кёй 
уыдтён, ам, демё… Ёндёр ницы… Ёз та бацархайдзынён, цёмёй 
дё ардыгёй аласой. Ахём низыхатт дын ёрымысдзынён, ёмё дё ам 
баныгёнён дёр нё уыдзён… Рын ныххёлиу кёндзынё, зёгъгё... 
Ёрмёст дзургё мацы кён, ёмё дын ёз цы зёгъон, уый кён, фёлё 
нын дзы куы ницы рауайа, ёмё дё, мыййаг, ам… Уёд... 

– Бамбёрстон дё, – загътай ды.
– Ды иу зымёг нал бафёраздзынё, ёгёр бирё сты дё ахсты азтё, 

уымён мёлынц, кёронмё дзы ничи бафёразы. Сёйрагдёр – ардыгёй 
аирвёзын, фёстёмё дё, чи зоны, мауал ёрбаласой.  

Раст иу мёйы фёстё фёхицён кодтой, мёлётдзёгтыл кёй баны-
мадтой, ахём ёхсёз адёймаджы, уыдонимё уыдтё ды дёр. Дохтыр   
Хорсты амындёй дыууадёс суткёйы ницы бахордтай. Уыцы рёстёг-
мё дын скодта фондз уколы, дыгай бонтё се ‘хсён, афтёмёй. Уколы 
бынёттё афтё хордтой, ёмё сё ныхтай ёнёрёнцойё, дё ныхты 
бёсты та ёхсныфтёй пайда кодтай.  

Фыццаг-иу буар ссырх, стёй рафаста, уый фёстё та йё туг цыд. 
Ёппынфёстаг-иу хёф кёнын райдыдта. Дыууё уколы дын дё риуыл 
скодта, дыууё – де уёхсчытыл, иу та – дё рахиз уёны бын. Дё бон 
дё дзаумёттё скёнын дёр нё уыд, уайтагъд-иу хёфёй айдзаг сты 
ёмё буарыл ныхёстысты.   

Ёрхуыссён дын ёппындёр никёцырдём уыд. Бадгёйё ёрвыстай 
де ‘хсёвтё. Фыццагдёр цы госпитальмё бахаудтат, уым дё фондз 
ёмбалы иууылдёр амардысты, чи дыууё къуырийы, чи та мёйы 
фёстё, ёхсёз къуырийё фылдёр сё ничи ахаста. 

Ды та нё мардтё. Дохтыртё дёр дё тарстысты. Суанг дём дё 
мёлётдзаг ёмбёлттё дёр ёнёдзургёйё лёгъстёйаджы каст кодтой, 
цёмёй сын сё сынтёджытём хёстёг ма бацёуай. Дёуён фёндаг 
лёвёрдтой, раст-иу цыма къултё дёр дё разы байгом сты… Ёрмёст 
дын топпы бырынкъ нё лёвёрдта фёндаг.  

Дыууё мёйы фёстё та дё ёндёр госпитальмё арвыстой, цыдёр 
къуымы дё хицёнёй бакодтой уёзласён науы бинаг хайы. Науыл 
фёцыдыстут дыууё къуырийы, ёви мёй… Дё бон ёй бёлвырд зё-
гъын нё уыд.   

Суткё дын иу хатт ёппёрстой уырдём дзулы къёбёр ёмё                         
дыууё цёхджын кёсаджы. Уый фёстё дё дойныйё мардтой. Дё дзул 
нё хордтай. Лыстёг муртёй йё де ‘ддёмёбадёнтём ёппёрстай. Не 
‘ууёндыдтё ацы фёндагыл. Тарстё, нау фёстёмё куы аздёха, уымёй.  

Ныхас никёимё кодтай, тамако дёр никёмёй куырдтай.  
Ёхсёвы дё ёндёр ахёстонмё куы ‘рбаластой, уёд, кём дё, уый 

ды ёмбаргё дёр нё бакодтай.    
Ды цы уыдтё, уымёй ёгасёй дёр уыдтё рыст, хёф, сыстытё, 

царм ёмё стджытё. 
Ахёстоны уыд тынг хъарм. Ахст адём дё фарстой, чи дё, ам кёцёй 

фёдё, уыдёттёй. Радзырдтай сын дё хабёрттё. Нё дыл баууёнды-
дысты. Стёй та бауадзыг дё. Дёхимё куы ‘рцыдтё, уёд дё алыварс 
куыдтой, хъёр кодтой, ёлгъыстой. Дё алыварс ёрёмбырд сты, хъё-
быстё дын кодтой, алкёй дёр сё фёндыд дёуыл аныдзёвын. Хъёр 
кодтой ёрратау, баууёндыдысты дыл, фёлё сё уёддёр нё уырныдта. 
Ёнёхъён ахёстон йё къахыл слёууыд, ёнёхъён ахёстон куыдта: 
ды уыдтё, уырдыгёй ёгасёй Стыр зёхмё, материкмё чи раирвёзт, 
уыцы зыбыты иунёг адёймаг.

Иу къуыри дзы арвыстай дзёнёты уёвёгау. Зылдысты дём, хёрын 
дын кодтой, балёвар дын кодтой бирё ног дзаумёттё. Бирё дзы уыд 
гуырдзиёгтё, дё алыварс-иу арёх куыдтой. Уым уыдысты уырыссёгтё, 
цёцёйнёгты хасты чи архайдта, ахёмтё дёр. Гуырдзы-иу сё дё цёст-
мё фёнадтой, тыхёй сын дёуён тамако агурын кодтой, сё дзаумёттё 
сын-иу байстой, ёмё дын-иу алы бон дёр искёй лёггад кёнын кодтой. 

Мёйы фёстё дё арвыстой Петропавловск-Камчатскы лагерьмё. Уым 
бирё уыд немыцаг уацайрёгтё, ёмё уым дёр уалдзёджы, Находкёйы 
куыд кодтой, афтё кёрдёг хордтой фосау, суанг сын конвой сё къёхты 
бынмё кёй ёхсы, уый дёр ницёмё дардтой. Уымы зёхх ёлыгбын уыд, 
сойджын. Ёмё хордтой зёхх дёр, стёй-иу, стыр удхар кёнгёйё, амар-
дысты. Адёмы ма тухёнёй мардтой алыхуызон гёбытё дёр.  

Уый фёстё та – горёт Тайшет Иркутскы облёсты. Стёй та лагерь-
тё: «Заярск», «Ванзуба», «Братск», «Посты асыкк – 35». Алфамбылай 
та – ёнёкёрон сыбираг хъёд – тайга… Ёмё дыкъухыг хырх.

Адёймаг мард, бёлас лыг кёнгёйё, йё къухёй-иу хырх феуёгъд, 
йёхёдёг та-иу ёнё иу сымёй ёрхауд. Цалынмё-иу ём бахёццё сты, 
уёдмё-иу уый амард.  Суткёмё дзы ёппынкъаддёр ссёдз – дёс ёмё 
ссёдз адёймаджы бёрц марди.

Мёрдты-иу самадтой кёрёдзи уёлё ёмбонды мидёгёй ёмё сё 
хъахъхъёдтой, Чукоткёйы куыд кодтой, афтё. Уалдзёджы-иу мёрдты 
кёмдёр аппёрстой ёмё-иу уёд тайгайы смагёй сулёфёнтё нал уыд.   

«Братск»-ы зонёмё ёрбаластой бирё тётёйрёгты. Уый уыд 
уалдзёджы фёндзай фыццёгём азы. Иубон сбунт кодтой, райсомёй 
сёхиуыл баракты дуёрттё сёхгёдтой, хъахъхъёнджытёй та фондзы 
фёрёттёй амардтой.  

Салдёттё лагерыл ёртыхстысты, дыууё суткёйы фёхёцыдысты, 
ёмё тётёйрёгтё иууылдёр фёмард сты, уыдонимё ма куыддёр ёгъ-
дауёй фёмард сты зонё хъахъхъёнджытё дёр фондз ёмё ссёдзёй.   

Сымах цыппар суткёйы зёххыл дёлгоммё хуысгёйё фёдардтой. 
Дёуён дё син дзёгъёл гёрахёй фёцёф, ёмё уый руаджы аирвёзтё… Уый 
дын ёвдисёнён бабёззыд, бунты рёстёг барачы кёй нё уыдтё, уымён. 

Цалдёр мёйы слесты рёстёг сымахёй дёр бирё кёйдёрты фехстой. 
Дёу-иу куы бакодтой, уёд алы хатт дёр слестгёнёгёй куырдтай:

– Амар мё, амар, фервёзын мё кён, ныффысс…
– Нё, Париев, нё, уый мын ницы циндзинад ёрхёсдзён… Мёлёт 

аивад у, ды та йё фёрётёй амады хуызён кёнынмё хъавыс, – дзырдта 
уый, дё цёстытём ёдзынёг кёсгёйё.

Нё дё фехстой. Цёргёйё та баззадтё.
Бонтё, мёйтё, азтё уё рёзты ивгъуыдтой кёдёмдёр, сымах та 

архайдтат цёргёйё баззайыныл, хордтат зулчъытё, уидёгтё ёмё 
ног уалдзыгон сыфтёр. 

Афтёмёй иухатт, иу уалдзёджы къёсёрыл, мартъийы мёйы 
фехъуыст:  

– Амард! Ирод амард! Хуыцау ис, Уый ис...
«Ирод» цы у, уый нё зыдтай. Ёнахъинон уынёр бацайдагъ:                          

хъёртё, кёуын, ахёстытё, сё дзаумёттё сё уёлё скъуыдтё кёнгёйё, 
фыр цинёй зёххыл ратул-батул кодтой. Хъахъхъёнджытё ёхстой 
баракты сёрмё, нёмгуытё ёхситт кодтой, гилдзытё зёлланггёнгё 
хаудтой зёхмё. Фёлё гёрёхтё никёмё хъардтой, цыма мёлёт уёвгё 
дёр нал ис, афтё сём каст.  

– Ёфсымёр, амард, хъусыс, амард удтё хёссёг, амард, акодта йё Йё-
химё. Уый йё акодта, Уый ис! – ахёст, йё къухтё фёйнёрдём, афтёмёй 
хъахъхъёнёгмё фёцёйцыд, цёмёй йё йё хъёбысы акёна, йё цинёй йё 
фёхайджын кёна, ныххатыр ын кёна, стёй дзы йёхёдёг дёр хатыр ракура.

Фехъуыст гёрах... Ёмё ахёсты риу тугёй ахъулон... Ёнамонд 
ёрхауд йё фёсонтыл, фёзылд иннёрдём, йё уёрджытыл алёууыд, 
фёстёмё уём ракаст… йё былтыл бандзыг мидбылхудт, ёнёууёнк, 
ёххуысагур мидбылхудт… стёй сындёггай зёххыл йёхи ёруагъта:  

–  Цёмён? – фехъуыст лёмёгъ хъёлёсы фарст, – Абон... цёмён... 
– зына-нёзына базмёлыд йё сёр ёмё ныссабыр… Фёлё мидбылхудт 
фёсмёлёты мыхуырау баззад йё былтыл.  

Ёрмёст ма йын дыууё мёйы баззад йё хъизёмайраг фынддёс 
азёй.  Ёрмёст дыууё мёйы.

Уымёй дыууё мёйы фёстё дём фёдзырдта ахёстоны хицау. Радта 
дын мыхуырёвёрд гёххётт къухбафыстытимё:

– Дёхиуонтё сты Казахстаны. Адрис дзы ис: Кустанайы облёст, 
Мендыгаринскы район, хъёу Боровое. Равдисдзынё ацы гёххётт.  
Уый у дё сёрибар ёмё дё билет бынатмё. Фёндараст. Амондджын у. 

Вагзал уыд зындоны хуызён. Йё тёккё дзаг уыд быры змёлдгёнёг, 
кёуын ёмё кёрёдзимё хъёргёнёг, худгё ёмё, иугёндзон кёдёмдёр 
тагъдгёнёг мёлдзыджыты гуппары хуызён чи уыд, уыцы адёмёй. 

Кёрёдзи ёддёг-мидёг ауадысты, стыхстысты лыстёг кёлмыты гу-                                                                                                                                         
цъулайы хуызён. Вагёттё нё фаг кодта, вагёттё уыдысты баракты хал-
дих сё сыстытимё, хъёдысыстытимё, смаг ёмё махоркёйы фёздёджы 
хъёхъхъаг тёфимё. Адём хуыссыдысты, ахёстоны баракты куыд хуыс-
сыдысты, афтё, кёрёдзийыл кёлдтытёй. Ды уёллаг тёрхёгмё схызтё, 
уым чи хуыссыд, уый фётардтай, ёз лагерёй дён, зёгъгё, хъёр кёнгёйё. 

Дё уёлё уыд лагеры номыримё ахёстоны ёддаг дарёс ёмё 
хъусджын худ. Уыди ма дём гыццыл чумёдан махоркё ёмё газеты 
лыггёгтёй йё тёккё дзагёй. Дё рифтаджы та – пецыл хусгонд дуры 
хуызён хус къёбёртё.  

Вагон цыд, дыууёрдём ранкъуысбанкъуысгёнгё, ёрлёууыд-иу, 
стёй та-иу дарддёр ацыд, рухс-иу фёпёртт кодта, фётардёр, ахуыс-
сыд. Ёмё-иу уёд вагоны хуылфёй райхъуыст хёйрёджы гуыбынёй 
цёуёгау ниуд. 

Бирё бонты ёмё ёхсёвты фёстё бахёццё стут Казахстаны зёхмё. 
Вагоны зылд иу мёгуыргур, ёмё-иу ёнёбары искёуыл куы ныл-
лёууыд, уёд-иу ёй, хъёр ёмё тъёппытё кёнгё, иуварс атардтой. 

– Авёрут мын, – куырдта тёригъёддаг хъёлёсй, – авёрут мын хус 
къёбёртё, иугыццыл махоркё, авёрут мын, уё Хуыцауы тыххёй.  

– Ардём-ма рацу, дзёгъёлдзу! – фёдзырдтай йём ды, дёхи бынмё 
ёрзёбул кёнгёйё.

Бацыд дём, хёрдмё дём скасти ёмё дём йё къух сивёзта. Ды 
фёкуыддёр дё. Дзурын дёр нал зыдтай, де ‘нгуылдз дын тамако 
куыд сыгъта, уый дёр нал ёмбёрстай.  

– Мак-Шарип! – ныхъхъёр кодтай.
Лёг фесхъиудта, иуварс атахт. Йё цёстытё рабырыдысты фыр дисёй.  
Ёргёпп кодтай дё бынатёй. Йё тёрттё йын ацахстай ёмё йё 

дёхимё ёрбалвёстай.  
– Ёлгъыст фёу! – схыр-хыр кодтай ды. – Хёрз ёлгъыст фёу! Ацы 

вагонмё кёй ёрбахызтё ёмё, аст-фараст азы фёстё фыццаг цы цё-
цёйнагыл фембёлдтён, уый ды кёй дё, уый тыххёй.  

Мак-Шарип скуыдта:
– Алхаст... Алхаст!.. – хъавыд дын ахъёбыс кёнынмё.
Мак-Шарип йё мад ёмё йё фыдён иунёг лёппу уыд, авд хойы иунёг 

ёфсымёр, цёрёг зёхкусёг. Ды дё цёстытыл не ‘ууёндыдтё. Фыр 
дисёй не ‘мбёрстай, цы кусыс, уый, хёцыдтё йыл, нё йё уёгъд кодтай, 

загъд кодтай, иууылдёр цы уыдтё, уымёй фестадтё зёрдёрыст, цытё 
бавзёрстай, уый тыххёй ёмё дё Райгуырён бёстёйы тыххёй. Цалдёр 
хатты йё, хъёргёнгёйё, ныццавтай, стёй дёхёдёг дёр скуыдтай. 

Ды скуыдтай, кёддёры сёрыстыр ёмё хъёздыг лёппу цёмё 
ёрхауд, уымё кёсгёйё… Куыдтай, ссёрибар уёвгёйё, цёцёйнагёй 
фыццаг кёуыл амбёлдтё, уый мёгуыргур кёй разынд, ууыл.  

Бёстё дыл атар, арв дыл ёрхауд, зёхх йё цыппартыл алёууыд 
хъаймёты бонау.

Ницыуал аззад дё алыварс дунейё, ёрбайсёфт сёрыстыр ёмё 
сёрибар цёцёйнаджы дуне, ды дё хъуыдыты табу кёмён кодтай, дё 
бёллицты кёй бахъахъхъёдтай, хатгай-иу ахъуыды кёнын дёр кёуыл 
нё уёндыдтё, уыцы дуне. Уымён ёмё уыцы мысинёгтё уыдысты 
уыцы ёндёр цардёй, ды амондджын кём уыдтё, уыцы цардёй. Уым 
та амондыл хъуыды кёнён нё уыд. 

Фёлё уёддёр, дёхи коммё нё кёсгёйё, ды мысыдтё, здёхтё дё 
мысинёгтём, ёмё дын уый цёрыны тых лёвёрдта.  

Бафёлдёхтё дё тёрхёгыл, дё цёстысыгтёй куырм кёнгёйё.  
Ныр та дё разы лёууыд Мак-Шерип, адёймаджы ёнгёс цыдёр. 

Лёууыд бынёй ёмё хёлёфёй дымдта махоркё, хус къёбёртё йё 
роны ёмбёхста. Ницыуал ём баззад раздёры лёппуйё… Адёймаджы 
хуызёнёй. Ёппындёр ницыуал. Нёдёр намыс, нёдёр кад.

Ды йём де уёнгтё мардёй бакастё дардёй, дё мысинёгты арф 
къуымёй, лагеры талынгёй, дё Райгуырён бёстёимё баст сёнт-
тёй, бакастё йём, цыдёриддёр нывондён ёрхастай, уыдон хёрз 
дзёгъёлы кёй уыдысты, уый нырма ныртёккё чи бамбёрста, уыцы 
адёймаджы цёстёй.  

Ды ныр цы уыдтай ёмё ма дё фенын цы бахъёудзён, уый уыд 
зындоны ёнгёс. 

Ёбуалгъ дём каст, куыд ис цёрён, кад ёмё намыс ферох кёнгёйё, 
ёрмёст дё буары монцты уацары уёвгёйё, Хуыцауыл гадзрахатёй 
рацёугёйё.   

Ёмё уыцы уысм бамбёрстай: ацы дуне иууылдёр у Карз тёрхон. 
Алцыдёр ацы дунейы у Карз тёрхон…

Уырыссаг ёвзагёй Безаты Фаризёйы тёлмац

            Муса АХМАДОВ

КЪАХЫР, СÆФТ РÆСТÆГ                                                                   
 Радзырд

Рёстёгмё уал ёрбынёттон дён Мёхъхъёлы ёмё дын ёнёнхъёлёджы 
– табу Дунесфёлдисёгён! – мё уарзон куыстыл куы фёхёст уаин: цёцёйнаг 
ёвзаг, культурё ёмё мё этикёйы Центры разамонёгёй сёвёрдёуыд, – 
ам мадёлон ёвзаджы ахуыргёнджыты дёсныйад хъуыд уёлдёр кёнын, 
цёмёй уыдон та уыцы предметтё скъолайы хуыздёр амоной, уый охыл.

Сё райгуырён уёзёгёй ёгъатырёй кёй фётардтой, уыдон нё 
артдзёстмё сёхи батавынмё тырныдтой – ёцёгёлон бёстёйы сё 
зёрдёты уазал ёртад, ёмё-иу махмё, рагёй кёй нал бавзёрстой, ахём 
рёвдыд куы бавзёрстой, сё удён ёнёкёрон зынаргъ ёмё адджын 
мадёлон ёвзагыл ныхас куы хъуыстой,   уёд-иу сё цёссыг уадидёгён 
ёркалд, сё риуы дзагёй-иу ёхцонёй сулёфыдысты – айрох сё-иу сё 
удхайраг уавёр; мёнён ёмё-иу ме ’мкусджытён та зёрдёбын арфётё 
куы кодтой, уёд та мём-иу ногёй-ногмё фёзынд мёхи цёсты дёр мё 
сёрыстыргёнёг хъуыды: «Ацы тыхст ёмё уырыд заман, мёнёй аразгё 
цы у, уый кёнын, цёмёй мё адёмы удысконд ма аива фыддёрмё, 
тавын мё туг-ме стёг дзыллёйы  ёргъёвст зёрдётё, сё ныфс куыд 
нё асётта ёмё сё цёмёй уырна сё бёллиццаг фидён…»

Гъемё дын иубон, уыцы хъуыдытёй уёнгрог уавёры куы уыдтён, 
уёд мё иу тынг бафёндыд мё райгуырён бёстёмё, иу тынг, ёмё 
йё куыд зёгъон!

Алы хёцёнгёрзтёй ёфхёрд, алы бёллёхтёй саузёрдёгонд, 
йё хъизёмар йё сёрты кёд ёнхъёвзта, арвмё асинтё ’вёрдта фыр 
рыстёй, уёддёр зёрдёнцой лёвар кодта лёгён йё фыдёлтёй йын 
баззайгё зёхх. Дардмё дёр, о…

Мё фёллад суадзон, зёгъгё, ме ’мбёлттён куы ской кодтон, 
уёд мё рёстырдём бамбёрстой. Сё иу фенхъёлдта: «Ёвёццёгён, 
Налцыкк кёнё Кисловодскмё у дё арёзт, тынг хорз». Иннё мын 
амоны: «Кёд къахкъёлёттыл арёхсыс, уёд Эльбрусы къуылдымтём 
сараз дё ных». Ёртыккаг ёй цёхгёр алыг кодта: «Нё дё ’вдёлы дё 
зёрдёйыдзёбёхён ралли-баллитём, бон – дыууё боны баулёф ёмё 
дё куысты уёлхъус ёрлёуу – хъуыддаг дё уый домы!»



45

Ёз сын куы загътон, тёккё райсом мё изёрёй фёстёмё ардём 
хъёуы, зёгъгё, уёд ёртёйё дёр фёджих сты. Ёппынфёстагмё 
сын куы басастён, мё зёрды Грознайы кёй ис мё фёллад суадзын, 
уёд та сыл худёг бахёцыд. Цытё, дам, лёхурыс, уый та куыд, ёмё 
Грознайы дё фёллад суадзыны фёнды бацёуай, уырдыгёй, йё амал 
кёмён уыд, уыдон куы фёлыгъдысты, йё амал кёмён нёу, уыдон та 
уымё куы бёллынц, уёд?! 

Фёуагътон сё сё дызгъуын-мызгъуын хъуыдытимё ёмё адардтон 
мё фёндаг.

Горёты астёу лёхъир цъыфы бын фёцис, азмёлёнтё дзы нё 
уыд фистёгёй. Фёлё мёнён та ардём ёнё цёугё нёй: ам уыды-
сты ёртё журналы редакцитё дёр. Цы агъуысты бакъуым сты, уый 
фыдтёй-тыхтёй бацалцёгтё кодтой, фёлё-иу къёвда бонты сё цар 
тёдзын райдыдта, ёмё-иу уёд сё сёрмё ёмдыхёй ёрвцъёх кёттаг 
ныттыгътой – ёппётдунеон гуманитарон куыстуётты ёххуысы хай… 
Фёлё сё уый ницабёрёг ирвёзын кодта уарынтёй.

Зымёг йё тыхы бацыд, ёз куы фёзындтён, уёд. Мемё ёрбаластон 
чысылгомау пьесё журнал «Орга»-йён, цалдёр ёмдзёвгёйы «Сте-
лада»-йён, ноджы ма цёттё уыдтён журнал «Вайнах»-ён интервью 
раттынмё дёр, кёнё кёцыфёнды газетён дёр (дёс – иуёндёс цыдёр 
ма уыдысты), кёд сё искёй бахъёуой мё зёгъинёгтё, уёд.

Уыцы сфёлдыстадон фёндтёй фёзёрдёрог дён, хъёуа-нё хъёуа 
мидбылты худтыл, хъазён ныхёстыл-иу схёцыдтён, фёлё-иу ре-
дакциты кусджытё, ёмпъероджынтё нё кёимё хуындёуы, уыдон 
цёмёдёр гёсгё мё зёрдёйы уёлтёмён ахастыл нё цин кодтой. 
Ёмхуызонёй дёр уыцы зёрдёсаст уыдысты, хъуынтъыз, фёлладхуыз 
ёмё сомбонёй ёнёрай – раст ма сё йё мидбылты дёр ничи худти. 
Ёз мё удёй бацыдтён, уёдё сё уыцы ёнтъыснёг, ёрхуым уавёрёй 
куы фёиртасин, фёиппёрд кёнин, мёхи хъёлдзёг дардтон, цырен 
ныхас кодтон – бынтон дзёгъёлы: цыма сё алкёмён дёр йё род йё 
хуылфы амард, уый хуызён уыдысты, се ’рхёндёг равг нё ивта…

Мёнён кёмдёр хъыг дёр ма фёцис: ау, зёгъын, ёз цытё нё 
бавзёрстон, уыдон ахёмёй цыфыддёртё федтой?! Ёз цы бёллёх-
тё, цы фыдракёндтён нё уыдтён ёвдисён? Хёсты удхалёнтё, дё 
ахсджиёгтёй фёхъёуёнтё, тыхмитёй нё чи баззад иуварс – ничи: 
кёуыл йё хёдзары мидёг ёрхауд йё арвы хай, кёуыл – ёцёгёлон 
рётты, хъызт уазал цатырты, кёйдёр кёвдёстё ёмё хуыдётты, алы  

хъылма лагерьты – алы бёстёты хардзёй конд… Мах ёмбар стём, 
ёмхуызон нё ссёнды йё быны ёвирхъау уавёр. Куы фёхицён стём 
кёрёдзийё, ууыл дзёвгар рёстёг куы аивгъуыдта, уёд, уанцон нёу, 
бацин кён нё фембёлдыл уал боны фёстё сёрёгасёй, уёлдайдёр 
та уымён, ёмё сёргуыбыр ёмё уёнтёхъил куы уай, уёд нё царды 
ёууёлтёй иу дёр тёхудиагдёр нё фёуыдзён!

Айдагъ ме ’мном, мё фарслёууёг куы фёуид, ууыл архайдта. 
Уыцы иугёндзон дзырдта: «Алцы дёр хорз у, не ’ппёт дёр адёммё 
равдисынмё бёззём».

Иннётёй мын иу уайдзёфгёнёгау куы бакёнид:
– Дё хъуыддёгтё, куыд дём кёсын, афтёмёй зёрдёзёгъгё уёл-

был кёнынц – ёгёр цардхуыз хъёлдзёг дё…
– Хуыцауёй разы, ницёмёй дён хъёстаг. Не ’ппётён дёр нё амонд 

хёрёгыл бады: удёгас стём, нё райгуырён зёххёй нё фёхауёццаг 
нё иу дёр. Хур аныгуылы, хур скёсы. Фыдбон аивгъуыйдзён, ёмё 
та цард йё дзёбёх гаччы сбаддзён.

– Сёкёр ахёр, иугёр афтё кёд уыдзён, уёд, – загъта, цыдёртё 
чи фыста, уый. 

О, фёлё редакцийы иуахёмы хъёрёй худын дёр фёцыд. Ёз уыцы 
рёстёг бадтён кёйдёр фыссён стъолы тигъыл ёмё мё пьесёйён йё 
кёройнаг рёнхъытё мысыдтён, фёлё мё сёрмё хъёугё дзырдтё нё 
цыдысты, ёмё, ёвёццёгён, ёнахуыр тыхстхуыз райстон.

Чидёр мын сё йё къух ме уёхскыл ёрёвёрдта:
– Цёй сагъёссаг фёдё – цы кусыс?
– Ёз ома? Мёнё мё пьесёйён кёронагурёг дёрдтыл зилы мё сёр…
Ёмгуыппёй ныккёл-кёл кодтой, чидёриддёр дзы уыд, уыдон, 

раст цыма ёз артёнтёдихтёгёнён худёг исты срёцыгътон, уыйау.
– Уёллёхи-биллёхи, сфёлдыстадон фёллой кёнын дзы дёуау ём-

бёлы: дуне фёиннёрдём уёд, дё алыварс худёнт ёмё хыл кёнёнт, 
хёст йё цёхёры бацёуёд, бомбётё рёмудзёнт – ды дё фыссыны 
уацары дё! – дзырдта иу халассёр фыссёг.

Хъазтхалёг – гёбёр дымёг нё разындтён: уадз, ёмё кёдёй-уёдёй 
зёрдёпарахатёй худой, уой хъёлдзёг. Ёз та пьесёйён кёронбёттён 
ныхёстё рагёй агуырдтон, рагёй кодтон дзырддзуан. О, раст у, иттёг 
раст: уыцы ёууёлты дё алыварс цыфёнды дёр куы цёуа, уёддёр дё 
хъуыды йё катайё нё цух кёны, цы йё хъёуы, цы ныхёсты баст, ууыл 
бамбёлёд, ёндёр (ёцёг, хёрзхъёд, иударон ихсыдтё ма уёнт – ёз та 

зёрдёхёццёгён уацмыстё цыма нё нывёндын), кёй зёгъинаг у, хёст, 
хёлддзаг пырхытё хёдзар – уыдёттё мёнён дёр мё тугхал сты, мё 
улёфт мын къуыхцы кёнынц, нё мё  уадзынц, цёмёй бынтондёр 
сфёлдыстады амёттаг суон, уый, кёд хъастхъыллистгёнёг никуы  
вёййын мё уавёртёй, уёддёр…  Гъемё ’ппёт уыдётты тыххёй 
дёр, стёй ма бирё цёйдёрты тыххёй дёр мё дзыхыл ныххёцыд-
тён, ахёмёй сын мур дёр ницы загътон, фёлё фёуыргъуыйау дён, 
худёджы хос сын цы фёуыдаид, уый  зёгъын мё фёсонёрхёджы 
дёр куынё уыд ацы хатт, уёд сыл худёг цёмён бахёцыд, зёгъгё. 
Ома уый уёд мё мидзёрды ахъуыды кодтон: «Ацы хабар дёр та 
хёсты азар у, цардмё сын сё цёстёнгас аивта, бирёгъ-лёгтён сё 
зонд дёр фёцудыдта, ёмё уымён фесты раст фёззыгон бонау: куы 
ныттардзёсгом вёййынц, куы та исты мёнг ёфсонёй дёр кёс, ёмё 
худёгёй бакъёцёлтё сты – релаксацийыл куы фёхёст уаиккой, уёд 
хорз уаид, ома, нывтё куы кёниккой, куы зариккой, куы кафиккой, 
сёхи истёмёйты куы ирхёфсиккой, куы дзёбёх кёниккой бынтон 
ёндёр хъуыддёгтёй…»

Фёлё та мём уый фаг мадзал нё фёкаст – фёстаг рёстёг психо-
логёй дёр акуыстон, ёмё мём ахъаззагдёр фёкаст, цёмёй сёхимё 
’рцёуой, сёхи ёрёмбарой фыццагау, уый охыл дины зарджытё кёной! 
Уый сын басгуыхдзён сё базырсаст мидуавёрён хуыздёр хосгёнёг 
– ёвдадзы хос, ёвдадзы!

Уыйбёрц ницыма аныхёстё кодтам, афтё ёризёр. Редакцийы 
кусджытё фёцоппайаг сты: сё фыссинёгтё ’рдёгыл фёуагътой ёмё 
фёцёуёг сты фёйнёрдём.

Ёз ёмё ме ’мном нё ных базармё сарёзтам исты хёлц, хойраг 
балхёныны зёрдёйё. Мусайы бинонтё нырма Адыджы уыдысты, 
ам сё хёдзар мёноны хуызён фёхёлддзаг, фёлё йём ме ’рдхорд 
куыддёртёй базылд, ёнёрайы цёрынён бёззон уал ёй скодта. 
Удуёлдай сфёлдыстадон куыст кодта, раст арвылбон дёр кёнё 
радзырд фыста, кёнё миниатюрё (адон хуыдта «Нысантё»). Йё 
туг кёй фыхт, ёвёллайгё фёллой кёй кодта, уый мын фехсызгон, 
ныфс мё бауагъта, ёз дёр иуахёмы кёй фёкуыстхъом уыдзынён, 
уымёй.

Ме ’мном балхёдта физонёггонд карк, мёнё йё гриль куы хонынц 
фёсарёйнагау, стёй алы донцёрвтё: уырыдзыйы, цёхёрайы, къа-    
бускайы ёмё ма бирё цыдёртё.

– Цас карджындёр кёна лёг, уыйас ёй алы халсартё хёрын фыл-
дёр хъёуы… Ёвдадзы хос кёрдёджытё, пысыратё, – дзырдта мын, 
тындзгё уадёй цёугёйё.

Тагъд-тагъд ёхсёвёр скодтам, цай бацымдтам лимонимё, уый 
хёдфёстё ма ме ’мном ноджыдёр дыууё сойын цырагъы ссыгъта – уат 
фёрухсдёр… Зёронд диваны нывёрзёны ‘рдыгёй – баз, батъёппытё 
йё кодта, афтёмёй йё ёрёвёрдта.

– Ам-ма уал дёхи ёруадз, мё хёлар.
Йёхёдёг мё акомкоммё ’рбадт, стъолыл йё размё скъоладзауы 

цалдёр тетрады равёргёйё, – раст ма иу-ссёдз азы размё дёр афтё 
фыста, чырётё тетрады хуызивд сыфтыл.

– Ёмё дын чидёр ёмбисёхсёв ёрбахойдзён дё дуар, – райдыдта 
хъёрёй кёсын.

Цыма уаты ёдзёмён фёлидзынёй тарст, уыйау каст ёнёстъёлфгё 
уёзбын хъёлёсёй: фёлё-иу, раст зёгъгёйё, йе ’взаг хатгай фёных-
сёгау кодта, ёмё-иу уёд йё иугёндзон хъёлёсыуаг фёкъуыхцытё 
(ёвирхъау фыдракёндты тыххёй кём фыста, уырдём-иу куы бахёццё, 
уёд-иу йё зёрдё, хъёрзгё, срёхуыста). Радзырдмё хъусгёйё, мё цёст 
ёхсёвы тармё дардтон: ме ’ргом кёцырдём аздёхтон, уыцы рудзын-
гыл ёмбёрзён нё уыд, ёмё мём хорз зындысты кёрт ёмё уынг дёр 
– рухс сё кодта, газы хётёлы скъуыдёй цы арты ’взаг ирвёзт, уый.

Сахатырдёг фёкаст йё радзырд, афтё дын мит уарын райдыдта. Миты 
гёлёбутё арты рухсмё куыд тахтысты, куыд зилдух кодтой, уымё куыд 
кастён, афтё мём мё зёрдё сдзырдта, цыма уыдон дёр радзырды ритм 
ахстой ёмё йём кафёгау кодтой. Кёд ём ёз дёр ёрмёстдёр хъусгё 
кодтон ёмё йын йё текстён йё мидис афтёмёй ёмбёрстон, уёддёр 
мё цёстыты раз уыцы ирдёй сыстадысты не ’рыгон дуджы нывтё.

Алы уалдзёджы райдиан дёр-иу ме ’мном атындзыдта цардамал 
Уёрёсейы чысыл горёттё ёмё хъёутём, ёмё-иу фёззёджы фё-
зынд, зёхх-иу халас ёвёрын куы райдыдта, уёд. Фыццагдёр-иу кёй 
бацагуырдта, уый – мёнё мён.

Уыди райдзаст хурджын фёззыгон бон. Фёссихор, рагёй дёр мё 
ахуыр куыд уыд ёмё суанг абон дёр куыд у, афтё дын, нё сёрдыгон 
чысыл хёдзары мёхи диваныл ёд чиныг ёруадзгёйё, арёдзё-мёдзё 
кодтон. Тыргъты уынёрмё сонтёй фехъал дён.

– Мё хёлар, кёд бон-сихорафон фынёйыл дё, уёд ма цёргё та 
кёд кёнинаг дё?! – фёзынд нём, бёстё йё сёрыл сисгёйё, Муса.

– Мё хъысмёт мын цы сныв кодта, цёмёй мё у барёвдауинаг, уый 
мём куыдфёндыйё дёр ёрхаудзён… Де ’рбацыд та фарнимё уёд…

– Не ’рхаудзён, нё, ахём ёнёмётёй уёлгоммё хуысгёйё, – хъёл-
дзёгёй худти ме ’мном. – Фидён аз дын мемё ёдзёугёйё нё уыдзён 
– ды дёр исты мамёлайы къёбёр уёддёр бакусай!..

Ёмё ёцёгёйдёр, иу-дыууё хатты сфёлтёрёнтё кодта мён дёр 
йемё акёнын, фёлё та-иу алы ёфсёнттёй мё амонд нё ацыд.

Куыд стём, цы стём, уыдёттёй мё уёлёнгёйтты куы афарста, 
уёд, йё цайы агуывзё дёр ёххёстёй нёма бацымдта, афтёмёй мё 
хынцфёрстытыл схёцыд: цы ис ногёй аивад ёмё литературёйы, 
ам куы нёй, уёдёй фёстёмё, цавёр ног чиныг рацыд, чи уё цы 
ныффыста, куыд сты йё хабёрттё театрён, сё царды уавёртё нёма 
фёнывылдёр сты фысджытён, не ’мгёрттёй та чи фесгуыхт, чи 
фёразмёцыддёр? Ёмё мё бирё ’ндёр цёмёйдёрты уыд фёрсёг. 
Ёз ын тынг разёнгардёй дзуапп лёвёрдтон, алцёуыл дёр къёхтё 
ёмё къухтё ’фтаугёйё, ирддёр ахорёнтыл нё ауёрдгёйё.

Уый фёстё нё фёндаг дардтам Грознамё, бабёрёг-иу кодтам редак-
цитё, Фысджыты цёдис, чингуыты рауагъдад, уазёгуаты цыдыстём 
зындгонд фысджытём. Изёрёй та-иу уазёг – Хуыцауы уазёг – уыдтён 
ме ’мномы хёдзары – уёд цардысты ёмдзёрёны чъылдыммё, кёнё 
та-иу балёууыдыстём Алхазуровойы дёр.

Уёддёр-иу, мёнё абонау, ме ’мном мёнён диванмё баз баппёрста, 
мё уёлхъус-иу сбадт ёмё уыцы иугёндзон уёзбын хъёлёсыуагёй каст 
йё радзырд скъоладзауы чырётё тетрады фыстёй, йё сёйрагдёр мёт 
уыд ритм нё фехалын, хъуыдыйады азёлдыл сагъёс – уый та гуырд 
йё риуы ёрфыты, фёлё-иу уёддёр ёмё уёддёр хаттён фёкъуыхцы: 
схъуырмё-иу знётуылён ёнкъарёнтёй…

Гъемё та мёнё ныр дёр мё ныхмё бады, ссёдз азы размё-иу 
куыддёриддёр уыд, афтё та йё радзырд кёсы, рудзынджы ёдде та 
миты гёлёбутё цадёггай ратёх-батёхыл систы. Ёмё уёдё ницы 
аивта ёппындёр. Кёд фёстаг дёс азы хёсты арт ёмё фёздёджы ны-
гъуылдёй азгъордтой, уёддёр, ёппётдёр куыд уыд, афтёмёй баззад. 
Ме ’мном фысдзён ёмё мын кёсдзён йё уацмыстё; кёрёдзиимё 
арёх ёмбёлдзыстём, зёрдёбынёй цин кёндзыстём иннё цёцёйнаг 
фысджыты уёлахизтё-сгуыхтытыл; кёрёдзи-иу бакъуым кёндзыстём: 
«Ёмё ды уый ёмё уый бакастё?»; уазёгуаты та цёудзыстём Чанта 
кёнё Мескетамё, изёрыгётты та, хур хъёды бёрзонддёр бёлёсты 
4 Мах дуг №2 2022

цъуппытыл куы  ауындзёг кёна, куы дзедзырой, уёд зардзыстём: 
«Дороги, дороги, синие дали»; схорзёхджын уыдзыстём Нобелы номыл 
премийё: фыццагдёр – ёз, стёй та – ме ’мном – Муса Бексултанов. 
Уый нё йёхёдёг равёрдта ахём рады, ёз ёнётёригъёд дён ам…

Кёрёдзи кёй уынём ёмё зёрдёйё-зёрдёмё ёргом ныхасы кёй 
бацёуём, ёмхъуыды, ёмзонд кёй стём, иу нё иннёйы сгуыхтыл 
бёрёгбоны цинау цин кёй кёны, ёвдадзы суардон Хильдехаройы, 
фёткъуытё нё уарзон поэты дыргъдонёй Котар-Юрты, хосгёрст 
Варандаты, къёрцгёнаг арты алфамбылай Эшал-Хатойы, кёса-
гахсын Терчы – нё удхос мысинёгтё. Алцыдёр та афтё уыдзён, 
сёрёгас кёй стём, ёнёниз – сёйрагдёр уый у…

Боныцъёхтыл уынгмё куы рацыдтён, уёд кёсын, ёмё бёстё 
урс-урсид адардта – мит ёнёвгъау ныууарыд, алцы йё урс хъёццу-
лы бын банорста, раст-иу дзы мё фадхъултём аныгъуылдтён, мё                      
къахыдарёсы хъустём ома. Куыдфёстёмё арв фёсыгъдёгдёр, ный-
ирд ёрвцъёх сёгъы цёстау – мигъы фёскъау дёр ыл нё уыд. Тёккё 
ахём уыдысты мё хъуыдытё дёр, автобусы фёстёмё Мёхъхъёлмё 
куы цыдтён, уёд. Нёхимё фездёхын мё фёндыд ёмбойны, цёмёй 
та фёцёрёццаг уон нё зынаргъ мысинёгты фёрцы.

Уёд ёз нырмё сагъёссаг нё фёдён иу хъуыддагыл, омё куыд нын 
фёкъахыр, куыд дзёгъёлсёфт фёчындёуыд нё царды бонтёй, куыд 
нын сё фёдавдёуыд. Уый мём куыдфёстёмё бёллёхдёр ёркаст 
нё дёрёнгонд хёдзёрттёй, нё бынтыбын ис-бисёй, ссарён кёмён 
нал уыд, уыцы къухфыстытё, чингуытё, нывтё, фыстёджытёй… 
Хёзнаты-хёзнадёр циу ёмё нё цы амырхтёуыд, цёмёй фёхъуы-
дыстём, уый – рёстёг!

О Дунесфёлдисёг!
Чи ма уа уыдонёй къёрныхдёр, цъаммардёр – рёстёг хёлёт-

таггёнджытёй, йё давджытёй! Адёймаджы нымад бонтёй, йе                               
скасты-ныккасты рёстёгёй!

Ёбуалгъдёр фыдракёнд мём ницы кёсы: нё сё зонын, нё мё зо-
нынц, чи дё ёмё цы дё, чи сты ёмё цы сты, цы мёрддаг, фёлё ёнё- 
нхъёлёджы фёзынёнт ёмё дын цы цыбырдым дуг лёвёрд у арвёй, 
уый фёкъахыр кёнёнт, мацы сын ракён фыдёй, афтёмёй. Уыдон дёр 
мёлын кёй хъёудзён ёмё Хуыцауы раз дзуапп дёттын, уый сё ферох 
уёд сё цыдёр ницёйаг нысаны сёраппонд. Дё цыфыддёр знёгтё сты, 
ёрмёст сын дё бон та мисхал дёр ницы у! Мёнё фыдёрцыд! Сё артмё 

дын дё зынаргъ рёстёг калынц, ёндзарынц дёу хуызётты рёстёгыл 
дёр сёхи пайдайён, айдагъдёр сёхи, ноджы ма уымё тырнынц, цёмёй 
тъымы-тъымамё сё къонаты артдзёстыты саусыгъд кёна дё рёстёг, 
уыдон та цёмёй фыр цинёй хёрдмё хауой, уыдоны хъул сах бада ёдзух.

О, фёлё Артён йёхи гёнёнтё-фёндёгтё ис, йёхи мидис-конд- 
уаг, куыд Хуыцауы иннё диссёгтён дёр, афтё: Дон, Дымгё, Боны 
ахастён. Ёнхъёлдтой, ёмё сын арт ёрмахуыр, коммёгёс суыдзён, 
уисёнгёнёг, фёлё фыдёнхъёл фесты, сё фын сё фёсайдта: змёстытё 
амидингёнджытён сё дзёвгар фылдёр хай йё амёттаг баисты арты, 
сёхи сёртё дзы басыгъдысты; чи ма сё аирвёзт, уыдон та рахау-бахау 
кёнынц уымёл, хъуынавёрд иу лёгётёй иннёмё.

Фёлё уый де ’фхёрд удён сой нёу, нё дын мынёг кёны дё дуд-
гё-судзгё рыст: цы рёстёг дё адавтой ёмё арты хай кёй бакодтой, 
уымён раздахыны амал нал ис, ницы хуызы.

Цы дын загъдёуа, рёстёг! Алцыппёт дёр дё мидёг цёуы: сёрдыгон 
бонивайён, стъалытё куы ахуыссынц ёмё тар фыццаг куы фёбёзджын 
вёййы, стёй сабыргай рухсёй-рухсдёр куы фёкёны; сёумёйы сатёг 
уёлдёфёй ёнхъёвзт дыргъдёттё; йё фынёйё хъалгёнёг ёрдзы  
хъёлёстё; фёсхох ныгъуылдёй фёстиатгёнёг хур; лёджы сагъёссаг 
хъуыды: «Мёнё та нё цардёй иу бон фётары»; зырнёджыты схъиугё 
уасын фёззёджы ёмё сызгъёринхуыз-зынгдзёф сыфтёры згъёлд; 
рёхснёг чызджы егъау цёстыты ёхсгё фёкаст, парчы дё размё 
куы фёвёййы, уёд; хурыскастыл уды хъизёмарёй рантысгё зарёг,  
уайсахат гёххёттыл кёй афыссыс, стёй дё хёлёрттён кёй бакёсыс, 
уый; дё фыдёлты уёзёгыл цёсты рухс ёмё зёрдёйы сой уазджытё; 
дё удхайраг ёмё ’хсызгон фыдёбёттёй цы райдзаст, зёрдёйы рухс 
нысёнттём тырныс, уыдон; изёртё, боны уынёр цадёг- гай мынё-
гёй-мынёгдёр куы фёкёны, уёд; ёхсёвырдём сыфтёрты сусу-бусу; 
сау зёхх ёмбёрзёг миты гёлёбутё. Цы фыдмитё дын ракодтой, 
рёстёг, тёригъёд циу, хатыр, уый чи нё зоны, уыдон!

Зёрдё нылхъывта.
– Ма ку, зёрдё! – загъын ын ёз. – Хуыцауыл ёууёндёг лёгён нё 

фётчы тъизын. Ёмё уёдё, поэт куыд загъта, афтё хъуамё уа:

               Бон фёцардтё – хон ёй амонд,
               Ёризёр дыл – хъёздыг дё.
               Сёумёйыл дё зёронд куыст фёу,
               Ёмё уёд базонай уарзт ёмё кад.**

Мё сёфт рёстёгыл – кёйдёр азарёй, – афтё раджы нё райдыдтон 
сагъёс кёнын. Авд азы размё та йыл, хёст Грознайё ёддёмё куы 
ранхъёвзта республикёйы арёнтём, ёппындёр нё хъуыды кодтон 
– мёнё уёд горётмё куы ссыдтён.

Ныр ёй се ’ппёт дёр ёмбарынц, бахъардта сём, кёй сё ныг-
гаффутт чындёуыд, уый. Фенхъёлдтаис, зёгъгё, иумёйаг бёллёх 
адёмы кёрёдзимё бангом кёндзён, кёрёдзи хуыздёр бамбардзы-
сты, фидаудзысты. Фёлё, цёмёдёр гёсгё, хъуыддаг афтё нё рауад. 
Иуёй-иутё бынтон скатайаг сты, сцоппайаг ёмё хёлофёй ёххёст 
кёнынц, нырмё сёхицён скёнинаг хёсыл цы нымадтой, уыдон 
ёмгуыппёй – талф-тулфёй цёрёгау. Сё рёстёг дзёгъёл сёфт кёй 
фёкодта, ууыл нё разы кёнынц, нё сё фёнды ууыл басёттын. Нё 
сё уырны, ёмё сё уымёй размёйы амондджын цардён раздахён кёй 
нал ис, фарон цы мит атад, уыйау. (Ёмё уыйадыл фёхёст сты ахём 
зондыл, ёмё, дам, «дунейён фидён нёй». Ёрмёстдёр ма дё фёсивёд 
фёцардхуыз, фёныфсхаст кёнынц сё ахастёй дунемё: сомбон дём 
цы ’нхъёлмё кёсы, уый у фёстёмё фёкёс-фёкёс, цы дын бантыст 
дё удён хёрзты бацёуын, уыдон нымайын ёмё бирё цёуылдёртыл 
фёсмон кёнын. Ёмё, уёдё, абон цёр ёххёст цардёй!). Иннётён та 
сё тохы сёр у, къухты цыфёнды нымётын ехсы фёрцы дёр бафтён 
цёмён нёй, уый: дё дзёгъёлы сёфт рёстёг, царды къахыр бонтё 
фёстёмё раздахын, цёмёй дёхи ёмё ма искёй хъысмёт дёр хуыздёр                                                                   
фёндагыл саразай.

Сё иу мын ёргомёй дёр ма загъта, зёгъгё, дам, ссёдз азы размё 
ды кёйдёр бынат ахстай, хъуамё, дам, ды ма уыдаис «Прометей»-ы*** 
разамонёг, фёлё – уый…

Ёмё ахёмтимё цы кёнгё у? Психологи куыд амоны, афтёмёй, 
уыцы уавёры чи бахауы, уыдон сты рынчынтё. Ёз, куы ма йё загъ-
тон раздёр, уыцы наукёйы цыдёртё бамбёрстон. Ёмё сё низы, сё 
психозы бёрёггёнён ном у – царды ёцёгдзинад зыгъуыммё уынын 
ёмё хатын. Уыдонён ныффыстон сёрмагондёй нымад рёнхъытё:

             Цы дыл фидыдта, уыцы хъёзтытё ныууадзгёйё, 
             ды сабийё тырныдтай стыр уёвынмё – Рёстёг
             адугъ кодта, ды та ма йё баййафын хъавыс,
             Зёронд куыдзыл хъёвдыны хъустау фидауынц
             дёуыл дёр ёвзонджы митё. Ёррайён ёмдзёгъд

             дёр дын ёхсызгон у. Ау, ахём зын у бамбарын,
             ивгъуыд боныл хур кёй не скёсдзён, знонён
             раздахён кёй нёй? Ёви ды, дё цёстытёй
             цы уыныс абон, уый ферох кёнынмё бёллыс?
             Фёлё нёй рёстёг ахём хъёзтытёй хъазынён
             – цыбыр у рёстёг. Бацархай ууыл, цёмёй ды
             бынтон цёстёфтыд ма фёуай…

– Бёргё, бёргё, дё зондмё дын хъусёг куы уаид, – ёрбалёууыд 
ме ’вварс Муса, цай хъавгё хуыппытё кёнгёйё.

Йё кусёнуаты Мыхуыры Хёдзары бадём, цай цымём, ничи нё 
хъыгдары – кусёг дзы нал баззад, сё фёрныг къонатём ахёлиу сты.

– Ницёимё ис абарён, ёвзонг лёппутёй-иу куыд бахёлар вёййынц, 
уый сын зёры бон дёр фидар куы вёййы, уёд уымён, – загътон ёз.

Ме ’мном мемё сразы: 
– О, раст дё, афтё у…
Зонын ёй, мёхицёй йё уёддёр зонын, ёмё, йё царды бонтё 

кёйдёр азымёй кёмён фесёфтысты давды фёуёгау, уыдонмё алы 
уысм дёр ныр нымады у, уымён ёмё ма сын хъуамё бирё цыдёртё 
бантыса скёнын. Рёстёджы знёт, фыцгё уылёнтё нё сё уёлныхты 
фескъёфынц, афтёмёй та ма нын ахсджиаг ныстуантё ныууадзын 
ёмбёлы нё фёстагёттён.

Фёлё уый дёр куыд не ’мбарын, уый, ёмё аргъ кёй нёй мёнё ацы 
сахатён дёр: де ’взонг бонты хёларимё удёнцойё бад, цадёггай цай 
цым, ёхсёв йё барты куыд цёуы, уымё ёнёдзургёйё кёс, удёй-удмё 
ёдзёмёй дёр кёрёдзи ёмбаргёйё (ссёдз азы дёргъы афтё баввахс 
стём кёрёдзийён, ёмё нё раст иу иннёйы хъуыдытё дёр ахсы), 
ёмё та дёхинымёры батабу кён Дунесфёлдисёгён.

Цёугёдон ёлхынцъ кёнын куыд нё комы, афтё рёстёг та – ба-
цауазын…

                           Уырыссаг ёвзагёй Гусалты Барисы тёлмац

* Муса Бексултановы радзырды сёргонд
** Поэт А.Мамакаевы рёнхъытё
*** Цёцёйнаг ёрыгон фысджыты къорд

АДАМ
АХМАТУКАЕВ
1961

Райгуырд 1961 азы Урус-Мартаны                      
районы хъёу Алхан-Юрты. Поэт, прозаик, 
публицист, тёлмацгёнёг, фыссы цёцёй-
наг ёмё уырыссаг ёвзёгтыл. Фараст чи-
ныджы автор. Йё уацмыстё тёлмацгонд 
сты уырыссаг, ирон, азербайджайнаг, бал- 
хъайраг, белорусаг, казахаг ёмё таджикаг 
ёвзёгтём. Архайдта бирё литературон 
форумты.

Йё куысты тыххёй йын лёвёрд ёр-
цыдысты Цёцёны Республикёйы Сёргъ-
лёууёг ёмё Парламенты, Белоруссийы 
информацийы министрады, Цёцёны, 
Уёрёсейы ёмё Белоруссийы фысджыты 
цёдисты хёрзиуджытё. Цёцёны Рес-               
публикёйы интеллектуалон центр «Ёвзист 
уыджы» премийы лауреат. 

Уёрёсейы фысджыты ёмё журналист-
ты цёдисты уёнг, Кавказы фысджыты 
клубы цёцёйнаг хайады сёрдар.

Адам АХМАТУКАЕВ

  КÆЙ АХХОСÆЙ У А ДУНЕ ГАФФУТТ 
   ДЫ БАМБÆРСТАЙ
Зёрватыккён йё уд, йё дзёцц – фёллой,
Йё лёппынтён, мёгуыр, сё сёр – сё кой.

Тыхсы йё цотыл бон-изёрмё фыд –
Хёрдёй куыд уой ёфсёст ёмё рёвдыд.

Сё ахстоны бын сагъдауёй лёууын.
Мё сагъёсты зёрватыккау тёхын.

Ёрмёстдёр иунёг амондмё тырнын –
Мё сабитён къёбёрамал кёнын...

                     * * *
Мёй-рёнхъ ёхсёвыл ёппары йё рухс.
А `хсёв мё скодта ёрхёндёгёй буц.

Ралёууыд райсом, ёрцыди сёумё,
Сау сагъёс арвёй ёрхызти мёнмё.

Дуне ёрбарухс, нё фенцон мёнён,
Катайы ахёсты, оххай, фёдён.

«Дуне куы сёфы, цы кёнон, ёна?»
Дзуаппыты чырын ёхгёд у нырма.

Сабион фынтёй фыдбёллёх тёрсы –
Мады аргъау мын ныфсёнцой хёссы.

Фёлё куы фёци мё аргъёутты рад, –
Радта ёргом дзуапп ас лёгён мад:

«Сидзёр куы баййафай искуы фыдёй, –
Исчи дёу цардвёдыл хондзён фёрнёй,

Фёлё куы айса мён искуы адзал,
Мады цёссыг дын куы нал уа, куы нал,
Чи ма дё хиздзён рын-сонёй, бындар,
Сёфдзён дё дуне, дзыназдзён дыл арв...»

Гъемё уёдёй нырмё фиппайын ёз,
Мады зёрдёхсайд куыд кёны ёххёст.

Ичъи-ёрхёндёг ныххёцы мёныл,
Нал цёуын, оххай, ёдёрсгё зёххыл.

Мёй та ёхсёвыл ёппары йё рухс,
Ногёй та свёййын ёрхёндёгёй буц.

Ралёууы райсом, ёрцёуы сёумё,
Сау сагъёс арвёй ёрхизы мёнмё.

ХЪЫСМÆТ МÆ ДОМЫ
Ёнёрцёф саби, сонт уыдтён мё рады,
Ёнёмёт ёмё царбёллон, зындзырд.
Мё карз фыдыл-иу бацардыдтон мады, –
Ныккёна мын мё фыдуёгтён хатыр.

Мё хъуыдыйы дёр никуы уыди, райсом
Зыгъуыммё кёрцау рафёлдёхдзён цард,
Хъысмёт мё домдзён, уон цёмёй фёразон,
Зынвадётты дёр ма кёнон ёнкъард.

Цыдысты азтё, къахдзёфтё нымадтон,
Мё мад мё фыдыл не сивта йё уарзт,
Йё артдзёстмё мё дудгё зёрдё тавтон,
Нё ахуыссыди цалынмё ёваст.

Нё фёдён цух ёз амёндтёй, фыдбонтёй.
Ныр кардзыд дён. Дзымандытё сты даргъ.
Хъысмёт мё домы, рох къонайы ногёй
Куыд ыссудзон фёндагамон цырагъ.

МÆ ФЫНТЫ СУСÆГГАД
Ёбуалгъ аргъёуттёй, раг дугтёй, мё бон,
Мёнмё мё рох фын бавзиды ёргом.

Кёй аххосёй у а дуне гаффутт, –
Ёлгъыст – йё ном, ёнёзёгъинаг уд...

Ёцёгдёр ахём замантё ёрцыд,
Кём чындёуы ёлгъыст иблисён цыт?

Рёхджы уыдзён уёлахиздзау фыдуд,
Рёстуд дзыллётён бакайдзён сё уд?

Куыд ныффидар ис йе `лдарад уёддёр,
Мыййаг нём ис тёригъёдтё ёгёр?

Ёрцёуы азты сасирёй луёрст
Рёстады – нё, зылыны рухс ёрмёст?

Уый у сё рухс куырм ничитён ёрмёст,
У тутт ныфсытёй йемыдзаг сё цёст.

Хёссынц ёдзух фыдёх ёмё фыдтас,
Кёнынц ёгад Пехуымпары ныхас.

Дзёгъёл фосау кёд сёфт ыстём, уёддёр
Мёнг ныфсытёй куыд разила нё сёр?

Нёма `мбарын, фын у ёви ёцёг, –
Куыд райхъал уон?.. Уёззау мын у, хъёлёкк...

  ИУНÆДЖЫ РИС
О иунёджы рис!.. Чи зоны, куыд у,
Мыййаг, уый мёйы рухс тынтёй быд у.

Ысты кёд уыцы рухс тынтё, мыййаг,
Фыдёвзёгтау дё хъысмётён сёйраг...

Мё ныхмё – рудзынг, дзидзи дары мад...
Ысты хъёбулён рухс тынтё дёр рад*...

Тёдзынц йё удмё мады `хсырау кёд, –
Куыннё йын уыдзён уыцы хёрд ёгъгъёд!..

Сёудар-ирдгё мын банызта мё фын,
Ныффёлурс мёй дёр, банорста йё тын.

Ёваст ныннёрыд радио – ёрра!
Кёны мё хъус йё хабёрттёй къуырма.

Мё ныхмё – рудзынг. Зёрдё цинёй рад,
Хъёбулмё худти мидбылты йё мад.

Нё цары та нынниуы уад, кёуы,
Уым рох авдён – ёвёгёсёг – лёууы...

   АУУОН
Куы араст вёййын хуры ныхмё, уёд
Мё аууонён мё чъылдыммё – йё фёд.
Фёсвёдмё, оххай, адзёгъёл дён, цы, –
Мё аууон – разёй, хаты мём, хёцы...

* Рад (дыгурон ныхас) – амоны «цин», «хъæбулы цин».

  ФЫРТ ÆМÆ МАД
Лёппуйён сси ёнуд сахар зынаргъ,
Хёххон хъёумё йё нал хёссы йё къах.
Кёны ныфссастёй утёхсён йё мад:
Куы `рцёуид ма йё боны рад, йё рад! 

Йё фырт, йё иунёг разынди зындзырд,
Ёндёр фёндагыл раджы уый фёцыд.
О замана, цы йын кёна гыцци, –
Йё ног ахстон ын адджындёр фёци.

Ёрхуымты мад йё царды хал хёссы,
Фёлё уёддёр хъёбулы фарс хёцы.
Нё йыл уадзы къём абадын ёппын,
Нё йём уадзы уый иу азым хёссын.

Фёхаста йын ёй карз хъысмёты цалх, –
Хёххон хъёумё йё нал хёссы йё къах.
Куы фёразид, куы уаид ын фадат,
Фёцёуид ём уёд фистёгёй дёр мад...

Фёлё йём, охх, цёуыны хъомыс нёй, –
Лёууынц йё хостё бандоныл цёндёй.
Ёфхёрд сынтёгён хъалагъур лёууынц, 
Мёрдонёнхъёл ём джихауёй кёсынц...

Хъёбулён – охх! – сахары цард – нывгонд,
У мадён та йё удёртау тёссонд.
Кёйдёрты `вджид йё мёрдёгъдау уыдзён...
Ыстыр Хуыцау рёстаг тёрхон хёсдзён...

Уырыссаг ёвзагёй 
Мамыкъаты Хъазыбеджы тёлмац

Ахъаззаг курдиатджын фыссёг, тынг 
хёларзёрдё лёппу Сулиман Мусаев райгуырд 
1972 азы цёцёйнаг хъёу Алхазуровойы. 
Астёуккаг скъолайы фёстё бацыд Цёцёны 
университеты филологон факультетмё 
ёмё йё ёнтыстджынёй фёци каст.

Куыста уырыссаг ёвзаг ёмё лите-
ратурёйы ахуыргёнёгёй, 2006 азёй 
фёстёмё та у литературон-аивадон жур-
нал «Вайнах»-ы прозёйы хайады редактор.

Кавказы ёмё Уёрёсейы къорд журна-
лы мыхуыргонд цёуынц йё уацмыстё – 
кём тёлмацгондёй, кём та – уырыссагау 
йёхи фыстёй. Раивтой йын сё тётёйраг, 
абхазаг, балхъайраг, удмуртаг ёмё ирон 
ёвзёгтём.

У журнал «Вайнах» ёмё ёндёр кадджын 
премиты лауреат.

Йё зынгёдёр чиныг уал у ёмбырдгонд 
«Брелок» – рацыд Мёскуыйы 2012 азы. 

Ёнтысёд ма йын ног уёлахизтё.

СУЛИМАН
МУСАЕВ
1972

Сулиман МУСАЕВ

Радзырдтæ

КЪОМСИЙЫ АД
 Мё фыдыфсымёр Нурдийы номарён.     

                  Ёртёаздзыдёй ёххормагёй амард, йё 
             чысыл ингён ёвёдёй фесёфт Кустанайы   

        ёгёрон быдыры…

– Нани, – Мовли баздёхт йё мадмё, – мёнён ёххормаг у. Мад ын 
уыцы сахат йё хёлафыл хуыдта ног ёмпъузён. Фёуагъта йё куыст, 
сыстад, райста алюмин къус ёмё йын дзы чысыл кастрункёйё – 
уёларт ма лёууыд, ёркодта «хъёрмхуыппы» фёстаг къоппа – айдагъ 
доны фых хъёбёрхор, алы кёрдёджытёй хъацёнгонд. Мовли йё 
уайтагъд фёдёле ласта ёмё алырдёмты аракёс-бакёс кодта: цы ма 
ахёра, ахёмёй йё цёст ницёуыл ёрхёцыд. Мад ын йё хёлаф иуварс 
ёрёвёрдта, зёронд бёмбёджджын йё уёлё ’рбакодта ёмё фёраст, 
Мовлийён ныффёдзёхсгёйё: 

– Лёппумё дё цёст фёдар, ёз хъомдонмё цёуын – йё тёккё 
афон у дуцынён…

Нурди сади. Кёд ыл а фёззёджы ёртё азы сёххёст, уёддёр йё 
къёхтё йёхи бар нёма уыдысты – ома цёуын нёма райдыдта. Мёнё 
ма ёнёфёразгё куы уыд, уёд-иу йё цыппёртыл бырыд, ныр та фёл-
дёхтёй лёууы, йё сау цёстытё разил-базил кёнгёйё, ёмё хатгай 
схъёрзы. Скёуид-иу, фёлё уый дёр йё бон нёу, хъаруйы цъыртт 
ём нал баззад.

Мовли фётардзёсгом: нё уарзта йё кёстёр ёфсымёримё мидё-
гёй бадын. Уынгмё тырныдта, уым хъаза йё казахаг, немыцаг ёмё 
уырыссаг ёмгёрттимё. Уёд дзы, хъазгё-хъазын, ёххормаг ма кёй 
у, уый дёр ёрбайрох вёййы. Уёвгё та йём хёрын ёдзухдёр цёуы. 
Искуы уёвгёдёр ёфсёст уыдис, ахём бон йё зёрдыл нё лёууы 
Мовлийён. Куыдфёнды уа, цыфёнды уа, уёддёр-иу хёдзары йе 
стонг истёмёй фёсайдта – мёнё абонау: мад куы цы ёрбахёссы йё 
куыстёй, куы – цы, науёд та сё сыхёгтёй ракуры.

Мовли бандоныл слёууыд ёмё уынгмё рудзынгёй кёсы, стём-
хатт разилы йё фынёй ёфсымёрмё, байхъусы йын йё хъёрзынмё 

ёмё та йё цёстытё ёддёмё ныццёвы. Хурбон у. Рёуёг дымгё куы 
раулёфы, уёд та рыг сисы, ныздухы йё. Аууоны йёхицён ёнцад-ён-
цойё хуыссы куыдз. 

Уалынджы Мовли ауыдта коменданты бёхыл бадгёйё. Лёппу йёхи 
бааууон кодта – ёндёрёбон Нурди февзёрдёр, ёмё сё мад куыстмё 
нё ацыд. Гъемё сём уёд ацы комендант фёзынд ёмё загъд-замана 
самадта, йё къухтё-иу сцагъта, йё сёт-иу калд, афтёмёй. Чысыл 
фёстёдёр Мовли хъавгё акаст уынгмё ёмё йё куы федта, комендант 
кёй адард тёргё бёхыл, уый, уёд дарддёр ёдасёй хъахъхъёдта, ёдде 
цытё цёуы, уыдон. Далё дзаг къёртатимё ёрбаивгъуыдта Совлен, 
сё сыхаг казахаг чызг. Лёппуйы комдёттё уадидёгён ёруадысты: 
уыдонмё, ай-гъай, уыдзёни, Мовли зыдёй цы акомдзаг кёнид, уый.

Фарон уалдзёг дын бады сё кёрты ёмё рауил-бауил кёны йё 
иунёг хъул.

– Мишкё! – айхъуыст чызджы хъёлёс, уымё дзурёг. Йё сёр фёхъил 
кодта, ёмё – Совлен. Уый йё хызын зёххыл ёрёвёрдта, цыдёр дзы 
систа ёмё Мовлимё ёрбадаргъ кодта цыдёр сырхварс къоригонд. Цы 
уыдис, уый нё зыдта лёппу ёмё фёдыгъуырццёг, скатайаг.

– Айс ёй, айс, ёфсёрмы ма кён, – ёмё йын ёй йё къухты фёсагъта чызг.
– Бузныг, – тыхамёлттёй йын сфёрёзта раарфё кёнын, Совлен та, 

куыддёр ёнёбарыгомау, фёлладхуызёй йё мидбылты бахудгёйё, 
систа йё хызын ёмё сёхимё фёцёуёг.

Мовли цыппёрвадёй йё мады цур балёууыд – уый сёнёрттёй 
арт кодта пецы, ёмё йём йё лёвар бадардта: 

– Нани, ай цы у, ай?
Мад ём фёзылд, дисгёнгё йё афарста:
– Кём ёй райстай, кём дын уыд?
– Совлен мын ёй радта.
– Фёткъуы хуыйны уый…
– Фёткъуы-йа? – Мовли дыргъмё сысмыста. – Ёмё хёрынмё та бёззы?
– Бёгуыдёр! Хуыцау дзы фёразы уёд Совленёй. Хёргё кён.
– Ёмё дзы дёхицён дёр, нани, ралыг кён.
– Бузныг, мён нё хъёуы, – загъта мад ёмё, йё цёстытё ’мбёхсгёйё, 

рёвдзгомау азылд арты ‘рдём.
Мовли фёткъуы ёрхёмц кодта, йё цёстытё ацъынд ласта – уымёй 

хёрзаддёр йё комы никуыма ницы уыд.

Изёрёй, фёткъуыйы ёппытё хёргёйё, – фёткъуыйён йёхи 
ёнёхъён бон фёкомдзёгтё кодта, ауёрста йё циныл, лёппу бафарста: 

– Ёмё фёткъуытё чи скёны ёмё сё цёмёй скёны, куыд? 
Мад бар-ёнёбары бахудти:
– Ничи сё скёны, къухёй кёнгё не сты – бёлёстыл ёрзайынц.
– Ёмё уёд уыцы хуызёнёй мах бёлёстыл цёуылнё зайынц? – 

зёрдиагёй ныддис кодта лёппу.
– Уыдон алы мыггаг бёлёстыл нё зайынц, ёрмёстдёр сёхионтыл, 

фёткъуы бёлёстыл ёрзайынц, ахёмтё та ам нёй. Фёлё нёхимё та, 
Кавказы, цас ис, цас! Ноджы цы сойджынтё сты, цы! – Мады зёрдё 
ауынгёг, йё цёстытё ёрёхгёдта, тыхамёлттёй баурёдта йё хъёр-
зын, стёй тёхудыгёнгё загъта:    

– Ёцёг дзёнётон бёстё у нёхи Кавказ, ёцёг! Цынё дыргътё нём 
ис, цынё: фёткъуытё, кёрдотё, абрикостё, чылауитё, къомситё дёр ма!

Мовли хъёлёсыдзагёй ныххудти:
– Нани, цытё дзурыс уый?! Къомси та куыд хъуамё зайа бёла-

сыл?! Сыкъаджын куы у, дынджыр, даргъкъахджын! Бёлас ёй нё 
бауромдзён, ёрсётдзён…

– Мовли, дзырд къомсийён цёцёйнагау дыууё нысаниуёджы ис: 
иу ран дыргъ фёамоны, ёндёр хатт та – стур, гал кёнё хъуг. Хъуыры 
кёд сёдзы къомси, уёддёр тынг хёрзад у. Уёлдай адджындёр та 
вареннёйё вёййы. Ёллёх, мё комыдёттё ёруадысты…

Мёнё ныр Мовли рудзынджы цур бады ёмё йё фёнды, къомсийы 
ад йё зёрдёйыл куы сёмбёлид, уый. Фёлё – куыдёй сёххёст уа йё 
бёллиц, къомсийё хъёстё дёр куы никуы фёцис, уёд?.. 

Йё дыууё хёлары ауыдта – немыцаг ёфсымёртё Сашкё ёмё 
Яшкёйы. Цыппар фёндаджы тигъмё лёууыдысты.

Кёд ёфсымёртё уымёй, Мовлийё, зынгё хистёр уыдысты, уёд-
дёр йемё арёх хъазыдысты. Йё фынёй ёфсымёрмё ёхсгё кастёй 
фёкаст ёмё ёнё сыбырттёй феддёдуар, азгъордта йё хёлёрттём, 
бёгъёввад къёхтёй тёвд бёзджын рыг змёнтгёйё. Ёфсымёртён 
сё алкёй къухы дёр уыд фёйнё дзулы карсты, ставд ссад цёхх 
сыл зёрстёй, афтёмёй. Лёппутё йын цыдёртё дзырдтой, ёрмёст 
сё Мовли та нё хъуыста, уый фёкъуырмагонд тёвд дзулы адджын 
тёфёй; ноджы ма-иу йё хёлёрттё сё хёйттё уыцы зёрдиагёй куы 
ныррустё кодтой, ёмё-иу дзулы хъёбёр куы схёмц-схёмц ластой!

Ракурын йё цёсгом нё хъёцыд. Ёппынёрёджиау ын ёфсымёрты 
хистёр йе ’ххормаг цёстытём кёсын нал бафёрёзта – ёрсаста йё 
карсты ’мбис ёмё йё бадаргъ кодта Мовлимё – уый йём фёлёбурдта, 
уыциу скъёфт ёй скодта йё дзыхмё, фёлё ёвиппайды Нурди йё зёр-
дыл ёрбалёууыд, ёмё сагъдауёй аззад, дурдзёфау фёцис. Никёдма 
уыд уыдонён сё хёдзары ног фых къёбёр. Йё сёры ёвёджиауы 
хъуыды – йёхимё гёсгё – фегуырд: мёнё ацы хъарм дзулёй хорз 
фендзён Нурдийы, ёмё уёд уый рабаддзён, адзёбёх уыдзён! Уый 
та низёфхёрд у. Низ та лёгыл ёххормагёй, сыдёй мёлгёйё бахёцы 
ёмё йё сбынёй кёны. Уый у дунейы бёллёх, ёндёр дзы ёвзёрёй 
ницы ис царды. Ахём хорзы кёй бацёудзён йё сёйгё ’фсымёрён, 
уыцы хъуыдыйё, иуёй, йёхицёй ныббуц, иннёмёй, йё зёрдё ёр-
бауынгёг, ёмё йё цёссыджытё ёргёр-гёр кодтой.

«Уёд та йё мёхёдёг бахёрин – куы ничи мё базондзён, Нурдийён 
ёй хёссинаг кёй уыдтён, уый», – фегуырд йё маройаг сёры, фёлё 
уайсахат ёрхудт йёхиуыл ёмё йё сёрёй уыцы хъуыды федде кодта. 
Уырыссагау цъёррёмыхстытёй загъта: 

– Моя твоя домой бежит! – ёмё фёцагайдта ёцёгёйдёр. Куынё 
йём фёлёууон, зёгъгё, дзул йё роны амбёхста, ёмё дын йё гуыбын 
куы схъуыр-хъуыр кёнид: ай мё былтыл ёхсызгон тёф куы ауади, 
уёд, цы у, циу, уый йёхёдёг мё хай цёуылнё кёны?..

Йё цёссыгтёй йёхи ёхсгёйё, Мовли йе ’фсымёры ныууыгъта: 
– Нурди! Уё Нурди! Райхъал-ма у – мёнё ма ’рбакёс, цы дын 

ёрбахастон, уымё!
Нурди фехъал.
– Гъа-ма, ацы тёвд дзулы карст дёу у, дёу! – Мовли йын ёй йё 

тёккё былтём бахаста. Фёлё уый ёнцад хуыссыд, тых улёфт кён-
гёйё, ёмё диссагмё кёсёгау каст йе ’фсымёрмё.

– Айс ёй, бахёр ёй! Ёмё уёд сдзёбёх уай!
Нурди йё сёр сдыууёрдём кодта, нё мё хъёуы, зёгъгё.
– Ахёр, Нурди, ахёр! Ёмё, куы сдзёбёх уай, уёд та фыццагау 

иумё хъаздзыстём. Ёмё уёд нё нани дёр ёппынёдзух йё цёссыг 
сусёг-ёргомёй нал згъалдзён, Нурди.

Нёй, ницы уад йё лёгъстёйё. Уый нё, фёлё ма Нурди иннёрдём 
дёр азылд ёмё уынёргъыдта, хъёрзыд: зын ын уыди Мовлийы 
кёуындзаг хъёлёсмё хъусын…

Дыууё боны аивгъуыдта. Суанг изёргёрёттём Мовли хъазыд йе 
’мбёлттимё, хъёуы ёдде цы цад уыд, уый былгёрётты. Сёхимё куы 
фёзынд, уёд ракёс-бакёс кёны ёмё йё цёст нё хёцы йе ’фсымёрыл. 
Мад ёнкъардёй бадти, йё къух йё роцъомё сбыцёу кёнгёйё.

– Нани, ёмё Нурди та цы ’рбаци?
– Нурди аивгъуыдта, – саст хъёлёсёй загъта мад.
– Уый та куыд ома аивгъуыдта? Кёдём? 
– Уё фыдмё…
– Ёмё Нурди йё къёхтыл слёууыд, цёуын райдыдта?! – Мовли 

йё мадмё ёнёууёнк цёстытё сарёзта.
– Афтё, афтё… – Мад йё арм йё цёстытыл ёрхаста.
– Ёмё уёд ды мён цёмё гёсгё нё ауадзыс мё фыдмё, ёз згъоргё 

дёр ма куы кёнын? – Мовлийы скёуынмё ёфсон йеддёмё нал хъуыд.
– Ёмё уёд ёз та зыбыты иунёг уон, мён ёххуысгёнёг нё                          

хъёуы? Ды ныридёгён дёр стыр дё, фёкёсынхъом сдё… – Мад 
ём хёстёгдёр ёртё ёд цъар фых картофы бакодта, ёрёвёрдта йын 
йё разы ёхсыры агуывзё. – Ёрбабад ёввахсдёр, скомдзаг кён…

– Нё дё ныууагътаин иунёгёй, цы хуызы дё ныууагътаин, – йё 
мады зёрдё балхёныны охыл загъта, иннёрдыгёй та йын ёхсызгон 
фёци, стырыл ёй кёй нымайы, уый. О, нё баззадаид мад ёвёгё-
сёгёй, кёй зёгъын ёй хъёуы, фёлё йё йё фыды фенын дёр тынг 
куы фёндыд, уёд та ма йё ’рмёст иунёг хатт бабёрёг кёнын, хуызёй 
цы хуызён у, уый базонын…

– Ма йыл мёт кён, Нурди фёстёмё раздёхдзён, куыддёр чысыл 
фёнывылдёр уа, афтё. Ныр та ма ёнёфёразгё у.

– Ёмё нё фыдимё иумё зындзысты?
– Уёдё, уёдё! Ёнёмёнгёй…
Ёхсёвы Мовли кёйдёр ёнёзонгё хъёлёстём фехъал. Хъёццулы 

бынёй йё сёр радардта: дыууё сылгоймаджы, иуы дёр дзы уымёй 
размё никуы федта.

– Хуыцау ын дзёнётёй хай бакёнёд, Басирёт! Йё ныхыфыст 
афтё рауад, гёнён ницы ис, – дёрзёг хъёлёсыуагёй дзырдта сыл-
гоймёгтёй иу.

– Ныфс мё дзы уыд, Мовлийы фарсмё балёудзён, зёгъгё, – мад 
йё цёстытё йё уёлармёй асёрфта. – Ныр ын нёдёр ёфсымёр нал ис, 
нёдёр фыд… Арвы бын зыбыты иунёгёй аззад, мё фёрстё йын фехёлой.
6 Мах дуг №2 2022

– Афтётё ма дзур, Басирёт, – сдзырдта дыккаг ус дёр. – Ёппёт 
дёр Хуыцауёй аразгё у, ёмё йё иунёгёй нё ныууадздзён. Уый нё 
алкёй дёр хъахъхъёны, нё ныфсы цёджындз у…

– Аллах мын цы тёрхон рахёсса, ёз ёппётимё дёр разы дён 
арфёйагёй, – йё риуы арфёй ныуулёфыд мад.

– Хуыцау дё фёныфсвидар кёнёд. Быхсыны сёр, дам, сындз у, йё 
бын та – сой. Уый дё рох ма уёд…

– Дзёнёты буцгёнинаг уазёг ёй фёкёнёд Дунесфёлдисёг, – 
устытё сыстадысты ёмё се ’ргом дуары ‘рдём сарёзтой.

– Бузныг уын! Хуыцау уё барёвдауёд, – мад сё фёдыл къёсёры 
онг акаст, уайтагъд фездёхт, фынджы уёлхъус чысыл бандоныл ёр-
бадт ёмё йё боннымайёнтё систа.

– Нани, – сынтёгыл ёрбадт Мовли, – ёмё Нурди Кавказмё аив- 
гъуыдта?

– Цы, цы? – мад хёрдмё фёхауд.
– Мёнё ёрдёбоны устытё афтё загътой, Нурди, дам, ныр уым 

ис – дзёнёты. Ды та иудадзыгдёр афтё фёдзурыс, Кавказ дзёнёт у, 
зёгъгё. Зёххон дзёнёт…

– Ёцёгтё дын фёдзурын, – мад ём бацыд ёмё, йё лёппуйы йё 
уёрджытыл сбадын кёнгёйё, йёхи хъёдын тъахтиныл ёруагъта. – 
Нурди Кавказмё ацыдис, о.

– Ёмё нё фыд дёр уым ис – Кавказы?
– О, уый дёр уым ис, уым, – йё кёуындзёг тыхныхъуырд акодта 

Басирёт.
– Ёмё уёд мах цы фёстиат кёнём, цёуылнё фёцёуём уырдём, 

мё фыд ёмё Нурдимё?! Афтё мын куы дзырдтай ноджы, зёгъгё, 
уым, уыцы цёттё дзёнёты, алыхуызон дыргътё зайы – фёткъуыйё 
зёгъай, кёрдойё, чылауитё ёмё стёй уыцы йедтё… къомситё дёр…

– Мах дёр рёхджы фёраст уыдзыстём уырдём… Кавказы бёстём. 
Ёнёмёнгёй фёцёудзыстём… Хуыцауы фёндёй…

Цъус фёстёдёр Мовли мады фёлмён уёрджытыл афынёй, ноджы 
ма йё уый сабыргай узгё дёр кодта авдёны узагау.

… Ёмё Мовли фестад Кавказы, йё алыварс иууылдёр цъёх-цъёхид 
адардта. Нурдиимё бёлёсты бын хъазыдысты иу уёрёх ёрдузы: дидин-
джытёй дзы – гауыз, хъёдабё кёрдёг та раст сё уёрджытём хёццё кодта. 
Нурди уыди бынтон ёнёниз, фыдуаг митё кодта, сёрбихъуырёйттё, 

стёй-иу худёгёй бакъёцёл. Сё мад ёмё фыд та бёлёсты бын сатёджы 
бадтысты. Алырдыгёй дынджыр дыргътё зёхмё ёртасыдысты – сырхытё, 
буртё, ёрвцъёхтё… Мовли йё мадмё базгъордта ёмё йё тыхстхуызёй 
афарста: «Нани, ёмё уыдон та кёцытё сты – къомситё, зёгъгё, кёй 
хуыдтай, уыдон?» Ныййарджытё хъёлдзёг ныххудтысты, сё цёсгёмттыл 
амондджын адёмы ёууёлтё хъазыдысты, рухсёй ёрттывтой. «Мёнё дё 
тёккё сёрмё зайынц, – фыд йё къух сивёзта ёмё дыууё сырхбын бур 
дыргъы ёртыдта, дётты сё йё фыртмё. – Иу дзы дёу, иннё та Нурдийы». 

Мовли дзы уымён йё хай куы радта, уёд йёхион ныххёмц кодта. 
Ёмё – ёцёгдёр: къомси уыд хёрздёф, ёнахуыр хорз ад кодта, раст 
ногфых тёвд дзулау…

МЕ ’ФСЫМÆР, 
МÆ СЫРХЦЪАР ÆФСЫМÆР

Стыр залы тёккё къёсёрыл сдыууёрдём дён, бацёуон мидёмё – 
ма бацёуон, зёгъгё. Экономикёйы тыххёй дзы дзурдзысты, ёмё уый 
та мён ёппындёр никёцырдыгёй ёндёвта. Иннёрдыгёй та ма уый 
дёр, ёмё уымёй размёйы ахуырты бастадтён. Иучысыл ма аракё-
бакё кодтон, стёй асинтыл уёлдёр ссыдтён – зымёгон дыргъдон 
хуынд, ёмё дзы сау ёнёсёкёр къофи райстон.

Цырёгътё ирдёй судзынц, алкёдау дзы музыкё хъуысы, мидёггоз 
дыууё лёппуйы бильярдёй хъазынц. Мё къофиимё кём ёрбынатон 
уон, зёгъгё, стъолтёй иумё бацыдтён. Змёлёг дзы, зёгъён ис, ёмё 
ничи уыд. Хицёнёй бадт иу саулагъз лёппу, йё сау-сауид сёрыхъуын 
уёхсчытём хёццё кодта. Мёнмё гёсгё, кубёйаг у.

Ардём хуынды ’рбацыдысты уырыссагау фыссёг фёсивёд алы 
рёттёй – Советон Цёдисёй чи фёхёдбар, уыдонёй, фёлё дзы фё-
сарёнты минёвёрттё дёр уыд – Чехи, Франц, Австри… Знон ма дзы 
индиаг лёппуимё дёр фёзонгё дён.

Кубёйаг кёй фенхъёлдтон, уый мём йё къух батылдта, бахудти 
хёларау. Ёз йё фарсмё сбадтён, кёд мё тынг нё фёндыдис, уёд-
дёр: цёуыл дзырдтаин йемё? Фидель Кастройы тыххёй? Кёнё та 
Хемингуэйы уацмыстыл, мё зёрдёмё уыйбёрц куынё цёуынц, уёд? 
Бирётёй уёлдай… Ёви Гуантанамойы ахёстон уа нё ныхасы сёр?..



68

– Хорз цёрай! – мё къух ём бадаргъ кодтон.
Фестад, райста мын ёй, зёгъта:
– Ас-саламу алейкум!
Хус, тёвд къух. Ме сёфт уынын уымёл къухтёй. Ёз дёр ын пы-

сылмон дзуапп радтон: 
– Ва-алейкум ас-салам! Ды дёр экономикёмё ницы бар дарыс, нё 

дё бафёндыд ахём лекцимё байхъусын? 
– Гъёй кёнёд! – йё къух цёхгёр ауыгъта. – Уыцы иу дзёнгёда 

цёгъдынц ёмё цёгъдынц, – уырыссагау сыгъдёг дзырдта, цы чысыл 
акцент бёрёг дардта йё ныхасыуаджы, уый та мё зёрдёмё цыд.

– Ёцёгдёр афтё у. Афтидёй йё ривадмё ракал-бакал кёнынц… 
Иуцасдёр ёдзёмёй абадтыстём.
– Сулиман, – ёнёнхъёлёджы мём мё номёй куы сдзурид. Ёз куы 

фёуыргъуыйау дён, фёкуыддёрау, уёд бахудт ёмё мын ме ’фцёгыл 
ауыгъд хъабыхы ёрттиваг цыппёрдигъонмё ацамыдта: 

– Бэйджик!
Ёз дёр ныххудтён ёмё та йём мё къух дёттын:
– Гъемё уёдё базонгё уём лёгёй-лёгмё: Сулиман!
– Хосе. Хосе Гонсалес Мексикёйё. Фёлё ма мын ёндёр ном дёр 

ис… Мё фыды номёй та…
– Мексикёйаг дё?! – нал ём байхъуыстон йё дыккаг номы тыххёй. 

– Ёз та дё кубёйаг фенхъёлдтон…
– Нё, мексикёйаг дён. Цоцил… – фёбёлвырддёр кодта, кёцон 

у, уый.
– Цо… Уый дёр Мексикёйы иу адёмыхатт у?
– О: индейаг цоцилты знёмёй.
– Индейаг?! – ныццымыдис дён ёз бынтондёр. – Уый дын гъе! 

Фыццаг хатт уыныг удёгас индейаджы!
– Нырмё та йё ’рмёстдёр мардёй федтай? 
Ёмхъёлёсёй ныккёл-кёл кодтам.
Ацы ног зонгё мын мё мысинёгтё сфёйлыдта, мё зёрдыл мё 

рагбонтё ’рбалёууыдысты, цы бирё чингуытё бакастён, уыдоны 
архайджытё удёгёстау мё цёстыты раз фегуырдысты: Оцеола, Те-
кумсе, Понтиак, Таучунко Витко, Татанка Йатанка… Индейаг фыссёг 
Сат-Окы уацаутё «Сусёг фёдтё» ёмё «Цёхджын къёдзёхты Зёхх»… 
Ирокезтё, апачитё, дакотатё… Хъёддаг бёх мустанг, тыгъд быдыр 

прери, ёфсёддон фёрёт томагавк… Югославайнаг актер Гойко Митич 
цы киноты хъазы, уыдон…

– Хосе, ёмё уырыссаг ёвзаг та афтё дзёбёх куыд базыдтай?
– Ёз сёрмагонд скъола фёдён, уырыссаг ёвзаг дёр кём амыдтой, 

ахём. Стёй уырыссагау дёр дзёвгар чингуытё бакастён. Мё фыд 
та Советон Цёдис ёнахуыр уарзтёй уарзта, советон бёстё кёй ныд-
дихтё, уый йын стыр зёрдёнизы хос фёцис. Ноджы ма нё хёдзары 
уыйбёрц цыдёртё уыд советон нысаниуёгтимё, ёмё, ёвёццёгён, 
ам уыйас никёмё уыдаид – алы вымпелтё, значоктё, къёлиндартё. 
Мё мад ма-иу йемё загъд-замана дёр самадта уый фёдыл, – Хосе 
мидбылты бахудт, уыцы мысинёгтё йё зёрдыл куы ’рбафтыдысты, 
уёд. – Фёлё мё фыд къёрттёй цъула не ’ппёрста. Цы ном ма мыл 
сёвёрдта мё ноггуырдёй, уый дёр дзы мёнё нёу!

– Уёд цы?
– Ильич! Афтёмёй йёхёдёг та коммунист нё уыд. Фёлё йё 

зёрдёмё та тынг цы нё фёцыд, цёмёй фёизгардзёрдё, уый та… 
Троцкийы куыд амардтой, уый. 

Ёвирхъау мардёй йё чи амардта – Рамон Меркадер, – уымён та 
Советон Цёдисы Геройы сызгъёрин стъалы радтой Советон Уёрёсейы. 
Террористён…

– Уыдон, Ильич, политикёйы быгъдуангонд чъизи ёмё ту-
гёйдзаг хабёрттё сты, фёлё дёуыл дё дыккаг ном ёппындёр 
нё фидауы – Ильич Мавзолейё ралёбурдзён, цы мё хынджылёг 
кёнут, зёгъгё.

– Ды худгё кёныс, Сулиман, фёлё дзы ёндёр хынджылёг куынё кё-
никкой. О, мах раздёр цардыстём, Чьяпос, зёгъгё, ахём штаты, фёлё, мё 
фыд куы амард, уёд мё мадимё ёрбалыгъдыстём Мехикомё. Ам ахуыр 
кодтон, базонгё дён уырыссаг стыр литературёимё – бирё чингуытё 
мём ис абон дёр нёхимё – Пушкин, Тургенев, Толстой, Достоевский, 
Чехов… Ёппётёй уарзондёр та мын сты Пушкины ёмдзёвгётё. Стёй 
Лермонтов дёр иттёг тынг цёуы мё зёрдёмё… Йед… Цёуон, зёгъон 
сын, цёмёй ма нын къофи скёной. Исты ма дё хъёуы йемё? 

– Бузныг, ницы…
Уайсахат фёстёмё фёзынд. Ёмё дын мё афарста не сфёлдыста-

дон хъуыддёгтёй:
– Дёу тыххёй дзырдёуыд? 

– О.
– Ёмё – куыд?
– Цыма мё ницы ахёмёй загъдёуыд. Куыд у дё хабар та?
– Райсом уыдзён мё рад. Скъоладзау фестадтён, цёмёй стъёл-

фын-тёрсын, уый мёхёдёг дёр хорз не ’мбарын. Ахём форумы ёз 
фыццаг хатт дён…

– Фысгё та цытё кёныс?
– Ёмдзёвгётё, – мексикёйаг бынтон ныкъкъёмдзёстыг, цыма, цы 

не ’мбёлы, ахём худинаджы хъуыддагыл хёст у, уыйау. – Ныфс мё ис 
кёмдёр, ёцёг поэзи сты ме ̀ мдзёвгётё, зёгъгё. Куыд вёййы, уый дын 
цы дзурон, фёлё уёддёр… Бадыс, хъуыдыты ацёуыс дард кёдёмдёр, 
нырхёндёг вёййыс, ницы бёрёг бёллёх дыл ёрцыд, ёрмёст зёрдё 
афтё нылхъивы, сриссы ёмё… ёмё алы рёнхъытё сёхи ’гъдауёй гуы-
рын райдайынц… Ёз испайнагау фыссын, фёлё интернеты Филатовы 
фонды тыххёй куы базыдтон, уёд ме ’мдзёвгётёй уырыссаг ёвзагмё 
раивтон, ёрбарвыстон сё, ёмё… – фёхъус, цыма исты азимаг уыд, уыйау.

– Дёхи хёрынмё куы ’рцыдтё, уанцон нёу! Алцы дёр уыдзён, хуыз-
дёр зёгъён нёй, афтё, – ёз ын ныфсытё ’вёрынмё фёдён. – Дёхёдёг 
ма дёхиуыл дёр худдзынё… О, цыма та ног ном райсинаг дё, афтё 
куыддёр цыма загътай – Хосе номыл не ’рвёссыс, нё цёуы дё зёрдёмё?..

– Хорз ном у Хосе, уартё ма оперё «Кармен»-ы дёр ис, фёлё хъуыддаг 
уый мидёг ис, ёмё… ёмё… – Сгаргё кастёй мём ёрбакаст, цы зёгъа, 
ууыл фёхуддзынён, ёви куыд, зёгъгё. – Мёйы размё ёз спысылмон 
дён ёмё мёхи хъуамё схонон Абдуллах – ома Аллахы цагъайраг…

– Цы, цы?! Цыдёр цоцил ёмё – пысылмон?!
– Куы йё базыдтон айфыццаг, мё хуыздёр хёлар Хуан спысыл-

мон, уый, уёд ёз дёр… Уымён ныр йё ном Хуан нё, фёлё Осмён 
у. Фыццаг ём рафыхтён фыр мёстёй, уый та куыд, цавёр ислам дё 
хъёуы, уыдон террористтё куы сты, хъёддёгтё, уёд ды та!.. Бирё 
мё нал хъуыд йё фёнёмынмё. Фёлё мём уый мёсты дёр не сси, 
ёнцад мём хъуыста, куы-иу сёмбёлдыстём, уёд мын раздёры хёла-
рау салам лёвёрдта, цыма не ’хсён ёппындёр ахёмёй ницы ’рцыд, 
уыйау. Стёй дын базыдтон, махонтёй ма бирётё исламы дин кёй 
райстой, уый. Сылгоймёгтёй дёр… Хиджаб дарын райдыдтой. О, 
о! Цы ныббёгъгъётт кодтай дё цёстытё?

Ёз уёддёр мё хъустыл не ’ууёндыдтён: Мексикё, индейёгтё 



71

ёмё – ислам?! Ноджы, дам-ма сём, Мёккё-Мёдинёмё чи фёцыд, 
Чабёмё, ахёмтё дёр фёзынд… Фёзынд сём мёзджыттё, медресетё!

Уый та мын дарддёр дзырдта:
– Иуахёмы базары хёрхёмбёлд фёдён Хуан-Осмёнимё. Бонхорз 

ын загътон. Уый мын ёхсызгонёй дзуапп радта.
– Дё дины тыххёй ма мёнён дёр радзур, – ёрхатыдтон ём.
Уый фёйнёрдём аракёс-бакёс кодта. Цъус фалдёр уыд чысыл 

ресторан. Фёрсёгау мём ёрбакаст: 
– Уёд та бацёуиккам? Уым аныхёстё кёндзыстём.
Ёз ромы дыууё сыкъайы райстон, фёлё Осмён цёхгёр ныллёууыд, 

мёнён, дам, нё фётчы карз нозт, кока-кола мын райс.
Уыцы изёр мын радзырдта, Аравийы куыд бындурон кодта ислам, 

Джабраил куыд сёмбёлын кодта зёххон адёмыл ёнусты-ёнусондёр 
чиныг Хъуыран, куыд сыгъдёг ёмё ёнётёригъёдджынёй цардысты 
фыццаг халифтё. Уёдёй фёстёмё арёхёй-арёхдёр ёмбёлдыстём. 
Иуахёмы йём сёхимё дёр бафтыдтён, уырындыхъыл бадтыстём йё 
уаты. Осмён йё къух сивёзта хёрдмё ёмё чингуыты тёрхёгёй – цары 
тёккё бын къулмё фидаргонд уыд, – иу чиныг ёриста, рафёлдёхта 
йё ёмё уыцы сёрыстыр, хъалхуызёй загъта:

– Ай Аллахы фёстаг фёдзёхст у! Ёз ныридёгён кёсын дёр зонын 
араббагау, фёлё тёлмац кёнынмё уыйбёрц рёвдз нёма дён, хъуамё 
рёхджы фёцарёхсон.

Ёз чиныг, аргъуыцгёнгёйё, райстон ёмё ницымбарёг цёстытёй 
кёсын ёнахуыр рёнхъытём. Цас дёргъвётиндёр сём кастён, уыйас 
тынгдёр мын мё зёрдё змёстой, ёнёзонгё ’нкъарёнты ахасты бахаудтён, 
ноджы ма, мё риуы ёрфыты райгуыргёйё, тыхджынёй-тыхджындёр 
кодтой, мё сёрымагъз скатай, уёдё ай цы уа, зёгъгё, цы мыл амбёлд. 
Ёмё мёхицён лёгъстётём фёдён, о, Хуыцау, мацы мын уёд, зёгъгё, 
мё зонд ома ма фёцудёд. Стёй дын ёвиппайды, ёнёнхъёлёджы мё 
зёрдыл ёрбалёууыд иу таурёгъ – хёрз саби ма уыдтён, афтёмёй мын ёй 
мё фыдыфыд радзырдта. Ёз мё удаист цёстёнгас Осмёнмё сарёзтон…

Уый фётёрсёгау кодта, афарста мё: 
– Циу, цы дыл амбёлд ёмбойны?
– Ницы мын у, мацёмёй мын тёрс, – ралёмёрстон мёхицёй. 
Уёдмё лекци фёцис, ёмё адём стыр уатёй ёддёмё ивылын 

райдыдтой. Бирётё дзы, мах кём бадтыстём, уырдём схызтысты. 

Бёстё араллойё байдзаг: худын, хъёрёй ныхас, чызджыты удаист 
хъыллистытё… Мё къофи уёдмё ’руазал, ёмё йё уёддёр бацымд-
тон. Дёс-фынддёс минутмё хъуамё райдыдтаид спектакль – мён ёй 
фёндыд фенын, бакёсын ём.

– Цёуём ём? – фёрсын Хосейы.
– Нёй мын гёнён, – ёмё йё дзыппёй телефон систа, ёркаст 

рёстёгмё. –Ламаз кёныны афон ёрхёццё.
Ёз фефсёрмыйаг дён: ламазы ёмгъуыд мын уый ёрлёууын 

кодта мё зёрдыл, уый, цъёхёй рёгъёд пысылмон. Ёмё йын мёхи 
растгёнёгау загътон:

– Цом мёнмё. Джаммаат-ламаз скёндзыстём. 
Ламазы фёстё ёз мё боннымайёнтё райстон, уый та, Цёцёнёй 

мемё цы журналтё ’рластон, уыдон фёлдёхта.
– Иу-дыууё мын дзы нё раттис? – фёрсы мё.
– Табуафси! Ёхсызгон дёр ма мын уыдзён, нё журнал нын суанг 

Мексикёйы дёр кастёуы, зёгъгё! – хъазгёйё фёкодтон ёз.
Стёй уазалгёнёнёй «Фантё» райстон, дыууёлитрыуатон, 

адджинёгтё ёрёвёрдтон ёмё чысыл фынг диванмё хёстёгдёр 
ёрбахёр-хёр кодтон. Агуывзёты ахуырст, хъацёнджын дон куы 
’ркодтон, уёд ёй бафарстон:

– Цавёрдёр таурёгъы кой дём уыд, дё фыдыфыд дын ёй…
– О, о, – Хосе фёхъуыдыдзаст, цалдёр хуыппы уал скодта ёмё 

ёрмёстдёр уёд райдыдта: 
– Йё уд, йё дзёцц уыдтён ёз дадайён. Сабийё ёдзух уый фарсмё 

хуыссыдтён. Ёдде-иу ёй, сыгъдёг арвы бын ердженыл хуысгёйё, 
баййардтон: «Ёмё боныгон та стъалытё цёуылнё зынынц?», «Ёмё 
хур та ёхсёвыгётты цы фёвёййы?», «Ёмё гёлёбутё дзыхёй дзурын 
зонынц?» Мё алы фарстён дёр та-иу мын дада исты аргъау ракодта, 
мё фарсты хёдуёлвёд сё-иу ёрымысыд. Тынг зонынджын зёронд 
лёг уыд. Иуахёмы дын, нё тёккё фынёйё куыд уыдыстём, афтё 
тымыгъ сыстад, ёмё уёд уый уатмё балыгъдыстём. Арв ёмё зёхх 
кёрёдзиуыл нал ауёрстой, денджызы уылёнтёй зёхх ёнкъуысыд, сё 
уынёргъын махмё дёр хъуыст, фёлё дадайы уаты уыд ёвёджиауы 
сабыр, ёмё дзы мур дёр ницёмёй тарстён. Уыцы бон сихорёй ёз 
мё фыдимё уыдтён нё сыхаг чысыл горёты ёмё дзы фыццаг хатт 
негры федтон. Ёнцой нал зыдтон, мёхицён бынат нал ардтон, изёр 

кёд ралёудзён, зёгъгё. Ёмё та куы ёризёр, уёд дадайы бафарстон:
– Ёмё адёмёй иутё морёхуыз цёмён сты, иннётё та – урс, абон 

кёй федтон, уыцы лёг та сау-сауид уыд…
Дада иуцасдёр ницы дзырдта, стёй йё лулё сдымдта ёмё мын уёд 

ратаурёгъ кодта… Раджы кёддёр, дам, испайнёгтё дёр нём нёма фё-
зындысты, афтёмёй ма нё зёххытыл цардысты ёрмёст Цоцил, Цельталь, 
Чоли ёмё ’ндёр индейаг знёмтё. Уалынджы дын нём фёзындысты цыдёр 
ёнахуыр хёддзутё. Ёрбаленк кодтой ёртё науыл. Махонтё сё дардмё 
куы федтой, уёд сё фётарстысты ёмё хъёдты сёхи тарфдёр рётты 
бафснайдтой, ёрмёст былгёронмё хёстёг цырддзёстыты ныууагътой. 
Уыдон кёсынц ёмё цы уынынц: наутё былгёрёттём хёрз хёстёг ёр-
бацыдысты, ёнцад ныллёууыдысты. Ёмё дын дзы фыдвёллад адём, сё 
къёхтыл ма тыхтёй-фыдтёй лёууыдысты, бызгъуыртё дарёсы, зёхмё 
хизын райдыдтой. Нё адём уыдёттё куы базыдтой, уёд фёныфсджын 
сты ёмё дёлёмё ’рцыдысты, денджызмё ’ввахсдёр. Уыцы хёддзутё 
та иууылдёр куы ныууагътой сё наутё, уёд, рацудбацудгёнгёйё, иу 
ран цёлхдымбыл баисты рёнхъгай-рёнхъгай ёмё дын цыдёр ёнахуыр 
митё кёнынц: сё уёрджытыл ёрёнцой сты ёмё сё сёртёй зёххыл 
андзёвынц, афтё ёргуыбыр вёййынц, ёркувынц. Уёдмё сын махонтё 
нуазыны дон ёмё хёринёгтё хёссын байдыдтой – стыр арфёйагёй 
сын сё истой. Сёхиуыл куы фёхёцыдысты, чысыл сё тыхы цёуынц, 
зёгъгё, афтё бавдёлдысты сё наутё цалцёг кёнынмё. Фёлё сын, куыд 
ёмбёлы, ёвёццёгён, афтё нё рёвдз кодтой. Уёдмё махонтимё хёлар 
дёр ма баисты. Иу лёппу сё-иу рёстёгёй-рёстёгмё, бёрзонддёр цы 
бёлас уыд, уый цъупмё сбырыд ёмё цыдёр хётёлёй денджызмё фёл-
гёсыд – бёрёг уыд, кёмёдёрты ма ’нхъёлмё кёй кёсынц, уый. О, сё 
цалцёг зёрдёзёгъгё куынё уад, уёд сё иу науёй иннё дыууё наумё 
алы дзаумёттё хёссыныл фесты…

Тымыгъ фёсабыр, дада йё лулёйы ног тамако нёмын райдыдта, 
ёмё та цъус фёстёдёр йё хъёлёс чысыл хёххон доны зарёгау-хъы-
рнёгау кодта. Цыма ёз йё цуры нё дён ёмё уымё нё хъусын, уыйау 
йёхицён дзурёгау йё таурёгъ дарддёр нывёзта: 

Ёппынфёстаг, сё куыстытё куы фесты, уёд иубон, сё нау ёмё 
фёндзай лёджы ныууадзгёйё, сё фёндаг цёгатырдём адардтой. Сё 
балцы агъоммё бынёттон цёрджытён цыдёртё балёвар кодтой, 
уыимё иу ахём ссад, ёмё йём зынг куы бадардтаис, уёд-иу арвы 

цёфау ныггуыпп ласта, схёцыд-иу. Се ’мбёлттёй чи баззад, уыдон 
сёхицён халагъудтё скодтой ёмё цёрынтё-хёрынтё байдыдтой, 
уыцы ёрхуымёй-иу денджызы тыгъдадмё кастысты, афтёмёй. Фёлё 
сём ничиуал фёзынд, ёмё уым цёргёйё баззадысты мыггагмё.

Куыдфёстёмё бынёттон адёмы бирё цёуылдёртыл сахуыр кодтой, 
табу ёмё кувын Иунёг Хуыцаумё кёй ёмбёлы, уый сын амыдтой. 
Хицён цёрджытё сё коммё бакастысты, уыдонау кувын райдыдтой. 
Ноджы ма сыфтимё дзурынмё дёр фёцарёхстысты – ома, сё чингуытё 
сын райдыдтой кёсын. Рёстёг цыд. Бирё азтё аивгъуыдта. Ёмё та дын 
иуахёмы денджызы наутё фёзынд. Фыццаг хёддзутёй уёдмё ёгас 
ничиуал уыд, суанг ма сё цотёй дёр, фёлё ма сё зёйцёй бирётё сё 
зёрдыл дардтой сё фыдёлты. Ацы наутыл фёзындысты испайнёгтё. 
Райдианты сёхи хорз дардтой, хёларзёрдёйё, стёй, куыд биноныгдёр 
кодтой, афтё фёуёлбикъон сты, фёгуырымыхъхъ. Сёйрагдёр сё цы 
хъуыд, уый – сызгъёрин. Семё ’рбацыдысты сауджынтё дёр, ёндёр 
кой сём нё уыд, ёмё, дам, уё удыбёстёйыл хъуыды кёнут мёрдты 
‘рдыгёй. Фыццаг хёддзуты байзёддёгтё сём дины чингуытё равдыстой, 
Иунёг Хуыцауён табу кёнын амынд кём цыд, уыдон, ёмё сауджынтё 
мёстёй рафыхтысты. Испайнёгтё арты хай кодтой уыцы чингуытё, сё 
коммё-иу чи нё каст, уыдоны та ёгъатырёй мардтой. Иуёй-иутё сын 
сё дин райстой, иннётё хъёдты сё сёр бафснайдтой. Нё рагфыдёл 
дёр сразы испайнёгты уырнынадыл. Чингуытё куыд сыгътой, афтё 
дзы иу сыф иуварсмё атахт, ёмё йё уый систа, бафснайдта йё… 

– Бахъёц-ма, – ёмё дада уырындёхъы бынмё балёсыд, зёронд 
чумёдан дзы раласта, систа дзы хъёдын къопп, сфёлдёхтытё йын 
кодта, йё мидёг цытё, уыд, уыдон ёмё мём ёрёджиау, чи сбур, ахём 
сыф ёрбадаргъ кодта, йё кёрёттё арыд уыдысты, сыгъдтытё. Ёз ёй 
райстон ёмё йё сойын цырагъмё хёстёгдёр бахастон.

Фёлё мём уыцы уысм дада сдзырдта:
– Мёнён ёппёт адёттё радзырдта мё фыд, уымён та йё фыд, 

ёмё афтё фыдёй-фыртмё хастам нё бастдзинад нё рагфыдёлимё. 
Ёз ёй, Хосе, дё фыдён дёр радзырдтон, фёлё мём уый йё хъус не 
’рдардта, нё йё хъёуынц абон дёр фыдёлтыккон хабёрттё. Гъемё 
сё мёнё дёуён ратаурёгъ кодтон, кёд нырма хёрз чысыл саби дё, 
уёддёр – чи йын цы зоны, Удхёссёг мё уёлхъус кёд фегуырдзён, 
уымён. Мён цёмёндёр уырны, ды куыдфёндыйы цёстёй кёй нё 

акёсдзынё нё ивгъуыдмё, уый… Фыдёнхъёл дё куынё фёуин…
Дада – Мигель ёй хуыдтой – мёйы фёстё ахицён. О, Хуан мём 

цы Хъуыран равдыста, уый быдау фыстытё ёмё сыгъдтытё сыфы 
дамгъётё уыдысты ёмхуызон. Уый фёстё ма йё бёргё агуырдтон, 
фёлё йё мё фыд, ёвёццёгён, басыгъта, дада куы нал уыд, уёд…

Ам ём ёз нал хъуыстон, цытё ма дзырдта Хосе, уыдёттём, мё буар 
сисбын авёрдта, мё сёр та гуыв-гуывёй байдзаг, уыйбёрц хъуыдытё 
дзы схъомпал сты: мё зёрдыл ёрбалёууыд нё журнал «Вайнах»-ы 
сёйраг редакторы кусён уат. Фарон нём цыдёр ёбёрёг ёфсонёй рауад 
быцёуаг ныхас Ног Гвинейы хъёддаг знёмты тыххёй. Ёз папуасты 
фарс рахёцыдтён, уыдон, зёгъын, фёстёзад кёй сты, уый сёхи азым 
нёу, уымён ёмё сём пысылмон дины кусджытё нё бафтыдысты…

– Нё, ды раст нё дё, – не сразы мемё Ахмадов Муса. – Куыд загъд 
ис цытджын сыгъдёг Хъуыраны, уымё-ма байхъус. Аллах зёгъы: 
«Мах нё пехуымпарты арвыстам алы адёмтём дёр». Дё зёрдыл-ма 
ёрлёууын кён, ёдёппётёй цал уыдысты пехуымпартё, уый.

Зёронд лёгтёй арёх цы нымёц хъуыстон, уый загътон:
– Сёдё дыууын цыппар мины.
– Тынг раст. Аллах ёппёт адёмтён фадат радта, гёнёнтё сарёзта, 

цёмёй удыбёстёйё хайджын уой ёнусон царды.
Ёмё, ау, уыдонимё, Мёхёмёт-пехуымпар дёр уыдаид, ау? Нё, 

уый сын, цы ’взаг не ’мбарынц адём, ууыл йё дины ахадындзинад 
нё амыдтаид, Хуыцауёй арфёгонд уа!

…Кёддёрты бакастён иу бёзджын чиныджы: Тарик ибн Заед, ара-
ббаг балхон, Африкёйы иу хай куы басаста ёмё, абон Марокко кём 
ис, уырдём куы балёгёрста, Атлантикёйы фурды былгёрёттём, уёд 
ёрзоныгыл ёмё ныттабутё кодта: «Уё Аллах! Ма ратт бёллёх! Ёз 
Дын ард бахордтон, Дё Дзырд дын ёппёт зёххы къорийыл дёр кёй 
ахёлиу кёндзынён, уый тыххёй. Фёлё мын ацы фурд ахём цёлхдур 
у мё фёндагыл, ёмё йын куыд ахизон йё сёрты, уый мын бацамон!»

Бёстё ныррухс, ёмё йём Пиренейы ёрдёгсакъадах разынд – араб- 
тё-берберты ёфсад бацахста Испани ёмё Португали, Гибралтар кёй 
хуындёуы, уый та у балхоны ном зыгъуыммётёгондёй – Джабал аль 
Тарик – Тарикы хох.

Туркаг адмирал Пири Райсы картё дёр ма мё  цёстыты раз фе-
гуырд цыма: бёрёггонд ыл сты Цёгат ёмё Хуссар Амырык, суанг ма 
Антарктидё дёр. О, стёй Колумб дёр, йё балцы хёдразмё дзёгъёлы 

не ‘рвыста йё рёстёг Константинополы…
Мё хъуыдытё раргом кодтон Хосейён.
– Нё, нё, уыдон араббёгтё дёр ёмё туркёгтё дёр нё уыдысты. 

Дада афтё дзырдта, уыцы хёддзутён тёнёг зачъетё ёмё уынгёг 
цёстытё уыд, зёгъгё.

– Цъындгомау цёстытё?! Малайцёгтё?
– Нё зонын… – Хосе хъуыдыты ацыд, стёй мё бафарста, – Ды 

искуы фехъуыстай ахём ном – Ма Чжэн Хэ?
Цёмёй мё бынтон ёнёфенд ма схона Хосе, уый охыл гёды ныхас 

загътон:
– Цыма кёддёр мё хъустыл ёрцыд…
– Чжэн Хэ уыд дёрдтыл хъуыстгонд денджызтё сгарёг. Цып-

пёрдёсём – фынддёсём ёнусты цард. Йё номы фыццаг хай – Ма 
– амоны Мёхёмёт-Магомет. Афтё хуыдтой китайаг пысылмёттёй 
бирёты. Император ёй дуне науты сёргъы сёвёрдта – тынг егъау 
армадёйы, тынг! – ёмё йё арвыста ног бёстётё базонынмё. Гъемё 
кёд сё иу хай уыдысты уыцы хёддзутё…

Мё уаты дуар байгом – ёрбацыд ме ’мдзёрин Влад Барнаулёй – нозт-
дзёф, ёмё уайтагъд йё хуыр-хуыр ссыд. Хосе ма фёстаджырдём афтё:

– Фёнды мё китайаг ёвзаг базонын, кёд сын сё рагзаманты фыстытёй 
хъуыддагён исты бёрёг базонин. Фёлё тынг зын ахуыргёнён у…

Фёсёмбисёхсёв уыдаид, афтё хицён кодтам:
– Цёй, Хосе-Абдуллах, – хёрз фынтё-иу фен!
– Ассаламу алейкум, злой чечен!
–  Ва-алейкум ас-салам, мё сырхцъар ёфсымёр!
– Соммё уал, мё фёлурсцъар ёфсымёр!
– Уёвгё та нё дыууёйы дёр ам сауцъартё хонынц! 
Ёмхъёлёсёй хъёлдзёг ныххудтыстём.
Хуыссёг мём нал ёмё нал цыд ёмгёрон. Мё цёстытыл уадысты 

дынджыр наутё, хуры ‘рдём ленк кёнгёйё, ёмё ’хсарджын денджы-
зонты дымгёхост цёсгёмттё…
                                        Уырыссаг ёвзагёй ГУСАЛТЫ Барисы тёлмац                                                     

Журнал «Вайнах»-ы поэзийы хайады 
редактор. Каст фёци Цёцён-Мёхъ-                 
хъёлы паддзахадон педагогон институт 
(дёсныйад «Сывёллётты психологи ёмё 
педагогикё»), уый фёстё – Цёцёны пад-
дзахадон университеты историон ёмё фи-
лологон факультеттё (журналистикёйы 
хайад). Куыста газет «Молодежная сме-
на»-йы публицистикёйы хайады редак-

верситетский вестник»-ы уацхёссёгёй. 

Фыссы ёмдзёвгётё, прозё, публици-
стон уацтё. Хуссар федералон зылды Ёры-
гон фысджыты форумы (Ростовы облёст, 
ст. Вешенская), Цёгат Кавказы ёрыгон 
фысджыты ёмё критикты 2 ёмё 3-аг 
ёмбырдты (Майкъоп ёмё Хъёрёсе-Чер-
кесси), Ёрыгон фысджытё ёмё критикты                     
Х ёппётуёрёсеон форумы (Липки) архайёг. 
Йё поэтикон ёмё прозаикон уацмыстё 
мыхуыргонд цыдысты журналтё «Вай-
нах», «Нана», «Дон» ёмё «Минги-Тау»-ы 
(балхъайраг ёвзагмё тёлмацгондёй).   

Розё Межиева

 ИВГЪУЫДМÆ БАЛЦ

   КАССАНДРӔЙЫ ХЪАРӔГ

    1
Додойаг мын дӕ, Илион,
 Мӕ сахар,
Сыгъзӕрины  тылд.
Ацы маст раздӕр зыдтон, 
О, мӕ бон,
Хъусӕг мӕм чи уыд!
Мастӕй мӕ цӕстытӕ – тар.
Тасӕй тынгдӕр ныттар сты.
Троя – нӕ хуыздӕр сахар.
Судзы ныр!
Йе сӕфт ӕмбарыс ды?
Ӕви у рох. Аполлон
Бирӕгъ дӕ дӕлфад куыд лӕзӕрди?
Уарзгӕ, дӕуыл уый куыд узӕлди?
Троя, Приамы фырттӕ,
Додойаг, зондӕй ӕгуыдзӕгтӕ
Дауынц Ахейы кӕрдтӕ.
Цинӕй фӕмӕлынц сӕ хуыцӕуттӕ.
У сын сӕ нывонд ӕхцон,
Стӕй Приамидӕйы калд туг.
Цалынмӕ мастисӕг уон –
Цас нӕ фӕхъаудзӕни цауд дуг!
Сдыгъуырццӕг рагзонӕг чызг
Сисрӕбын бӕхты хуыррыттӕй,
Барджыты ехсы ӕрцъыкк,
Трояйӕн йе сӕфты ‘рцыдӕй.

        2
Багъӕц, ныр де ‘мгъуыд ӕрхӕстӕг.
Тагъд дӕм хъуысдзӕн ӕвирхъау цау.
Маст ӕхсидгӕйӕ, ацӕудзӕн рӕстӕг.
Уый ӕнхъӕлцау фӕлтӕрдзӕн зынгау.
Уӕртӕ цардиппӕрд сидзӕрты ‘нгас
Феставд дурдзавд мӕт ӕмӕ тасӕй.
Хӕхтыл сагъуыди адӕмы тас,
Зӕхх ныддӕнгӕл ис адӕмы ризӕй.
Арты ‘взӕгтӕ фӕйлаугӕ уыныс?
Акӕс, сау туг куыд кӕны лӕсӕнтӕ.
Кӕс, дӕ цӕстытӕн аппар сӕ хыз.
Коммӕ ма кӕс мӕнг ныфсы нысӕнттӕн.
Нӕй, мӕ зӕрдӕйы уыйбӕрц фыдад
Нӕй ссарӕн, нӕ дзы цӕры азар.
Ис дзы удӕн ахъазӕн бынат,
Фӕлӕ хатыр – ныр цу, ‘мӕ йӕ бавзар.
Фӕлӕ бахъуыды сахат уӕддӕр,
Дӕу тызмӕгӕй мӕ фенын куы фӕнда,
Карз фӕсмонӕй куы хойай дӕ сӕр,
Уӕд цы бар ис дӕ удмӕ мӕнӕн та?
Кӕд, мыййаг… Фӕлӕ чи зӕгъдзӕн раст?
Суон ӕз хайджын дӕ уӕззау хъысмӕтӕй,
Суон нывондӕн дӕ сӕрвӕлтау хаст,
Дуджы рыстӕй, нӕ дзыллӕйы мӕтӕй.
Гъе уӕд уылӕн ӕрбакӕлид кӕд,
Ӕмӕ ме ‘ртхутӕг йемӕ фӕхӕссид, 
Фарнӕн раттид йӕ бар ӕмӕ фӕнд,
Уӕд ӕрттивид йӕ рухсӕй сӕуӕхсид.

     ТАИС
    АЛЕКСАНДРЫ АГУРГӔЙӔ
     Балладӕ

           1 
Донхӕристӕ кӕм зайынц ӕмвӕтӕн,
Уыцы доны былыл бынуӕз,
Ӕз ӕркодтон мӕ дзыкку-пӕлӕз.
Ӕз Менадӕйау тугдзых кӕм фӕдӕн.
Уым дзӕгъӕлдзу мӕ уӕнгтыл ӕртыхсти,
Ссӕст сӕнӕфсир мӕ къӕхты бын  тыгъд.
Уым ӕнхъӕлцау мӕ зӕрдӕ куыд рысти.
Уды Геяйӕ уацы ныфс уыд.
Ныр цы кӕнон – дӕ рох мӕ фӕндыди, 
Фӕлӕ риуы сцырен ис монц,
Уый, фӕразонӕй кувгӕ, бӕллыди.
«Раздӕх!» - мысыд дӕ диссаг фӕлгонц.
Рӕстӕг цыд. Уый фӕлмӕцыдӕй иухатт
Стыр чинарыл ӕрӕнцой уӕззау,
Уымӕн дзургӕ хъысмӕты гадзрахат.
«Раздӕх!» - сусӕгӕй дзуры, бецау.
Уый мӕ уд дӕр куыннӕ ‘фтыдта дисы!
Цымӕ чи у? Зӕгъы йын «Ӕрцу!»
Фӕлӕ рӕстӕг рӕстытӕ ӕвдисы:
Ӕхсӕв Хурнысан. Доны был – иумӕ…
Ӕз хӕрзайсом фӕцыдтӕн хъӕмӕ.
Арвӕй стъалытӕ хаудтой мӕ риумӕ,
Мӕй мӕ дзыккутыл хъазыд, ӕмӕ
Цымӕ стъӕлфӕнты сусӕг фӕдис
Гъе уӕд сусӕгад раргом мӕнӕн.
Уый тӕмӕссаг ӕхсӕвы уыдис.
Рухс фӕрсагӕй кӕсыныл фӕдӕн,
Фӕлӕ рӕстӕг зыгъуыммӕ зылдис.

       2
Зӕрдӕ фестъӕлфыд, гарз фӕфӕлдӕхти. 
Къухы хилтыл сындӕггай лӕдӕрст
Бур хӕрздӕфгӕнаг, къух дзы самӕхстис,
Ӕмӕ фергом – цы уыдис ӕмбӕхст.
Ныр мӕ цӕстысыг калын цӕстытӕй:
«О, цӕмӕн, о, цӕмӕн?». Карз хӕрздӕф
Уды сагъӕстыл тынгдӕр бафтыдта,
Хъусты зӕлыди туджы цӕф.
Ехх, тӕхуды мӕ риуы туджы ‘нхъӕвзт
Ныр куы сног кӕнид уды арт.
Уый ӕнӕмӕлгӕ судзгӕ уарзтӕфсӕст
Тавид хуры уӕлӕрвты дард.
Уӕд фӕлладӕй ӕмӕ фӕлмӕцыдӕй
Ды ӕрбадис мӕ суадоны цур
Ӕмӕ уарзтӕй дӕр уым ӕнӕсдзырдӕй 
Донау баназис, уӕд, мӕ хур.
Ӕмӕ сӕндидзид уарзт дӕр ног цардмӕ.
Сафтид уалынмӕ тынг мӕ гарз.
Цӕнгтӕ дардтон куывды ӕрвон дардмӕ.
Уыд мӕ куывды мӕ хӕлар уаз.
Бӕстӕ сабыр, мӕ зӕрдӕ фенкъуысти.
Ӕви дуртӕн сӕ уазал тӕваг,
Ӕви базырты пӕр-пӕр фехъуысти, 
Ӕви бӕхты къӕхты хъӕр, мыййаг.
Хъустыл ауад, стӕй уӕд фӕсус.
Фӕлӕ зӕлы мӕ хъусты ныхас.
Уый цӕрдзӕни мӕ фӕстӕ ӕнус.
Хъуысы уый, у ныр дӕр ма ӕгас.
«О, ӕрыздӕх, нӕ дӕлвӕзты кӕрдӕг
Ныр ӕрӕмбӕрзта фӕндаг мӕнмӕ.
Кадагагур сыл фӕцыдтӕн мӕхӕдӕг,
Уарзтагур сыл ӕрцу ды хъӕмӕ».

7 Мах дуг №2 2022

       3
Ӕз этрускаг лӕппумӕ фӕкастӕн,
Цыма рагон йӕ мидбылхудт уыд.
Цас ӕхцон уыд уый зӕрдӕйӕн, уастӕн.
Уыд ӕнӕмӕт нӕ уӕздӕтты фырт.
Уыд йӕ ныхас дӕр рог ӕмӕ хъӕлдзӕг.
Уыд ӕвӕлмас йӕ ныхасы сӕр:
«Розӕ, зоныс, Хуыцау нын йӕхӕдӕг
Радта цард – уӕд ӕнустӕм фӕцӕр».
Мах ӕмбӕлдыстӕм, фондз ӕнус рацыд.
Цин нӕ зӕрдӕты афтӕмӕй цард.
Фӕлӕ иуӕн йӕ фидӕнмӕ балц уыд, 
Иннӕ ивгъуыды бирӕ фӕцард.
Иухатт федтон уый – баззадтӕн сагъдӕй.
Ныр кӕсын: цымӕ уый уа ӕцёг?»
Ӕмӕ ромӕгтӕ загътой былалгъӕй:
«Нард этрусӕгтӕ. Чи сӕ у лӕг!»
Уый ныв кодта каноптӕ-хъуырӕуттыл.
Раг ӕнусбонмӕ ‘ххӕссыд йӕ цонг.
Уыд йӕ хъуыды ӕнусон хуыцӕуттыл.
Уыцы сахъгуырд – нӕрӕмон, ӕвзонг.
Ныр фӕмысын мӕ рагбонтӕ ӕз.
Раг ӕнустыл – мӕ хъуыды, мӕ сӕнттӕ.
Сты каноптӕ мӕ сыфты ӕнгӕс.
Ис сыл рагбонты мысӕн нысӕнттӕ.

Уырыссаг ёвзагёй Годжыцаты Неллийы тёлмац

Иса ЗАКРИЕВ 

ЛИГЪДÆТТÆ
Бынтондёр сёргой фестём, афтёмёй мах, нё бон цы уыдис, уымёй 

лыгъдыстём, фёстёмё нё фёкёс-фёкёс кёнгёйё – ёз, удаист ёмё 
нёмыг.

ИННÆТЫ НЫФС
Салдаты йе ̓ мбёлттё Теркёй фёуёлбыл кодтой. Ёгас уыд, фёлё 

йын йё хёцёнгарз, худ ёмё йё иу цырыхъхъ дон фёласта. Йё дён-
дёгтё, уарыны их хёдзары тасмачъи сёр куы хойа, уыйау ёмдзёгъд 
кодтой, зёронд хёстоны бёгъгъёттёй кёсёг цёстыты йё удаист 
тарст бацахст. Иууылдёр ёнхъёлдтой, уый доны уазал ёмё мёлётёй 
фётарст, зёгъгё, фёлё хъуыддаг ёндёр цёйдёр мидёг уыд. Уый иу 
ёмё дыууё хатты нё фемдзаст мёлётимё, федта, уымён йё цёвёг 
алырдёмты куыд карста ёмё йын куыд арыдта йё тохёмбёлтты, фёлё 
ныр уыд ныфссаст ёмё ссёстау, йё царды фётевзё феддёрдём, уым 
та, ивгъуыды та ныууагъта йе д̓ёрсгё уёндондзинад ёмё цардмё 
куыдфёндыйы цёстёнгас – куыд йёхи, афтё кёйдёр цардмё дёр.

Ныр йё уд Терчы их доны, сындзытау хуынчъытёгёнёг доны 
цыма ныддёвдёг.

– Иууылдёр ныл сёхи андзёрстой ёхсёз ёмё дыууиссёдз 
чызгёй, – ризгё хъёлёсёй дзырдта дард кёдёмдёр салдат. – 
Уыцы рёсугъд иблистё, тыхджын, ныззёгёл ныл-иу сты. Ёппёт                       
къанвой дёр хъёдты басты сёрёй цёугёдонмё семё ассывтой. Сё 
цъёхснаг хъёлёстё фёндарасты хъарёгау уыдысты, алёмёттаг 
хёрзаив ёрыгон хъёлёстё.

Ёмё сё цёстытё та? О, уыцы цёстытё куы федтаиккат! Мёлётыл 
былалгъгёнёг, тарст циу, дызёрдыг циу, уый нымады дёр кёмё 
нёу. Стёй ма сём хардзау дёр каст, мёрдтём сын семё ёппёты дёр 
акёнын кёй нё бантысдзён, уый. Кастысты мёнмё, иннёрдём мё 
хызтысты, мысын мын кодтой мё сабидуг.

Сё иуы къухтё мын мё хурх нылхъывтой, стджыты хъыррыст 
фёцыд – куыд дзы фервёзтён, уый нал хъуыды кёнын, цы ̓ гъдауёй…

Ау, иууылдёр ёмхуызонёй фёмард сты?!
Нё, уый тёригъёд хъуыддаг у, уый раст нёу…
Салдатмё кёуын цыдис, фёлё йын дзы ницы уад, цёссыг йё 

коммё нё каст.

ХАСАНЫ ФЫРТ
Уалдзёг. Ёхсынцъыйы бёлёстё урс арт фестадысты – дидинёг 

калдтой. Дыууё лёджы Грознайы уынгтёй иуы фёцёйцыдысты. Сё 
размё фёцис, иу-дёс-дыууадёс азы кёуыл цыдаид, ахём лёппу, йё 
цёстытё та – ас лёджы ёнкъард цёстытё. Лёгтёй йём иу фёсидти.

– Кёй лёппу дё, кё?
– Хасаны…
– Хасаны-йа! Ёмё уый мё рагон ёрдхорд куы у! Зёгъён куыд 

нёй, ахём хорз лёг у дё фыд, ёмгарджын, ноджы зонды къуыбылой, 
уёздан. Зын сахат иу ёмё дыууё хатты не ᾽рбалёууыд мё фарсмё. 
Мёнёй, Мурадёй-иу ын зёрдиаг саламтё ратт. Ёнёмёнг ёй бабёрёг 
кёндзынён а дыууё боны…

– Хорз, табуафси, ёрбацу нём…
Куы адёрддзёф сты лёппуимё кёрёдзийё, уёд дыккаг лёг фёрсы 

Мурады:
– Чи у Хасан та, чи?
– Мёгъа…
– Ёмё уёдё уый цы уыд?
– Лёппуйы цёстытё цёхёр куыд скалдтой, уый нё федтай, нё? 

Ныр йё цёсты йё фыд уёлдай кадджындёр уыдзён.
Цёмёй Мурады зёрдё ма срисса, уый тыххёй йын лёппу не схъёр 

кодта, йё фыд Хасан афёдзы размё кёй ахицён, уый.

КАЁННÆ БУМ-БУМ!..
– Нё Хдишкё фыццаг ныхёстё загъта, – сылгоймаг ёнкъардёй 

бахудт.
– Тынг хорз. Ёмё уёддёр цы загъта? – бафарста йё йё иудзонгой 

лёг.
– Каённё бум-бум…

– Ома, колоннё бум-бум, ёндёр уёдё цы?..
– Танчыты колоннё та ᾽рбацёуы, зёгъгё, нё фёдзурём фёстаг 

бонты – бадардта йё йё зёрдыл…
– Гёрёхтёй тынг фётарст.
– Куынё фёкъёзёнёг уаид…
Цёугёдоны сёрты цы хид сцалцёг кодтой, ууылты цёугёйё та 

йё гуыр-гуыр цыд ног колоннёйён…

ЙÆ УД, МÆ ХÆДЗАРÆН ЙÆ УД
Куыддёр мын гёнён ёмё амал фёцис, афтё мё хёдзары хёлддзёг-

тё бабёрёг кодтон. Йё алыварс дёр – дёрён агъуыстытё. Срё-                
мыгъд иуварс цы бетонёйгонд фундаменты фарс асхуыста, ууыл 
мёхи ёруагътон.

Уый та, йё чъылдым мём сарёзта, афтёмёй бады. Цёфтё, рёды-
вдтытё алырдёмты, сонтдзёф, зёгъён ис, ёмё дзы зонды хъёр нал 
баззад, цытё бавзёрста, уыдоны фёстиуёгён. Йё уд, мё хёдзарён 
йё уд у.

– Бахатыр кён. Ницы бацис мё бон скёнын…
– Мацыуал зёгъ. Ёз алцыдёр ёмбарын, хорз ёмбарын.
– Ёмё ма лёууы дё зёрдыл, хёдзар куыд арёзтам, уый? 

Нё сыхёгтё нём бур ёлыг къахынмё фёкастысты, сызмё-
стам ёй хъёмпимё ёмё дзы самандуртё скодтам. Мё мадыхо 
нын цёттё рудзгуытё ᾽рбаласта, мё фыд та – хёдзары сёр 
ёмбёрзён ёрмёг.

– Куыннё, куыннё – рох мё ницы кёны. Амондджын бонтё, 
хорз рёстёджытё уыдысты. Фёлё мё нёмгуытё ёмё бомбёты 
схъистё ныссыхырна кодтой, нё мыл бацауёрстой. Хёдзары хъёдын 
дзаумёттё мё фёстё сёхи ёмбёхстой алы къуымты. Хёдтёхджы-
ты уынёргъын, бомбёты ёхсидт ёмё срёмыгъд – феррамё-иу 
мё бирё нал хъуыд. Мыстытё дёр фёлыгъдысты сёргойё. Ёмё 
йед та… куыд хуыдуг кодтон мёрдты смагёй, сё хъылма тёфёй, 
уый та, уый?.. Ёппынфёстагмё танк йё даргъ хётёл рудзынгёй 
ёрбацёвы, фехсы, кёд ма мё мидёг исчи удёгасёй баззад, зёгъгё, 
ёмё та къулты уёлдёйттё фёйнёрдём фёхёссы. Стёй та пъадвал 
дёр афтё…

Федзём стём, аивгъуыйём та нё мидхъуыдыты уырдём, уыцы 
бонтём, кёрёдзи уарзон бонтём, мёнё-иу ёцёг амондджын цы 
дуджы уыдыстём, уырдём, о…

– Ёз дё ногёй дё къахыл слёууын кёндзынён…
– Уый та куыдёй? Дур мё дурыл, хъёд мё хъёдыл куы нал баззад, 

уёд. Дёу ёндёр хёдзар хъёуы, ног…
– Мён ды хъёуыс, ды! Ног мё не ᾽ндавы…
– Нё, нё! Ам ёвирхъау мысинёгтёй йё тёккё дзаг у. Ёнцой дзы 

не ссардзынён. Стёй дё сабитё дёр – уыдон алцыдёр иттёг тынг 
ёнкъарынц. О, хёдёгай, куыдтё мын сты?

– Мысынц дё адджынён.
– Ау, лёууын ма сё зёрдыл? Хёстёй уё сёр куы ф̓снайдтат, уёд 

ма бынтон чысылтё уыдысты.
– Ныр ёй зонынц уыдон дёр, лёгён йёхи хёдзар хъуамё уа, уым 

та – уд, хёдзары уд.
– Нё, мёнён мё бон нё бауыдзён ам баззайын. Хёст фёнык цы 

хёдзёрттё фестын кодта, уыдоны удтимё мёнён дёр ёдзёугё нёй. 
Мё фёстиаты сёр та уымён уыд, ёмё ма дёу фенон, зёгъон дын, 
хорзёй баззай, зёгъгё. Амондджын дзы-иу ут фыццагау.

Мё хёдзары хёлддзёгты астёуёй ёнёнхъёлёджы урс гёлёбу 
стахт, цадёггай тылдта йё базыртё ёмё атайёгау кодта бынтыбыны 
сёфт хъёуы ёдзём уёлдёфы.

Уырыссаг ёвзагёй Егары тёлмац

Литературёиртасёг, цёцёйнаг ёвзагёй тёлмац- 
гёнёг. Иттёг хорз бёрёггёнёнтимё каст фёци 
Цёцёны паддзахадон университеты филологон ёмё 
юридикон факультеттё. Уый фёстё йё дёсныдзинад 
фёбёрзонддёр кодта А.С. Пушкины номыл Уырыссаг 
ёвзаджы паддзахадон институты, «Уырыссаг ёвзаг, 
куыд фёсарёйнаг», зёгъгё, ахём дёсныйадмё гёсгё. 
Нырыккон литературёйы теорийё йын цы ёрмёджытё 
рацыд, уыдоны тыххёй 2011 азы ссис «Литературон 
газет»-ы лауреат. Нырыккон уёрёсейаг литературёйы 
уавёрыл цы литературон-критикон ёрмёджытё ныф-
фыста, уыдоны тыххёй йын Фысджыты мёскуыйаг 
цёдис саккаг кодта А.П. Чеховы номыл майдан. 

Йё литературон-критикон ёмё публицистон уац-
тё (ёдёппёт сёдёйё фылдёр) мыхуыргонд цыдысты 
ахём газеттё ёмё журналты, куыд «Дружба наро-
дов», «Знамя», «Октябрь», «Литературная Россия», 
«Литературная газета», ёндёр федералон мыхуыры 
фёрёзты, стёй Саратовы, Краснодары, Налцыччы, 
Ростовы цёуёг литературон журналты. Архайдта 
цёгаткавказаг ёрыгон литераторты ёмбырдты, стёй 
фёсарёнты (Австрийы), Хёдбар Паддзахёдты Ёмхё-
ларады, Уёрёсейы ёрыгон фысджытё ёмё критикты 
форумты. Социалон-экономикон ёмё интеллектуалон 
программёты фонд ёй фёхуыдта, афтёмёй журнал 
«Континент»-ы сёйраг редакторы хёдивёг, критик 
Е. Ермолин ёмё преми «Большая книга»-йы лауреат 
Л. Юзефовичимё иумё Кавказы ёрыгон фысджытён 
амыдта мастер-класстё Дагестаны, Цёгат Ирыстоны 
ёмё Цёцёны республикёты. 

ЛИДИЯ
ДОВЛЕТКИРЕЕВА
1974

Лидия ДОВЛЕТКИРЕЕВА

БИРÆГЪЫ ФÆЛГОНЦ 
ЦÆЦÆЙНАГ СФÆЛДЫСТАДОН

 ЗОНДАХАСТЫ
Уац

Адёмыхёттытё сты алыхуызон, алкёмён дёр дзы ис, йёхёдёг 
йёхи иннётёй цёмёй хицён кёны, ахём ёмбарынгёнёнтё. Уыцы 
хёдхуыздзинадён йё бындур сты, ёвзаджы чи баззад, адёмон куль-
турёйы уыцы бёрёггёнёнтё ёмё амонёнтё. Сё иу у бирёгъы 
фёлгонц. «Дунеон символты» системёйы уый ахсы сёрмагонд бынат. 
Уыцы символтём хауынц, зёгъём, Мад, Куырыхон Хистёр, Дон, 
Хёдзар ёмё а.д. 

Бирёгъы фёлгонцыл сёмбёлён ис бирё адёмыхёттытём, ёмё 
алкёмён дёр уыцы фёлгонцён ис йёхи нысаниуёг, адёмён сё куль-
турёйы бындуртимё ёмё се ‘гъдёуттимё баст чи у, ахём.  

«Алы адём табу кёмён кодтой, уыцы хъахъхъёнёг сырдтё сын 
уыдысты, дуне базонынмё ёмё йё бамбарынмё цы цёстёй кастысты, 
уымён йё этникон бындур, стёй-иу уый фёстё уыцы сырдты фёл-
гонцтё аивадон-эстетикон хуызы фёзындысты национ литературёйы» 
[5]. Ахём сырдтёй иу у бирёгъ. Ацы тугдзых сырдён адёймаг аргъ 
кодта йё дёсны цуаноны миниуджытём гёсгё. Бирёгъы фёлгонцыл 
сёмбёлён ис славяйнаг, туркаг ёмё «арктикёйёг» адёмтём, евро-
пёйаг таурёгъты та ёвдыст цёуы, йё хуыз раив-баив чи кёны, суанг 
адёймаджы хуыз чи райсы, ёрымысёггаг ахём таурёгъон сырдёй [2]. 
Славяйнёгты фольклоры сёмбёлён ис «ёвзёр» ахём сырдтыл, – уы-
дон мардтой адёмы, давтой фос, – стёй «хорз» сырдтыл дёр. Хорзыл 
банымайён ис, уырыссаг аргъау «Сказка об Иване-царевиче, Жар-птице 
и сером волке» [3], зёгъгё, уым цы бирёгъ ис, уый. Ацы аргъауы сёй-
раг хъайтарён бирёгъ у йё уынаффёгёнёг ёмё йе ‘ххуысгёнёг дёр. 

Индоевропёйаг аргъёутты дёр амёй-ай хуыздёр ёмё хъёбатыр-      
дёр хёстонты барстой бирёгъимё [6:16] – стёры цёугёйё, уыдон 
дёр бирёгъау уыдысты хъёбёрзёрдё, карз ёмё хъёбатыр цуанонтё. 

Фос дарынёй чи цард, незаманты уыцы адёмы рагон аргъёутты 
дёр бирёгъ ёвдыст цыд, куыд тугдзых сырд, уыцы хуызы. Рагон 
чырыстёттём бирёгъ уыд хёйрёджы хуызы ёмё цыд дины ныхмё. 
Рагон бердзенёгты ёмё ромёгты дунейы та бирёгъ у табуйаг сырд: 
сыл-бирёгъ схаста Римы бындуёвёрджытё – ёфсымёртё Ромул 
ёмё Ремы, уымё гёсгё йын ам ис ныййарёджы сурёт. Туркаг адё-
мыхёттытём – киргизтём, алтайёгтём, саха (якуттём) – бирёгъ у 
сё рагон фыдёл. Уымёй уёлдай, туркаг аргъёутты сёмбёлён ис 
ахём цаутыл, ёмё таурёгъон бёгъатыр куы фесты бирёгъ, кёнё 
та бирёгъ – таурёгъон хъёбатыр. Бирёгъ ёндёр удгоймаджы фёл-
гонцы куы бацёуы, ахём цаутыл сёмбёлён ис «арктикон» адёмы 
дзыхёйдзургё сфёлдыстады дёр. 

Цёрёгойты дунейы минёвар бирёгъ у, кёрёдзимё ныхмёвёрд 
чи сты, ахём миниуджыты хицау: иуёрдыгёй, у тугдзыг, хъёхъхъаг, 
хъёбёрзёрдё хъёддаг сырд, иннёрдыгёй та – сёрибаруарзаг сырд, 
ёрмахуыр чи нё кёны, ахём, ёмё уымёй хицён кёны «сырдты 
паддзах» – домбайё. Йё сыл-бирёгъыл, стёй, цы бынаты цёра, 
ууыл уый йё зёрдё никуы сивдзён, хъомыл кёндзён йё лёппынты 
ёмё сё никуы ныууадздзён. Хъёбатырдзинад у йё миниуджытён 
сё хуыздёр, уымён ёмё, цыфёнды хёсты куы бацёуа, уёддёр йё 
хъарутыл нё бацауёрддзён ёмё йё кёронмё ёнё ахёццё кёнгёйё 
нё ныуадздзён. Бирёгъ ницы хуызы бавналдзён холымё, ёмё уый 
дзурёг у йё сыгъдёгдзинадыл… Уымё гёсгё алы адёмыхатт дёр йё 
зонындзинёдтём ёмё йё хицёндзинёдтём гёсгё бирёгъы фёлгонцы 
бавёры ёвёрццаг кёнё ёппёрццаг миниуджытё.

Цёцёйнаг сфёлдыстадон зондахасты бирёгъ у сёйрагдёр символ-
тёй иу, уымён ёмё райгуырён бёстёйыл ёмё хёдбардзинадыл тохы 
историон уавёртё цёцёйнёгты ёркодтой уымё, ёмё сёрибар ссис 
сё бёрзонддёр нысан. Уымёй уёлдай, мингай азты дёргъы сём цы 
удварны кодекс ёрфидар, уым хи (хицён адёймаджы) сёрибардзинад 
алкёддёр ёвёрд цёуы цардёй ёмё удварны хёзнатёй бёрзонддёр. 
Дзырд «сёрибардзинад»-ён йё ахсджиагдзинад цёй мидёг ис, уый 
амонынц цёцёйнаг ёвзаджы бындурон уагёвёрды формулётё: 
«Марша вог1ийла»! – «Приходи свободным!» (арфё кёнгёйё), «Марша 
1ойла!», «Марша г1ойла!» – «Живите свободно!» (фёндараст кёнгёйё). 
Фынёй кёныны размё адёймаг йёхицён арфё ракёны: «Марша ви-

жийта, марша г1овтийта» – «Лечь свободным, встать свободным!». 
Ёмбалён, зонгёйён, хёстёгён арфё кёнгёйё, пайдагонд цёуы             
дзырд «маршал»-ёй, дзырд «маршо»-имё («сёрибар») сын ис иу уидаг: 
«Маршал ло»! – «Передай привет!» Адёймаг цёмёй адзёбёх уа, уый 
фёдыл ын цы арфё кёнынц, уым дёр ис уыцы уидаг: «Дала маршал 
дойла!» – комкоммё тёлмацёй: «Пусть Всевышний освободит!», ома, 
адзёбёх дё кёнёд. 

Фёлё цёцёйнаг адёмон фыссёг Муса Ахмадов раст зёгъы: «Сёри-
бардзинад уый нё амоны, ёмё адёймагён ис алцы кёныны бар. <…> 
Сёрибардзинад адёймаг хъуамё ёмбара уыцы хуызы, ёмё, йё фарсмё 
цы адёймаг ис, уый дёр кёй у йёхи хуызён сёрибар, ёмё, алчи йёхи 
сёрибардзинад куыд хъахъхъёны, афтё хъуамё хъахъхъёна иннёйы 
сёрибардзинад дёр». [1:20]. 

Цёрёгойты дунемё сё цёст даргёйё, цёцёйнёгтё сё рагфыдёлты 
миддуне ёмё зондахастыл ёнцой кёнгёйё, дзырдтё «бирёгъ – сёри-
бардзинад» иумё фидар сбастой. Ныййарёг мад, уымёй арёхдёр та 
ныййарёг фыд, йё сывёллонмё, рёвдаугёйё, дзуры бирёгъы номёй: 
«Сан борз ю хьо!» – «Ты мой волк!» Зёрдёйы фёлмён ёнкъарёнтё 
ёргомёй ёвдисын цёцёйнёгтём аив нёу, ёмё уымёй цёцёйнаг 
ёвзаг хицён кёны уырыссаг ёвзагёй, уымё гёсгё сывёллонмё дёр 
дзурынц «волчонок» нё, фёлё «волк» кёнё та «берзан к1еза» – «ще-
нок волка». Хъазгёмхасёнты сывёллонён уадзёф кёнгёйё, фыдён 
йё бон зёгъын у: «Ма борз хира яц хьох!» – «Не быть тебе волком!» 
Ахём ёмё ма дзырдён йё ёндёр хуызтёй дёр ис спайдагёнён, 
сывёллонимё ныхас кёнгёйё. Уыцы дзырдтё сёрызонды ёрфидар 
вёййынц удварны бындурты хуызы ёмё амонынц хъёбатырдзинад, 
хъару, ныфс, цёрдёгдзинад, хёдбардзинад. Афтёмёй ацы миниуджытё 
рёзгё адёймагён свёййынц йё царды сёйраг нысантё. 

Сывёллон цёмёй ёхсёнады аккаг бынат бацахса ёмё удвары хуыз-
дёр миниуджыты хицау суа, уымён хорз ахъаз у адёмы дзыхёйдзургё 
сфёлдыстад, стёй ма фразеологи дёр, уымён ёмё уым бамбырд сты 
адёмён сё удварн, удыхъарутё ёмё тыхтё. 

Цёцёйнаг фольклоры зындгонддёр уацмыс у «Узам турпала 
Нохчо». Цёцёйнаг ёвзаджы дзырд «турпал» амоны «хъёбатыр», 
ёмё цёцёйнёг лёппутыл ацы ном арёх ёвёрынц. Уёдё цёцёйнаг 
дзыхёйдзургё сфёлдыстады дёр уый у ном – афтё хуыйны цёцёйнаг 

знёмы рагфыдёл. Этноним «нохчо»-йё цёцёйнёгтё хонынц сёхёдёг 
сёхи. Ацы дзырд кёцёй равзёрд, уый бёрёг нёу. Йё равзёрды тыххёй 
цы алыхуызон хъуыдытё ис, уыдонёй сё иумё гёсгё йё бёттынц 
пехуымпар Ной, зёгъгё, уый номимё. Иннё хъуыдымё гёсгё та баст 
у цёцёйнаг дзырдимё «нох» – «плуг» («гутон»). 

Турпал Нохчо у цёцёйнаг фольклорон рагфыдёл. Цёцёйнаг лиро-  
эпикон жанр «узам»-ы бирёгъ ёмё домбай сты ёвдисёнтё цёцёйнаг 
адёмы райгуырдён. Уымё гёсгё ахсджиагдёр миниуджытё сты 
хъёбатырдзинад, лёгдзинад, сёрибармё уарзондзинад. Ацы дыууё 
сырды сёхи ёвёрынц иннётёй бёрзонддёр: «Когда щенилась волчица, 
/ в ту ночь нас мать родила; / в то утро под рычание льва дали нам 
громкие имена./ Мы, чеченцы, отца Турпала сыны…» [8:250]. 

Цыфёнды фольклорон тексты дёр ис сёмбёлён, сёйраг хъайтары 
сырдтимё куы фёбарынц, ууыл. Цёцёйнаг фольклоры тыххёй куы 
дзурём, уёд уым ёвёрццаг персонажы арёх абарынц бирёгъ ёмё 
домбаимё: «Волка смелее был, льва был быстрее, / Всех превзошедший 
отвагой своею / таха-чеченец» («Илли об Умаре, сыне Тахи»). [8:66]. 

Лёгдзинад, хъёбатырдзинад, мёлётмё ёнёуынондзинад, фыды-
бёстёмё уарзондзинад, уёздандзинад – ацы миниуджытё ёппётёй 
хуыздёр ёвдыст цёуынц цёцёйнаг ёмбисёндтён сё рёсугъддёртёй 
иуы – «Борз» («Бирёгъ»). Мёрдты райгасы тёрхоны бон Хуыцау 
зёхмё рарвыста уаддымгё. Уый фёлдёхта къёдзёхтё, хус кодта 
денджызтё, зёххытё та доны бын фесты. Адёймагёй, сырдёй – се 
‘ппёт дёр лыгъдысты стыр бёллёхёй, алчидёр агуырдта, йёхи кём 
бамбёхса, ахём ран. Ёрмёстдёр бирёгъ нё фётарст. Сонт дымгё йын 
йё царм астыгъта, стджытё разындысты, туг фемёхст. Фёлё бирёгъ 
йё бынатёй змёлгё дёр нё фёкодта. Цы йын лёвёрдта ахём хъару-
тё? Ацы фарстён бирёгъ йёхёдёг дётты ахём дзуапп: «Цы зёххыл 
лёууын, уый мёнён у мё Райгуырён, ёмё мыл цыфёнды бёллёх куы 
ёрцёуа, уёддёр ёй никуы ёмё ницыхуызы ныууадздзынён». [8:262]. 
Афтёмёй, дзырд «бирёгъ»-ён уёлдёр цы нысаниуджытё ранымад-
там, уыдоныл ма ис бафтауён – «райгуырён зёхмё уарзондзинад», 
ома, райгуырён бёстё у иу, ёмё йе ‘ппёт зындзинёдтё ёмё ёппёт 
фыдёвзарёнтё дёр дих кёнын йемё. Хёстон, экономикон ёмё ёндёр 
аххосёгтём гёсгё ХХI ёнусы цёцёйнёгтё апырх сты дунейыл, фёлё, 
кёмфёнды куы цёрой, уёддёр сё мёрдты ныгёнынц ёрмёстдёр сё 

райгуырён зёххыл. Ацы цау метафорёйы хуызы ёмбарын кёны, ХIХ 
ёнусы Кавказы хёсты ёрмёстдёр цёцёйнёгтё афтё карзёй цёмён 
тох кодтой сё зёххытыл, уый. Бынтон фесёфынёй сын уыд тёссаг, 
уёддёр нё састысты, сё хъарутё кёдмё амыдтой, уёдмё.

«Илли» – афтё хуыйнынц цёцёйнаг хъайтарон зарджытё. Уыдо-
нён сё хъайтары арёх абарынц бирёгъимё. Фёлё уыцы абарсты цы 
хъуыды бавёрынц, уый алкёд иухуызон нё разыны. Зёгъём, «Илли 
о сыне вдовы и князе Монце» – ацы ран фёлхат цёуы ахём абарст: 
«Словно волк матерый перед стаей, впереди дружины мчится князь» 
[8:7]. Кънйаз Монцё у ёнахуыр персонаж: иуёрдыгёй, у сёрён, 
ёхсарджын, йё цардён нё тёрсгёйё, йё фёстё хоны йе ‘фсёд-
донты, цёмёй мёгуыртён исты самал кёной ёмё уыдон сыдёй ма 
амёлой, уый тыххёй. Ёмё, кънйазы бирёгъимё баргёйё, илланча 
(ома, кадёггёнёг) нё размё хёссы йё уыцы уёздан миниуджытё. 
Иннёрдыгёй та, кънйаз цёуы цёцёйнаг иллиты сёйраг хъайтар – 
сидзёр мадён – йё иунёг фырты ныхмё. Афтёмёй та уый у адёмон 
идеал «къонах» – кады аккаг хъайтар, кънйаз та йё хёсты быдыры 
мёлгёйё уадзы. Уыимё, хъёбатыр лёппуйы йёхи къордмё цёмёй 
ёрбасайа, уый тыххёй йын, цыма йё ныййарёг у, уыйау кёны ахём 
ныхёстё: «Обучу тебя, как волк волчонка». Ёмё йё уыцы ныхёстёй 
йёхиуыл ёууёндын кёны. Уый у, бирёгъы дыууёрдём фёлгонц иу 
персонажы куы разыны, уымён стём цёвиттон: хъёбатыр Монцё – 
хинёйдзаг Монцё. 

«Илли о Черном Ногае», зёгъгё, ацы зарёджы хъёбатыр лёппуйё –  
Ногъайы дёсаздзыд фыртёй – ёппёлынц афтё: «…волком поджарым 
казался он – волком как будто и был маленький сын Ногая». [8:26].

Ногъай ёндёр адёмыхатты персонаж кёй у, уый бёрёг дары йё 
фыды номёй – ногъайаг. Иллийы сюжетмё гёсгё, Сау Ногъай йё 
гыццыл фырты уадзы балцы 60 цёцёйнаг кантимё («кант» цёцёйна-
гау у «лёппу»). Ууыл та 15 азы цёмёй рацёуа, уый онг ма йё хъёуы 
иу-фондз азы рёзын (фольклорон ёгъдаумё гёсгё, адёймагён йё кар 
комкоммё амынд нё цёуы, амонынц ёй ёндёр хуызты ёмё афтё-
мёй ёмбарын кёнынц, нырма сывёллон кёй у, уый; цёцёйнёгтём 
ис намысы кодекс («къонахалла»), ёмё цёцёйнаг зондахастмё гёсгё 
уыцы кодексы аккаг домёнтё бавдисён ис, лёппу йё лёджы кары куы 
бацёуы, уёд; уыцы кары та бацёуы, 15 азы йыл куы сёххёст вёййы, 

уёд. 60 барёджы йё фёстё фёуагъта, афтёмёй лёппу фётардта 
бёхты рёгъау, фёлё, рёгъау чи хъахъхъёдта, уыцы куыйтимё йё 
бахъуыд тохы бацёуын, ёмё дзы уыцы тохы сёфы ёртё цёппузыры. 
Уыцы цёппузырты сёфт масты ёфтауы йё ныййарёг фыды, ёмё, 
йё дзырд цёмёй сёххёст кёна, уый тыххёй хъуамё амара йё уарзон 
хъёбулы. Йё ныййарёджы фыдёнхъёл чи фёкодта, уыцы лёппуйы 
хъысмёты тыххёй иллийы хъайтар (кадёггёнёджы дзыхёй) зёгъы 
ахём ныхёстё: «Мне ж дорога одна – волком поджарым скитаться, 
крова и пищи искать!» [8:27]. 

Ацы илли у цёцёйнаг фольклоры ирддёр ёмё диссагдёр цёвиттон, 
ёмё дзы ис цымыдисаг скъуыддзаг: иу иннёмёй хъалдёр, афтёмёй 
60 канты ёрыздёхтысты хъёумё, уым та Сау Ногъай уёдмё йё кард 
сцыргъ кодта. Уыдон йё разы сё уёрджытыл ёрлыууыдысты, сё сёртёй 
сё худтё систой (чи никуыма уыд, ахём хъуыддаг!) ёмё сё бынатёй 
змёлгё дёр нал кодтой. Ацы цыбыр зёрдёагайгё скъуыддзаджы кадёг-
гёнёг ёвдисы цёцёйнёг сахъгуырдтён сё уёздандзинад – ёхсарджын 
лёппуйы мёлётёй аирвёзын кёныны тыххёй уыдон сё къёхты бын 
ныккодтой сё сёрыстырдзинад. Ёндёр адёмыхаттёй чи у, уыцы 
гыццыл хъёбатыры тыххёй 60-ёй дёр амёлынмё сты цёттё, ахём 
бёрзонд аргъ кёнынц хъёбатырдзинадён, ёнёрастдзинад та сёхицён 
аккагыл ёмё сёрмёхёссинагыл нё нымайынц. Афтёмёй, кадёджы 
хъайтары бирёгъимё баргёйё, Ногъайы фыртён йё удыхъёды хуыз-
дёр миниуджытё – лёгдзинад, ёхсар, сёрёндзинад, ёвзыгъддзинады 
фёрцы ёвдыст цёуынц цёцёйнёгтён сё удыхъёд, сё миддуне. 

Зёгъын хъёуы уый, ёмё дзырд «бирёгъ»-ёй цёцёйнёгтё пайда 
кёнынц куыд сёхи хъайтарты ёвдисгёйё, афтё – иннё адёмыхёт-
тыты – ногъайёгты, авайрёгты, кёсгётты, уырыссёгты хъайтарты 
дёр ёмё уымёй ёвдисынц, уыдонён дёр сё удыхъёды хуыздёр 
миниуджытён стыр аргъ кёй кёнынц, уый. 

Ныры онг дзырдтам ёрымысёггаг персонажты тыххёй. Фёлё-иу 
цардёй ист историон адёймёгты удыхъёды хуыздёр миниуджытё 
дёр кадёггёнджытё арёх абарстой бирёгъы миниуджытимё. «Слов-
но матерый волк» – ацы дзырдбастыл арёх сёмбёлён ис цёцёйнаг 
дзыхёйдзургё сфёлдыстады. Зёгъём, «Узам Хаджи-Мурата Жайского 
(Аварского)»-йы ис ахём ныхёстё: «…в тройном окруженье <…> 
схвачен, подобно матерому волку» [8:246]. 

Кёнё, зёгъём, хъайтар-бёгъатыр Тинин Вюсу – уый уыд, ёцёгёй 
чи цард, ахём адёймаг, ууыл дзурёг сты историон документтё, уыимё, 
вайнахты кадджытё дёр. Уыцы кадджытё, куыд сё фехъуыстой, афтё сё 
сё рёстёджы ныффыстой уырыссаг ахуыргёндтё: майор Власов ёмё И. 
Попов 1856 азы ёмё 1870 азы [8:366]. Кадёг «Хъёбатыр-бёгъатыр Тинин 
Вюсу»-йы топонимикон фёрёзы фёрцы амынд цёуынц, Тинин Вюсу 
йёхёдёг ёмё йё фыдёлтё кём цардысты, уыцы бынётты нёмттё: На-
шхой, Цонторой (историон административон-географион топонимтё). Ам 
дёр ис бирёгъы кой: «Он жил в горах на самом высоком месте, которое 
называлось «Вершина, где воет волк». Йё миниуджытём гёсгё Вюсу 
у ёхсарджын рёсугъд лёппу, адём ёй уарзынц ёмё йын кад кёнынц. 
«Высота» амоны рёсугъддзинад, уёздандзинад; «бирёгъ» – хъёбатыр-   
дзинад. Вюсуйён йёхи та барынц «хох»-имё ёмё «бирёгъ»-имё. 

О, фёлё, вайнахты адёмон-поэтикон сфёлдыстады ацы цёрёгойён 
цы аргъгонд цёуы, уым цёцёйнаг фольклор иртасджытё бафиппайдтой 
цавёрдёр ныхмёвёрддзинад. Бирёгъимё абарст героикон зарджыты 
у стырдёр ёппёлд. Иуёй-иу таурёгъты ёмё аргъёутты та бирёгъ 
у, йёхицён бафсис ёнхъёл чи нёу, ахём зыд ёмё ёдылы цёрёгой. 
[8:360]. Афтё, бирёгъ тугдзых ёмё цъаммарёй, лёмёгъдёрыл йё 
тыхтё ёвзарёг цёрёгойё ёвдыст цёуы цёцёйнаг ёмбисонды: «Бу-
дешь овечкой – волки тут как тут» [10:66], йё гуырымыхъхъ тых 
та – иннё ёмбисонды: «Нет волка без зубов». [9:191]. 

Фольклорон архетиптёй (рагондёр хуызтёй) арёх пайдагонд цёуы 
аивадон литературёйы. Фысджытё дзы пайда кёнынц чиныгкёсёгён 
уацмысён йё мидис хуыздёр бамбарын кёныны нысанимё.

Афтё, алы адёмыхёттытё кёрёдзимё ныхмёвёрд миниуджытё 
бирёгъён кёй дёттынц, уымён ис бёлвырд цёвиттонтё, зёгъём, 
Чингиз Айтматовы роман «Плаха»-йы. Фыссёгён йё национ куль-
турёйы Цъёх Бирёгъён кёнынц стыр кад ёмё йё нымайынц тюркаг 
адёмты рагфыдёлыл. Бынтон ёндёр у бирёгъ Валентин Распутины 
повесть «Живи и помни»-йы. Айтматовы «Плаха»-йы Акбарё у 
Ныййарёг мад, Ёрдзы Куырыхондзинад, йё бирёгъты балыл уый 
йё зёрдё никуы сивдзён. Распутин та йё уацауы хъайтар Алексей 
Гуськовы нывёнды адёймаг-бирёгъы сурёты ёмё уымёй ёвдисы, 
уырыссаг адёмы цёстёй акёсгёйё, бирёгъ цы миниуджыты хицау у, 
уый – тугдзых, хъёхъхъаг, зыд цёрёгой, адёймаджы цыфыддёр знаг.

Фольклорон ахорён хуызтёй дзырды дёснытё кёй фёпайда кёнынц 
се сфёлдыстады, ахём цёвиттонтё ис цёцёйнаг литературёйы дёр. 
Муса Бексултановы радзырд «Волк»-ён йё мидис ёххёстёй арёзт 
у зындгонд цёцёйнаг таурёгъы бындурыл, ис дзы ёрмёстдёр иу 
цалдёр хицён аивадон фёзилёны. Рацыд уаддымгё, ёмё бынтондёр 
аивта бирёгъён йё зондахаст, йё миддуне. Хуыцау ын байста, цё-
цёйнаг удыконд бамбарынён афтё ахсджиаг чи у, йё уыцы миниуёг 
– «доьналла». Уый амоны, куыд хицён адёймаджы, афтё, ёмткёй 
райсгёйё, цёцёйнаг адёмы миниуджытё – фёразондзинад, лёгдзинад, 
фидардзинад, хиуылхёстдзинад. Хуыцау цыдёриддёр зындзинёдтё 
ратты, уыдоны ныхмё сё бон у фидар фёлёууын. Таурёгъ фыст ёр-
цыд 1995 азы, хёстон цаутё Цёцёны сё тёккё карзы куы уыдысты, 
уёд. Фыссёг баиу кодта хёст, йё алыварс пырх ёмё дёрёнгёнгё чи 
цёуы, уыцы уаддымгёимё. Бирёгъы та бары цёцёйнаг адёмимё – 
уыцы стыр фыдбёллёхы фёстё буарёй дёр, удварнёй дёр уый ссис 
ёнёхъару. Тыхмийы цард, уёлдёр ранымад миниуджытё хорзёрдём 
нё ахадынц адёмы зондахастыл, сё миддунейыл.

Туг кёй аххосёй ныккалд, уый аккаг ёфхёрд кёй баййафдзён 
ёцёг дунейы, ууыл фыссёг йёхёдёг дёр не ‘ууёнды, фёлё Бёрзонд 
тёрхоны раст уынаффёйыл йё зёрдё дары. Хуыцау бирёгъён зёрдё 
ёвёры, ёнаххос адёмы туг чи ныккалдта, уыдон ёнё ёфхёрдёй кёй 
нё баззайдзысты, уымёй. Афтёмёй, цёцёйнаг фольклоры зындгонд 
уацмысы ахём аивадон хуызы фёрцы ёвдыст цёуы, цёцёйнаг адёмы 
ногдёр историйы цы бёллёх ёрцыд, уый.

Раздёр чи нёма уыд, аивадон ахём фёлгонц куыд райгуыры ёмё 
куыд рёзы, стёй авторы национ зондахаст ёмё йё миддуне ууыл 
куыд ахадынц, уый хорз ёвдыст цёуы Муса Ахмадовы пьесёйы дёр, 
хуыйны «Волки». Ныхас дзы цёуы, цёцёйнёгты сё цёрён бынёттёй 
куы сыстын кодтой ёмё сё дард бёстём куы арвыстой, уыцы цаутыл. 
Драмёйы хъайтартё сты, НКВД-йы кусджытёй сё райгуырён хёхты 
йёхи чи ёмбёхсы, цёцёйнёгты уыцы гыццыл къорд. Сёйраг хъайтар 
Бердён йе ‘мтуг адём хъизёмёрттёй цагъды кёнынц ёцёгёлон бёс- 
тёйы, ёмё йе стырдёр бёллиц у сё маст сын сисын. Берд йёхёдёг 
йёхи иу кёны, уаддымгёйё чи нё фётарст, уыцы бирёгъимё. Уымёй 
уёлдай пьесёйы ис «Абырёджы зарёг»-ёй скъуыддзаг, ёмё уыцы 
ран дёр абырёг йёхи иу кёны бирёгъимё. Бирёгъ, куыд национ 

символ, афтё аивадон уацмыс кёны хъёздыгдёр, йё фёрцы адёймаг 
хуыздёр ёмбары цёцёйнёгтён сё психологи, сё миддуне. 

Афтёмёй, ёвзаджы фёрцы, цёцёйнёгты миддуне бамбарынён 
бирёгъы фёлгонцён ис стыр нысаниуёг, ёмё амоны цёцёйнаг адёмён 
сё лёгдзинад, фидар удыхъёд ёмё сёрибаруарзаг зёрдёйы ахаст…  

Саламбек АЛИЕВ

ФÆИВГЪУЫЙЫ СЕМÆ 
ÆНÆХЪÆН ÆНУС…

Уац
Рёстёг кёддёриддёр алыхуызон хёссы. Уыимё, ёдзух иу фёлтёрёй 

иннёмё цёуёг хъуыды «раздёры рёстёджытё нал сты», зёгъгё, уый 
ёдзём уайдзёфёй баййафы ивгъуыйёг дугыл «уёлахизгёнёг», ног 
уылёнёй йёхи хёрдмё ‘ппарёг ёрыгётты «цёдисы». Лермонтовы 
ветеран ёмдзёвгё «Бородино»-йы хъастгёнгё зёгъы, ома, «Ай-гъай, 
уыдис лёгтё нё бонты, / Ныр нал ис ахём сахъ хёстонтё: / Бёгъатыртё 
– бёгуы!», ёмё йын уый, иуёрдыгёй, кад ёмё рад у, фёлё иннёрды-
гёй та, чиныгкёсджытё кёмдёр фёуыргъыйау вёййынц. Цёмёй разы 
нё дё, зёронд, ныры фёлтёрёй?! Мах бёгъатыртё цёуылнё стём?!

Историйы алы фёзилёныл дёр хабар фёлхатгонд цёуы, «фыдёл-
ты» ёмё «сывёллётты» быцёу ног ёмё ног сцырен, скарз вёййы. 
Чи нё бафты зёрёдтёй уёззау сагъёстыл:

Ёнкъардёй ёз кёсын нёхи фёлтёрмё!
Йё фидён – ёнё нысан ‘мё тар…

М. Лермонтов. «Сагъёс»

Рёстёджытё! Ёгъдёуттё! Цёй зын сём у кёсын,
Ёнахъинон хъуыддёгтё кёнынц дывёр мё зын.

Эдгар По. «O tempora, o mores!»

Уёддёр ёмё уёддёр та, изёрдалынгты йё къах ёдзух истёуыл 
къуырёг адёймаджы уавёр бавзаргёйё, «сывёллёттё» сразы 
вёййынц «фыдёлты» фёлтёрддзинады рёстмё уагимё. Уёдмё 
сёхиуыл азтё рацёуы, ёмё «фыдёлты» рёнхъыты балёууынц, аккаг 
царды бындур хистёртёй райсгё зонд кёй у, уый бамбаргёйё. Ныфс- 
ёвёрён хъуыды, фёлё мё рахизын фёнды, уыцы ныфс чи асётты, 
ахём хатдзёгмё – ёрвылаз нё, фёлё алы бон ёмё сахатёй-сахат-
мё дёр ацы мёнг дунейё ацёуынц, нё республикёйы цёрджытёй             
«баккхий нах» кёй хонём, уыдон. 

«Баккхий нах» тёлмацгондёй, «стыр адём», зёгъгё, уыцы мидис 
исы, ёмё хистёр фёлтёры минёвёрттём хауы. Фёлё ахём тёлмац 
уёддёр бынтон раст нёу, уымён ёмё ма цёцёйнаг «баккхий нах» у 
ёндёр дуг, дунемё ёндёр ахаст, характертё ёмё хъысмёттё ёвди-
сёг, семё чи фесёфдзён, дзыллёйы ‘хсён ёрмёст мысинаджы хуызы 
чи баззайдзён, ахём философийы ёмбарынад. «Баккхий нах» – уый 
у ёндёр рис ёмё сагъёс, ёндёр фезмёлдтё ёмё акценттё, ёндёр 
юмор ёмё цардмё ёндёр цёстёнгас. Цёцёйнёгты уёды фёлтёры 
сёйрагдёр хицёндзинад та у, сёхиуыл ХХ ёнусы 1944 – 1957 азты 
депортацийы хъизёмёрттё кёй бавзёрстой, уый.

* * *
Фёцёуынц не ‘хсёнёй, ноджы карздёрёй зёгъгёйё, ацыдысты. 

Стёмтё ма сё баззад. Уыцы фыдбонты тыххёй нын йё бон радзурын 
кёмён уыд, уыдонимё нё ныхас кёронмё нё фёци, бирё цаутё              
бёстон ёвзёрст не ‘рцыдысты. Уымён, ёмё сын ёнусмё цёрёг ён-
хъёл уыдыстём. Нёхицён дёр – афтё, кёд ёдзух нё урссёр зёрёдты 
ныгёнём, уёддёр. 

Мё райгуырён хъёуы дёргъёй-дёргъмё уынджы, сывёллонёй 
кёнё ёрыгонёй депортаци чи бавзёрста, уыдонёй иу дёр нал баззад. 
Иу дёр нал! Знон кёнё ёндёрёбон дёр ма нё фарсмё уыдысты, 
сё куырыхон ныхёстё сын хъуыстам, зианы ёгъдауы сё уыдтам, 
дуа кодтой, цырты цур цыппарёрдыгёй бадгёйё, Хъуыраны аяттё 
кастысты, абон та сёхёдёг ингёны къёйты бын сты. Ёмбарын, нё 
ныййарджытё дёр кёй ацыдысты, сё размё ёмё сё фёстё дёр, 
суанг Хъаймёты Боны онг, зиантён ёнё ‘рцёугё кёй нё уыдзён. 
Нёхёдёг дёр уёлёуыл кём баззайдзыстём, фёлё, дё цёстыты 
раз, сё фёдонтё ма бирё рёстёг кёуыл ёнцой кёндзысты, ахём 
бындур сёвёрёг къёдзёхёнгёс таурёгъон фёлтёр рёстёджы 
фёлмы куы ныгъуыла, уёд дёхи сидзёрёй ёнё банкъаргё нё 
фёуыдзынё.

* * *
Аивадон литературёйы дын исты куы ‘нтыса, уёддёр дём хатт 

цёхгёр фарст ёнё сёвзёргё нё фёуыдзён: «Кём бахъуыд ацы уёл-
монц гуманистон пафос ёмё удцырен? Иу дугёй иннёмё ёрбахизёг 

хорз ёмё ёвзёры тыххёй зонёнтё цы ахъаз сты, ёвзёрдзинад куы 
уёлахиз кёны, уёд? Цирхъытё фёллойгёнёджы кусёнгёрзтёй 
раивыны хъёппёрис тугкалён хёстытён ныхкъуырдён ницы ахъаз 
ёмбёрзёнау кём у, куы иу, куы иннё ран фёзынёг алы диктатор дёр 
фылдёр адёмы ныццёгъдынён хёцёнгарзыл фёхёст уёвынмё кём 
тырны, уым цёуыл дзурён ис?

Фёлё мёнён литературё у сёр сёрмё хёссыны ёмё мысыны 
фёрёз. Райсём ма М. Шолоховы роман «Тихий Дон». Не ‘мдугон хуы-
мётёг адёймаг кёнё профессионалон этнограф куы уа, уёддёр абон 
хъазахъхъы рагон цардыуаг афтё бёлвырд ёмё зёрдёмёхъаргёйё 
нё равдисдзён. Шолохов нын йё тасуадзёг романы ахём нывтё ёмё 
фёлгонцтё снывёзта, ёмё ХХI ёнусы дёр нё цёстыты раз ёххёстёй 
ёмё уырнинагёй разынынц. 

Афтё ёз дёр, куырыхон ёмё сёрыстыр фёлтёрён «хёрзбон» 
дзургёйё, бафиппайдзынён, цёцёйнаг авторты сфёлдыстадон бынты 
удёгасёй кёй баззадысты, не ‘хсён чи нал ис, уыдон. Нё ивгъуыд, 
нё дадатё ёмё нанатё растынц Абузар Айдамировы, Муса Ахма-
довы, Муса Бексултановы, Хасамби Яхъяевы ёмё иннё фысджыты 
уацмыстёй. Ныхас кёд аивадон уацмыстыл цёуы, уёддёр сё фенён 
ис бёлвырд историон цаутё, документалон ёвдисёнтё фыдёвзарён 
дугён, ёнаххосёй сёфт хъысмётты тыххёй хабёрттё.

* * *
Цёцёйнёгты тыххёй загъд ёмё фыст дёр бирё ёрцыд. ХIХ 

ёнусы сё кой кём ёнёуынонёй, кём зёрдёскъёфты ёнкъарён-
тимё цёуы, ХХ ёнус иумёйаг фёлгонцмё ахём баххёстгёни-
нёгтёй нё фёиппёрд, нё ныры дуг дёр уыцы хъуыддаджы фёсте 
нё зайы. Фёлё мё фёнды иу зонды хъуыдымё аздёхын. Куыд 
у, афтёмёй, цыбырёй йё зёгъынмё нё тырнгёйё, ёрхёссын. 
Уымён, ёмё, мёнмё гёсгё, хауы, нымад азты фёстё «хёрзбон» 
йе ‘ппёт минёвёрттён дёр кёмён зёгъдзыстём, цёцёйнёгты 
уыцы фёлтёрмё. Айдагъ уыдоны фёдонтён зындгонд нёу, уымён 
ёмё йё йё сёйрагдёр чингуытёй иу – «Архипелаг ГУЛАГ»-ы 
загъта Александр Солженицын. Загъта, йёхи цёстёй цы федта, 
ёвдисён цёмён уыд, уый тыххёй. Хаст адёмы хъизёмайраг цар-
ды нывтыл фыссы: «Уыди, ёнёсым цагъары психологийыл чи нё 

фёхёст, ёрмёст иу ахём адёмыхатт, иугай ныхмёдзурджытё ёмё 
тохмё амидингёнджытё нё, фёлё адёмыхатт ёнёхъёнёй дёр. 
Цёцёнёй зёгъын. Лагерёй алидзджытём цы цёстёй кастысты, 
уый федтам. Джезказганмё хаст адёмёй Кенгираг растады фарс 
рахёцын ёрмёст уыдон афёлвёрдтой. Афтё дёр зёгъдзынён, ёмё 
ам ёнёбары ёрцёрын кёй бахъуыд, уыдонёй ахёсты уёвёгён 
хъёугё ёнёбасётгё ныфс ёрмёстдёр цёцёйнёгтём кёй уыд. Иу 
хатт сё гадзрахатёй куы фёхауёддзаг кодтой, уёд ницёуылуал 
ёууёндыдысты. 

Сёхицён сарёзтой ныллёг, талынг, тёригъёддаг, къахёй сё 
бакъуыр, уёддёр цыма чи ныккалдаид, ахём хохаг хёдзёрттё. 
Сё хёдзарад дёр афтё – иунёг бон, иунёг мёй, иунёг афёдзыл 
ёххёссёг, фёстауёрцы дардмё хъуыды кёныны миниуджытёй 
иппёрд. Хордтой, нуёзтой, ёрыгёттё ма-иу уёлёдарёсыл дёр 
батыхстысты. Азтё цыдысты, фёлё раздёрау сё рёбыны ёппын-
дёр ницы уыд. Цёцёйнёгтё хицауадён козбау митёй сё зёрдё 
балхёныныл никёд архайдтой – ёдзух сё сёр сёрмё хастой ёмё 
суанг сё ныхмё ёргом дёр дзырдтой. «Всеобуч»-ы закъонтыл 
ёмё скъолайы паддзахадон зонёдтыл не ‘рвёссыдысты, хёрз- 
ёгъдаудзинад ма фёкайыны охыл сё чызджыты скъоламё нё 
уагътой, лёппутёй дёр уыцы бар алкёй нё уыд. Сё сылгоймёг-
ты колхозмё не ‘рвыстой. Уёдё сёхёдёг дёр колхозы быдырты 
нё куыстой. Фылдёр архайдтой шофыртё уёвыныл: мотормё 
зилыны фидиссагёй ницы ис, хёдтулгёйы цыд сын джигиты, 
йе скъёрёджы авналёнтё та уыцы монцтё суадзыны гёнёнтё 
лёвёрдтой. Ёниу хуыснёджы монцтё суадзынмё ёнё уымёй 
дёр арёхстысты. Уыдон ёрбахастой сабыр, рёстзёрдёйё хорз 
фынтё уынёг Казахстанмё давыны ёмё стигъыны ёмбары- 
надтё. Сё бон уыд фос атёрын, хёдзар фёкъахын, мулк тыхёй 
байсын дёр. Бынёттон цёрджыты ёмё, хаст адёмёй хицауадён 
коммёгёс чи разынд, уыдоны ‘хсён ницы уыйас хъауджыдзинад 
уыдтой. Сё цёсты кад уыд ёрмёст тохгёнджытён. Ёмё дисса-
гёй цы кёныс – иууылдёр сё ёмризёджы рызтызты. Никёй бон 
уыд сё цардыуаг сын фёивын. Дёс ёмё ссёдз азмё паддзахады 
чи ‘рфидар, уыцы хицауады бон нё баци йё закъонтём гёсгё 
цёрыныл сё бафтауын».

Гъе, ахём ныхёстё. Кёйдёр зёрдёмё цёуынц, кёйдёр зёр-
дёмё – нё. Цёмёйдёр, чи зоны, быцёуаг, фёлё, мёнмё гёсгё, 
ёргом хъуыдытё – Солженицын цы уыдта ёмё ёнкъардта, уый 
фыста. Бёрёг у, аккаг аргъ кёй кёны, хицауад «йё закъонтём 
гёсгё цёрыныл кёй нё бафтыдта», «козбау митёй сын сё зёрдё 
балхёныныл чи нё архайдта», фёлё «ёдзух йё сёр сёрмё чи 
хаста ёмё суанг сё ныхмё ёргом чи дзырдта», уыдонён. Ахёмёй 
баззадысты фидёны дунеон литературёйы классикы зонд ёмё 
зёрдёйы, абон не ‘хсён чи нал ис, фёлё ма знон дёр кёй уды 
рухсёй хайджын уыдыстём, уыцы адём. Уыдёттё хынцгёйё мын 
ёнцой нё дётты иу фарст. ХIХ ёнус. Компьютер. Айфон. Интернет. 
Социалон хызёгтё. Информацион хёстытё. Квентин Тарантинойы 
радон киноныв. Ныллёгбадт арёзт «Приорё». Стечкины дамбаца. 
Тёккё ногдёр «Камри». 45 см нуар-бицепс. Къордёй сэлфи. Лайктё 
ёмё се ‘вёрджытё… Цы нём ёнхъёлмё кёсы дёрддзёф фидёны, 
ёмё райсом мах тыххёй та цавёр чиныджы ёмё цы ныхёстёй 
ныффысдзысты?

Уырыссаг ёвзагёй ТЪЕХТЫ Тамерланы тёлмац         

ДЗЫРД ЦÆРА
Иутё чиныгён йё хабёрттё уарзынц, уыдон сё кёнынц цымыдис 

кёсынмё – зёгъём, детективтё. Ома, фыссёг цытё ёмё цёуылтыл 
фыссы, уыдон сты йё амидингёнёг, цёмёй чиныгкёсёг чиныг йё 
къухмё райса ёмё йё кёсыныл сбада уёгъд, ёвдёлон рёстёг, уымён.

Иннётё та дзы фёагурынц эстетикон ёхцондзинад, дзырды хёрзад 
– ома, сёйрагдёр сын у, фыссёг цёуылтыл нывёнды йё ныхас, уый 
нё – кёд цыфёнды ахсджиаг вёййынц, уёддёр, – фёлё, цы ‘взагёй, 
цас аивадон ёвзагёй аразы йё нывтё, уый.

Дзырд зоны цин кёнын…Уый, ёцёг курдиатджын фыссёджы мадзал 
куы свёййы йё хъуыдытё зёгъынён, йе ‘нкъарёнтё равдисынён, уёд 
вёййы йё тёхудиаг бёрёгбон. Ноджы йё фыссёг ёнёнхъёлёджы 
ахём уавёры бахауын кёны, ахём ёууёлты йё сёвёры, ахём зёр-
дёзёгъинаг ёмбёлттё йын ссары – ахём сёрёй-сёрмё хёссинаг 
сыхёгтё, ахём ёмбёлттё хъуыдыйады мидёг ёмдзёринён, ёмё 
йыл раст мёйтё ёмё хуртё скёсы йё амондджынёй.

Фыссёг дёр ёрмёст уёд бавзары Хуыцауы лёвар цин йё фыдё-
бёттё-тухитё-хъизёмёртты сёрмё.

Кёд Дзырд Хуыцаумё уыд развёлгъау ёмё кёд ёцёджы хъ-
уыддагён уыд Хуыцау йёхёдёг дёр, уёд айдагъдёр уыцы дзырд –           
Аивадон Дзырд, дунетё ёмё лёджы зонд уёрёхтёгёнёг, йё зёрдё 
йын рёвдауёг ёмё дисы ‘фтауёг, мёнё куыд ис Хуыцауы ёвзагёй 
дзурён Хуыцауы дзырдтёй, Хуыцаудзырдёй, зёгъгё!

Йё бынат сё чи ссары уацмысы мидёг ёмё йё чи сфидауын кёны 
аивадон уацмысты домаг рёнхъыты фыссёджы фёрцы, уыдон схуын-
дёуыд абарёнтё, эпитеттё, метафорётё, инверситё ёмё ёндёртё.

Дыууё хуры мыл скасти, арв ныууёрёх, цард сёрттиваг ёмё та 
фегом сты – фергом сты йё цинтё ёмё бёрзёйдихты гуырёнтё, ёр-
мёстдёр иунёг рёстдзёвин дзырды фёрцы – уыцы дзырд у хъуыстгонд 
ёмё хорз зындгонд цёцёйнаг фыссёджы исбон, Канта Ибрагимовы: 
«Наши доверчивые горы…»

Цынё бёллёхтё сыл-иу ёрцыд нё хёхтыл се стырзёрдё ёмё 
ёууёнкджынёй! Ёмё нын-иу дымгё куы загъта, дё сарайы дуёрт-
тё-ма байтындз, ёз дын зыгуым бакалон, зёгъгё, уёд ын-иу алкёд нё 

 Ныхас сфæлдыстадыл

загътам, нёхи хъёмп дёр ма нын рассивдзынё, зёгъгё… Кёд-иу уый 
зыдтам, ёмё нём бирёгъ фысдзармы тыхтёй кёй фёзынд, уёддёр. 
Уымён, ёмё нё туджы ахъардта ёмё дзы ныффидар хохёгты царды 
фётк: «Уазёг – Хуыцауы уазёг».

Дзёнётон царды хёрзиуджытёй нын ныфс бавёрдта Октябрь 
Ленины разамындёй. Ёрмёст дын цалдёр азы фёстё ацы бёллёхы 
зондджын лёг куы схатдзёг кёнид: «Мы коренным образом должны 
поменять свой взгляд на социализм!» – кёд ын дзырдёй-дзырдмё нё 
фёлхат кёнын йё ныхёстё, уёддёр сё тынг хёстёг хёссын.

Фёлё уёдмё байрёджы, йё коммё ничиуал каст, Сталин ма йын 
йё НЭП дёр аивта, ёмё… Ёмё ма байхъусём Кантамё, мёнё йё 
роман «Прошедшие войны» - йы цытё фыссы уырнинагёй, уыдонмё 
– ёнё тёлмацёй:

«… Все поняли, что над Арачаевыми нависла не только кровная 
месть, но и серп и молот Советской власти. Соседи стали избегать 
их, боялись с ними общаться, детей не пускали в их двор.

…Тогда он не знал, что это все – игры, репетиции Советской                 
власти с народом, что чуть позже аппетиты разрастутся, а способы 
и методы унижения и уничтожения людей станут более изощренными, 
массовыми, циничными, и что он, Цанка, все это в полной мере должен 
будет пережить, перетерпеть и забыть, чтобы не стать зверем.

… Счастливыми стали те, кто был никем, точнее был бездельником, 
пьяницей и распутником…Дельные, трезвые советы считались антина-
родными, контрреволюционными. Люди терпели, думали, что это все 
ненадолго, что Советы перебесятся и успокоятся. Но жизнь с каждым 
днем ухудшалась. Людей отрывали от земли, от сохи, от тяги к труду.

…Весной 1929 года в селении Дуц-Хоте не засеяли ни одной деся-
тины земли – нечего было сеять.

…Доносчики (люди, пришлые, не имеющие корней) пользовались 
льготами и привилегиями.

… Короче – сеяли меж людьми недоверие друг к другу, подозри-
тельность, стукачество. При этом использовали самые низменные, 
подлые приемы и методы. Не брезговали ничем – лишь бы превратить 
людей в скот.

Весной 1929 года в Чечню, вслед за Россией пришли нищета, голод, 
болезни.

… Людей обобрали, унизили, обезличили. Терпению масс настал 
предел. Вновь начались массовые волнения. Стихийные бунты вспых-
нули в Шали, Беной, Гойты, Ахчой-Мартане, Алдах, Атагах.

… В Шали арестовали пятьсот человек, из них более ста двад-
цати домой не вернулись. Всего зимой 1929 – 1930 года в Чечне было 
арестовано не менее 35 тысяч человек.

В целом по Чечне для подавления восстания при поддержке авиации 
и броневиков было задействовано 5 дивизий, сводные отряды Вла-
дикавказского пехотного и Краснодарского кавалерийского училищ, 
3 артиллерийских дивизиона, 2 полка горных стрелков, 3 эскадрона 
войск ГПУ.

С этого дня власть Советов укрепилась основательно. Поломали 
хребет народа, но душу достать не смогли».

Кёд цыфёнды ёмё куыдфёнды уыдис, цёцён сёттын нё бакуымд-
той, коммёгёс ёмё ‘рмахуыр нё систы, уёддёр астёустёгсастёй 
дёр цыдысты хёстмё иумёйаг знаджы ныхмё, суанг ма-иу Советон 
Цёдисы Хъёбатыры ном дёр райстой, кёд сын хёстон хёрзиуджытё 
ёмё цинтё алы къуылымпытё ёмё зынтимё лёвёрдтой, уёддёр. 
Ноджы ма советон дёлбар мыхуыр дёр йё дзыхыл мидёггоз хёцыд 
ёмё хъыпп-сыпп дёр не скодта, зёгъём, Бресты фидар хъахъхъён-
джыты ‘хсён 300 цёцёйнаджы дёр кёй фёмард, стыр ёхсарджынёй 
дзы йёхи лейтенант Айнди Лалаев кёй равдыста, уый тыххёй.

Уёдё цёдисон ёфсёдтимё Цёугёдон Эльбёйы былгёрон ёппёты 
фыццаг махонтёй сёмбёлд Мовлад Висаитовы бёхджын полкъ – Аме-
рикаг Иугонд Штаттё йё схорзёхджын кодтой ёппёты уёлдёр хёстон 
орденёй – «Пурпурное сердце». Абдул-Хаким Исмаилов та Кантария 
ёмё Егоровён уыд се ’ртыккаг ёмбал – Рейхстаджы сёрмё Уёлахизы 
тырыса чи ёрсагъта, уыдонён. Ёмё йын кёд чи фехъуыста йё кой?..

Уёртё А. Пушкин афтё куы фыста: «Смирись, Кавказ, Ермолов 
едет», уёд декабрист, инёлар М. Орлов та ёндёр хуызы хъуыдытыл 
хёст уыд, ам, хёхбёсты уёвгёйё: «Покорить чеченца и другие народы 
региона так же невозможно, как сравнять с землей Кавказские горы».

Алы бындурон ёфсёнттё кёмён уыд, ахём тых ёмё ма фы-
дёвзарёнтё бавзёрстой цёцён, фёлё нёй, хицён адёймагау дёр, 
басёттён ёнёхъён адёмён. Ёмё та уый тыххёй иттёг хорз фё-
царёхст йё романы Хамзаты фырт Канта:

«… Но родной родник тоже был неумолим. Его силы все прибывали 
и прибывали, и вот он полностью завладел всем своим руслом, и вода 
уже не урчала, а звенела, ее голос переливался весело и громко, так, как 
это было всегда, веками <…> Светало… Горный родник устремился 
к большим рекам, к большой воде».

ФЁСФЫСТ:
Уёуу, мёрды рох! 
Сызгъёрин талатё фестинаг Хетёджы-фырт Къоста уартё кёд ёмё 

кёд фыста ЁУУЁНКАДЖЫ тыххёй – генитён цард дёр ницыуал 
басусёг кёны, адёмы ‘рдыгёй ма сём-иу, бёргё, хъусёг куы уаид:

Мё мёгуыр Ирыстон! Ёрцёуёг ёлдарёй,
Тыхгёнёг хёддзуйё дё ма уёд, ма, мёт? 
Тыхгёнёг хёддзумё кёд искуы фёндонёй, 
Ёууёнкагёй раттай, рёстёнхъёл, дё бар?..
Мё хёлар, мё уарзон! Ныммёл мын фёсмонёй,
Ды искуы хёддзуйё куы скёнёй ёлдар!..

Фёлё – ох-хай! – фёсмойнагёй дёр цыма нё зонд фидардёр нё 
кёны, ёмё та уыцы иу дзыхъхъы ныссёттынц нё цалхы дёндёгтё…

Гъемё та нын иу фёсмойнаг дугёй иннёмё фётабуйаг вёййы 
бёхтёрёджы амонд.

Гусалты Барис

ЦÆЦÆЙНАГ АРГЪÆУТТÆ
УЫЗЫН, ГÆДЫ ÆМÆ КУЫДЗ

Гёдыйы уызынмё хонёг арвыстой. Нё бакуымдта уызын гёды-
имё цёуын.

Уёд ём куыдзы арвыстой. Гъемё ᾽рмёстдёр уёд ёрбацыд уызын 
хуынды.

Фысым ёй фёрсы:
– Цёуылнё саккаг кодтай, гёды хонёг дём куы уыд, уёд?
–  Куыдз кёуылты ёнувыддёр у, ёнёсайддёр: гёды алкёй хъё-

бысы дёр зардзён, куыдз та коммёгёс айдагъдёр йё хёлар лёгён у.

ХÆЙРÆГ ÆМÆ МОЛЛО
Хёйрёг ёдзух, йе ̓ ккой – хуыйысёр, афтёмёй зылдис хъёуи-хъёу. 

Чидёр ёй фёрсы:
– Иудадзыг демё дыууётёнон хъисфёндыр цёмён рахёсс-бахёсс 

кёныс, и?
– Куыд цёмён, куыд?! – фёхъыг ёнёфенд фарст хёйрёгён. – Ёз 

дзы ёрмёстдёр уёд фёцёгъдын, молло мёгуыргурён исты куы 
ратты, уёд.

– Гъемё куыд у – арёх дё фёхъёуы цёгъдын?
Хёйрёг ёнкъардёй загъта:
– Ёз ёппынкъаддёр цёрын фарастсёдё азы, фёлё нырма иунёг 

хатт дёр мё хуыйысёр ме уёхскёй нёма ёристон ахъазыны охыл.

ÆППÆТÆЙ ТЫХДЖЫНДÆР
Кънйаз йё фёсдзёуинтимё фёндагыл фёцёйцыд. Ёризёр. Фёс- 

дзёуинтё йё фёрсынц, кёдём ёй бахоной ёхсёвиуат бакёнынмё, 
уымёй.

– Кёдёмдёриддёр уё фёнды, уырдём. Ёцёг дзы мёнёй тыхджын-
дёр куыд ничи уа, афтё.

Адæмон сфæлдыстад

Бахуыдтой йё, хёстёгдёр цы хохаг хёдзар разынд, уырдём. Уа-
лынджы дзы мидёгёй дзидзидёй сабийы кёуын райхъуыст. Кънйаз 
цёхгёр фёлёууыд, зёгъы: 

– Ёз уём афтё куы ᾽рхатыдтён, мёнёй тыхджындёр кём нё уа, 
ахём фысымуатмё мё фёкёнут, зёгъгё, уёд сымах та…

– Ёмё ам дёуёй хъомысджындёр куы ничи ис, кънйаз!
– Ис! Саби. Уымё мё бардзырдтё нымады дёр нё уыдзысты!..

Уыг боныгон куырм кёй вёййы, уый хуры азым нёу.
Бирёгъ ёнё дёндаг куыд нё фидауы, афтё зымёг та – ёнё уазал.
Фыд кёй бафсёст, уый афтё нё амоны, ёмё йё фырт дёр ёфсёст у.
Кёхц куы фёфёлдёха, уёд дзы ницы ракёлдзён, цы дзы уа, уымёй 

уёлдай.
Ёфсад уёлахиз дёр иу лёджы руаджы фёцис ёмё састы бынаты 

дёр иу лёджы аххосёй баззад.
Алчидёр йёхи цёгёр сёр ныхы.
Хуыссёг дё куы бынёй кёна, уёд дё базы мёт нал вёййы; куы 

бауарзай, уёд ёй конд-уындёй нал февзарыс.
Сындз йё тёккё райдиан дёр сындзёй рёзы.
Давон ауёй кодта ёмё цъёх хъёдындзтё балхёдта.
Мадёл сёгъ кёдём сгёпп ласта, сёныкк дёр – уырдём.
Арт ёрмёстдёр зынгёй скёндзынё.
Хёстён ныхкъуырд айдагъдёр хёст дётты.
Мады маст бирёйё дёр митау атайы.
Рёсугъд чызг зёронд къабайы дёр зёрдёисгё у.
Рёсугъддзинад – изёры онг, хёлар зёрдё – цёргёбонтём.
Фыд хъёдёй кондёй дёр хорз у, мад та – нымётёй дёр.
Зёронд уёрдон цалхвёд халы, ёвзёр ус – хёдзар.
Ёвзёр фырты бёсты фёлтау – хорз сиахс.
Зёрдёмёдзёугё цы уа, уый алёмёттаг у.
Уазёг уазёгён ёнад у, сё дыууё та – фысымён.
Ёвзёр уазёг дёр куы ᾽рбацёуа – хорз ёй бафсад; хорз уазёгён та 

ёрёвёр, цы ᾽рбаййёфта, уый.
Хорз хёфс йёхи цъымарайы цёры.
Хёлар гёдытё фёуёлахиз сты фыдёх бирёгътыл.
Исты бёлёх дыл ёрцыд – дё сёрыл схёц; адёмыл ёрцыд – дё сёр ёруадз.
Хёлар уат, уый дё нал фёнды – саргъён йё гопп ракур.
Кёмёдёр цы топп сарёзтёуыд, уый фёстёрдём фехста.
Бирё дзы хёргёйё, суанг мыд дёр хъылма фесты.

ХÆЛАР ЗÆРДÆ – ЦÆРГÆБОНТÆМ 
Æмбисæндтæ

Цæцæйнаг зонды авналæнтæ

Хъуг дарын нё уарзта, афтёмёй иудадзыг та ёхсыр-ёхсыр кодта.
Фосагур ма зил – кёрдёгагур хёт.
Ёригёнёг цагъар у, дёттёг – кънйаз.
Амонд циу, зёгъгё, тёрхъусы куы бафарстёуыд, уёд загъта: «Ёз 

куыдзы раздёр куы ауынон, уёд уый».
Уадз ёмё арс ёмё бирёгъ хыл кёнёнт, царвы дурын та ёз ахёрон, 

– загъта рувас.
Каркёй цёрыны бёсты уасёгёй амёл.
Аджы бын цы ис, уый фыдис зоны.
Курыны бёсты фёлтау хъомгёс фёцу.
Мад ёмё фыдёй баззайгё бынтё ёбузныйё хёрд фёвёййынц.
Цы загътай, кёд уый ёвзист у, уёд, цы нё загътай, уый та – сызгъёрин.
Амёй-ай рёсугъддёрмё дёр фау ёрхастой: йё къубал, дам, ёгёр даргъ у.
Хъамайы цёф байгас, дзырды цёф – нё.
Хъыримаг иуы амардта, ёвзаг та – мин.
Тёппуды ныхёстё рёсугъд вёййынц, йё уд та – чъизи.
Зонд стыр сёрмё гёсгё нё нымадёуы.
Зондджынён ёппёт дуне дёр – фыдыбёстё.
Ёдылыйы зонд – йё дзыхыл хёцын.
Сылгоймаджы зонд йё зёрдёйы нёй, фёлё йё цёстыты.
Зондджыны дон дёр нё аласта ёмё арты дёр нё басыгъд.
Рёстёгмё сайын дёр фёбёззы, цардцёрёнбонтём та хъёуы 

рёстдзинад.
Мёлёты тасёй мыст дёр лёбурёг свёййы.
Цы уыдзён, куыд уыдзён, уыдёттыл хъуыдыгёнёгён ёхсарджынёй 

тас нёу.
Гал мёллёг куынё уа, уёд бинонтё нард не сты.
Йё монцты, цыбёлты хицау ёфсёрмёй нё сырх кёны.
Уыцы лёг ницёйаг лёг у, кёд ём ёртё сусёджы йё мадызёнёг 

ёфсымёрёй дёр нёй, уёд!
Иугёр размё нё акастё – ма асанчъех кён; кёд фёстёрдём нё 

ракастё – мацы зёгъ.
Фаллаг фарс дёр куынё бадомай цёугёдонён, уёд ацы фарс дёр 

дёу нё уыдзён.
Цалынмё дзырд нёма загътай, уёдмё дёлбар у, куы дё аирвёза – 

ды дё йё дёлбар.

Ниугё-ниуыны цуангёнёг бирёгъ саджы йё амёттаг нё фёкёндзён.
Артёй ма хъаз, донёй ма хынджылёг кён.
Зондцух расыгён фёндаг радта.
Гал сын скусарт кодта, фёлё дзы йёхимё та игёры хай дёр не 

᾽рхауд.
Йё чындзмё йё дёндаг цыргъёй дардта, хёцгё та дзы йё фыртыл 

фёкодта.
Маст исын зёронд кёны, рох та – нё.
Искёй фыдёй чи нё тёрсы, уый йёхи хёрзтыл дёр нё цин кёны.
Куырм кёйдёр цёсты къём федта.
Ёнёнхъёлёджы чи схъёздыг, уый боныгон дёр сойын цырагъ ссудзы.
Куы сёххормаг вёййыс, уёд дём афтё фёдзуры дё зёрдё, цыма 

никуыуал бафсёддзынё; куы бафсёдыс, уёд та дём афтё фёкёсы, 
цыма сыдёй никуыуал мёлдзынё.

Карк нё кёрты хъуыдатт кёны, сыхёгтём та ёйчытё ᾽фтауы.
Бирёдзураджы демё кёсаг ахсынмё ма хон.
Ёдылыйы къухты хъама тёссагдёр у зондджыны къухты хъамайё.
Цёрын чи нё зоны, уыцы адём кёддёриддёр ивгъуыд замантёй 

ёппёлынц.
Сёрды калм чи федта, уый зымёджы бёндёнёй дёр тарсти.
Йё зёрдё хуыскъ кёмён у, уымён йе ᾽взаг у бёркадджын.
Къуыбырыл чи лёууы, уый йё хох ёнхъёлы.
Хуыснёг давёджы амёттаг баци – Хуыцау худёгёй бакъёцёл.
Чи байрёджы кодта, уый хай гёды бахордта.
Мёгуыр лёг цалынмё кёйдёр ис-бис нымадта, уёдмё йё цырагъы 

фётёген басыгъд.
Ёууёнкёй ахсджиагдёр ницы ис.
Дыууё хатты цы загъдёуыд, уый ма суанг куыройгёсмё дёр фехъ-

уыст.
Адёмимё, хырхау, дыууёрдём дёр у, арёхс.
Мёгуырёй фёцёрын зын бабыхсён нёу, хъёздыгёй цёрын у зын 

быхсён.
Афёдзваг тёрхъусы цармы ёрчъиагёй ёрчъитё дёр басгуыхынц.
Ёрмёстдёр дё иунёг хатт фёхыл кёнын кёй бахъёудзён, уый 

охыл ёппынёдзух мёстыгёр ма у!
Дард фёндыры хъазт ёхсызгондёр у.

                   



9 Мах дуг №2 2022

Нæ фидæн мæм, иронау дзургæ, худы!

ЖУРНАЛ «МАХ ДУГ»-Ы  
ФЫЦЦАГ ДУНЕОН ПРЕМИ

ТЪЕХТЫ Тамерлан

«МАХ ДУГ»-Ы 
ЛИТЕРАТУРОН ПРЕМИ: 
ФЫЦЦАГ КЪАХДЗÆФ 

ФÆРÆСТМÆ!
Цёгат Кавказы рагондёр литературон-аивадон ёмё ёхсёна-

дон-политикон журналтёй иу «Мах дуг», йё фидёныл фидарёй 
ёууёндгёйё, цёуы йё 90 азы юбилей сбёрёг кёныны фёндагыл. Йё 
иузёрдион хёлёрттё ёмё автортё сты мадёлон ёвзагыл ёнувыд 
адём. Фёлё журнал ёдзух агуры ног нёмттё дёр, сёйрагдёр, кёй 
зёгъын ёй хъёуы, ёрыгётты ‘хсён. Гъе, уымё гёсгё сёвзёрд сёйраг 
редактор Хетёгкаты Оксанёйы разамындёй кусёг коллективмё 
сёрмагонд Дунеон литературон преми расидыны хъёппёрис.

Ацы арфёйаг хъуыддаг царды рауадзын та бантыст семё бын-
дур  сёвёрёг компаниты къорд «Стройпрогресс»-ы президент                                
Джуссойты Альберты руаджы.

Журналы историйы ног сыф рафёлдахыны хъуыддагмё ма сёхи 
аккаг ёвёрён бахастой РЦИ-Аланийы цёрёнуётты-коммуналон 
хёдзарады, артаджы ёмё энергетикёйы министр Таматы Майрён, 
нё республикёйы Парламенты депутат Уататы Зелим, Алагиры, 
Ёрыдоны, Ёрёфы, Мёздёджы ёмё Горётгёрон районты сёргъ-
лёуджытё. Ноджы ма – «Иры Стыр Ныхас»-ы Мёздёджы районы 
дёлхайады сёрдар Гуццаты Фридон, Фёндёгты управлени «Кав-
каз»-ы дзёуджыхъёуккаг хайады разамонёг Мёхъиты Знауыр, 
Дзёуджыхъёуы базарадон-экономиком техникумы директор 
Ёбиты Валери, компанитё «Бавари», «Деликат», «Чиба», «Молоко 
Осетии», адджинёгты хёдзар «Анечка» ёмё бирё ёндёр раза-
монджытё ёмё куыстуёттё. Мадёлон ёвзаджы удварны хёзнатё 
парахат кёныны ахсджиагдзинад ёмбарынц, ёмё кёддёриддёр 
ёнтыстджын уёнт!

Арфæйаг хъæппæрис

10 Мах дуг №2 2022

Преми фыццаг хатт лёвёрд цыд, фёлё ныридёгён дёр зёгъён 
ис, сфёлдыстадон фёлтёрты кёрёдзийыл кёй бабаста, ёмё, тради-
цион куы суа, уёд уыцы бастдзинадмё ноджы стырдёр ёвёрён кёй 
хёсдзён. Уымён, ёмё йём, иронау фыссын йё удён ёцойдзинадыл 
чи нымайы, уыдон се ‘ргом аздёхтой – 116 авторы балёвёрдтой 350 
куыстёй фылдёр. Се ‘хсён – фысджытё, журналисттё, ахуыргён-
джытё, ёхсёнадон кусджытё, студенттё, скъоладзаутё. Конкурсы 
къамисы уёнгтё сын аргъ кодтой, нёмттё нё зонгёйё, ёмё уый 
руаджы бёрёггёнёнтё ёвёрдтой, сё хъуыдытё дзырдтой уёлдай 
ёргомдёрёй. Ныр хуыздёр куыстытимё ёнёмёнг базонгё уыдзысты 
журналкёсджытё дёр, кёй зёгъын ёй хъёуы, авторты-лауреатты 
тыххёй зонинёгтимё.

«Ис ирон ёвзагён фидён!» – ацы хъуыды иу ёмё дыууё хатты 
нё азёлыд, лауреаттён хёрзиуджытё дётгёйё, арфётё чи кодта, 
уыдоны раныхасты. Кадджын уазджытё та бирё ёрбацыд, уыдо-
нимё – нё республикёйы Хицауады сёрдары хёдивджытё Бокоты 
Эльбрус ёмё Тугъанаты Ларисё, министрадты ёмё комитеты 
кусджытё, Хуссар Ирыстоны, Геленджикы, Кёсёг-Балхъары ёмё 
Цёцёны делегацитё, районты администрациты ёмё интеллиген-
цийы минёвёрттё.

Журнал «Мах дуг»-ы Дунеон литературон премийы лауреаттё та 
фыццагдёр сбёрёг сты номинаци «Прозё»-йы. Хистёрты къорды фыц-
цаг бынат лёвёрд ёрцыд Хуыгаты Сергейён. Дыккаг бынат – Гусалты 
Барисён, ёртыккаг бынат адих кодтой Тедеты Индирё (Хуссар Иры-
стон), Хадыхъаты Фатимё ёмё Хуыбецты Хетёг. Сёрмагонд дипломёй 
хорзёхджынгонд ёрцыд Гуымецаты Зёринё. Фёсивёды къорды фыццаг 
ёмё дыккаг бынёттё бацахстой Годжыцаты Нёирё (Хуссар Ирыстон) 
ёмё Хъайсынты Артур. Сёрмагонд диплом ёмё диплом «Дуджы ныфс» 
лёвёрд ёрцыдысты Кёркуысты Дианё ёмё Гобозты Агуындё. 

Номинаци «Поэзи»-йы хистёрты къорды фыццаг бынат бацахста 
Колыты Витали, дыккаг – Дыгъуызты Зёлинё (Хуссар Ирыстон), ёрты-
ккаг бынат – Кокойты Эльзё. Сёрмагонд дипломтёй ацы номинацийы 
хорзёхджынгонд ёрцыдысты Къудухты Маринё, Гаглойты Индирё 
ёмё туркаг ирётты минёвёрттё Хосонты Рёмзи ёмё Хъуыссёты 
Мовлет. Фёсивёды къорды раззаг ёртё бынаты аккаг систы Бететы 
Фатимё, Габолаты Зауыр ёмё Бигъаты Сёрмёт.

Номинаци «Публицистикё»-йы хистёрты къорды фыццаг ёмё 
дыккаг бынёттё бацахстой Мамиаты Таймураз ёмё Скъодтаты 
Эльбрус. Ёртыккаг бынат адих кодтой Дзугаты-Мурасты Риммё ёмё 
Хъайтыхъты Риммё. Фёсивёды къорды фыццаг ёмё дыккаг бынёт-
тё саккаг чындёуыд Уыртаты Сёрмёт ёмё Хъоцыты Тамарёйён.

Номинаци «Драматурги»-йы архайджытё уыдысты ёрмёстдёр 
хистёр кары къорды минёвёрттё. Фыццаг бынат бацахста Рёмонты 
Ритё, дыккаг ёмё ёртыккаг бынёттё – Бекъойты Майё (Хуссар 
Ирыстон) ёмё Персаты Тамарё.

Номинаци «Аивадон тёлмац»-ы хистёрты къорды фыццаг ёртё 
бынаты лёвёрд ёрцыдысты Безаты Фаризёт, Баситы Зёлинё ёмё 
Хестанты Победёйён. Фёсивёды къорды фыццаг ёмё дыккаг бы-
нётты аккаг систы Гегкиты Сослан ёмё Теблойты Зауырбег.

Сывёллётты ‘хсён поэзийы номинацийы уёлахиздзау сси Беслёны 
7-ём скъолайы 5-ём къласы ахуыргёнинаг Гуыцмёзты Марат (йё 
ахуыргёнёг – Гёбёраты Риммё). Дыккаг бынат бацахста Дзёуджы- 
хъёуы 48-ём скъолайы 5-ём къласы ахуыргёнинаг Хуыдёлты Атей 
(ахуыргёнёг – Хуыдёлты Маринё), ёртыккаг – Дзёуджыхъёуы 
скъола-интернаты 7-ём къласы ахуыргёнинаг Плиты Арианнё (ахуыр- 
гёнёг – Дзгойты Аллё).

Номинаци «Прозё»-йы уёлахиздзау сси гимназ «Диалог»-ы ахуыр- 
гёнинаг, 13-аздзыд Касаты Алинё (ахуыргёнёг – Касаты Индирё). 
Дыккаг бынат бацахста Дзёуджыхъёуы скъола-интернаты 5-ём 
къласы ахуыргёнинаг Гасынты Аринё, ёртыккаг – уыцы скъолайы 
6-ём къласы ахуыргёнинаг Баллаты Камиллё (сё ахуыргёнёг – 
Хуыдёлты Мёдинё).

Номинаци «Аивадон тёлмац»-ы уёлахиздзауыл нымад ёрцыд 
Беслёны 7-ём скъолайы 7-ём къласы ахуыргёнинаг Къуыллыты Чер-
мен (ахуыргёнёг – Къуыллыты Джульеттё). Дыккаг бынат бацахста 
Икъаты Элинё, ёртыккаг бынат адих кодтой Болататы Ангелинё ёмё 
Хетёгкаты Алинё (ёртёйё дёр – Ёрхонкёйы 1-ём скъолайы 10, 8 
ёмё 11-ём кълёсты ахуыргёнинёгтё, сё ахуыргёнджытё – Тадтаты 
Заремё, Гёззаты Татьянё ёмё Хетёгкаты Лия). Ёрыгон лауреатты 
зондамонджытё хорзёхджынгонд ёрцыдысты сёрмагонд дипломтёй.

Амёй фёстёмё журналы ног премийы уёлахиздзау-лауреатты 
фёрныг хёдзёртты бёрёг рётты тёмён калдзён ирон ёвзаджы 

символ – чысыл статуэткё – дамгъё «Ё» йё къухты хёрдмё, хурмё, 
сисёг Музё. Снывёзта йё скульптор Черчесты Таймураз. Гъемё ма 
сёдёгай азтё тавёнт хуры тынтё, ирон ёвзаг мады ад кёмён кёны, 
уыцы адёмы. «Мах дуг»-ы редакци та йё зёрдё дары, конкурс кёй сра-
зёнгард кёндзён ирон аив литературёйы къёбицмё хуынхёсджыты. 

ОСТЪАТЫ Алан, Хуссар Ирыстоны литературон журнал 
«Фидиуёг»-ы бёрнон нымёрдар:

  – Премийы руаджы ирон аив литературёмё къахвёндаг амо-
нын стыр хёрзиуёджы хъуыддаг у абоны царды. Ахём конкурстё                       
уадзынёй ирон аив литературёйы къёбицмё хуынхёсджыты нымёц 
кёй фёфылдёр уыдзён, уый дызёрдыггаг нёу. Конкурсы архайёг 
ёвзонг фёлтёрёй иу поэт, иу прозаик, иу тёлмацгёнёг куы рацёуа, 
уёд ёрмёст уый дёр стыр амонд уыдзён. Фысджыты `хсён конкурс 
фёстаг рёстёджыты кёцы ёнусы уагъд ёрцыд, уый адёймаг хъуы-
ды дёр нал кёны. Ис нём зёрдёргъёвд кёстёртё, астёуккаг кары 
фёсивёд, фыццаг къахдзёфтё чи кёны ахёмтё. Уыдоныл чи тыхсы, 
семё чи кусы, чи сыл ауды, уыдонён сё цёрёнбон бирё.

КОЛЫТЫ Витали, поэт, публицист, прозаик, «Мах дуг»-ы ду-
неон премийы фыццаг къёпхёны лауреат поэзийы номинацийы: 

– Мё фыццаг ёмдзёвгётё журнал «Мах дуг»-ы рацыдысты 
1977 азы, ирон филологийы факультеты фыццаг курсы студент 
куы уыдтён, уёд. Журнал мё къухмё куы райстон, уёд мё риуы 
уыйбёрц ёнкъарёнтё сёвзёрд, ёмё мё къёхтё мё быны зыр-зыр 
кодтой. Уёдёй нырмё цас рёстёг рацыд, ныр аскар дён, фёлё 
мё ном «Мах дуг»-ы лауреатты номхыгъды куы фехъуыстон, 
уёд та мё риуы кёддёры ёнкъарёнтё сног сты. 

ХУЫГАТЫ Сергей, поэт, прозаик, тёлмацгёнёг, «Мах дуг»-ы 
премийы фыццаг къёпхёны лауреат прозёйы номинацийы:

– Куыд тынг ахсджиаг у абон ахём мадзал расидын, куыд бёр-
зонд систой нё фысымтё ирон ёвзаг ёмё литературёйы рёзтыл 
кусёг ёмзиууонты нёмттё, сё кад! Журнал «Мах дуг»-ы преми 
ссис  нё иудзинады ёмё хёлардзинады бон!  Бузныг зёгъын 
редакцийы кусджытён ёмё, сё фарсмё чи балёууыд, уыдонён.



117

ГОДЖЫЦАТЫ Нёирё, прозёйы номинацийы лауреат: 
– Ирон ёвзаджы бёрёгбон! Афтё схонён ис, «Мах дуг» цы дис-

саджы мадзал сарёзта, уымён. Ирд, хъёлдзёг, цымыдисон, ми-
дисджын, бирёвёрсыг. Алёмёттаджы бёрёгбон нын балёвар кодтой 
нё фысымтё. Хистёрёй-кёстёрмё, цёгатёй-хуссармё – алкёй дёр 
барёвдыдтой ёмё сын ссардтой сё нёмттё.  Мёнмё дёр ёрхауд ирон 
ёвзаджы къёбицёй хуын, ёмё уымёй мёхи нымайын амондджыныл.  

Ахём арфётё, фёндиёгтё, ныстуантё ма ноджыдёр ис. Ёмё 
уыдзён, кёд зындгонд поэт Икъаты Владимиры рёнхъытё «Мё фи-
дён мём, иронау дзургё, худы!», зёгъгё, уыдон нё царды ёмбёлгё 
бынат ахсой, уёд…    

Мё зынаргъ ёмбёстонтё, мё уар-
зон адём! Нё иумёйаг цины бёрёг-
боны фёдыл уын зёрдиагёй арфё 
кёнын! Рацёудзысты азтё, ёмё 
10 февраль баззайдзён историйы, 
куыд журнал «Мах дуг»-ы бындурыл 
арёзт фыццаг Дунеон литературон 
премийы бон. 

Мён тынг фёндыд, нё иудзина-
ды бон уемё куы уыдаин, уый, фёлё,            
хъыгагён, алкёд нё фёндтё нёхи-
цёй аразгё нё вёййынц. Нё басусёг 
кёндзынён, мёхи амондджыныл кёй 

нымайын, ацы арфёйаг хъуыддагмё ёз дёр ме ‘вёрён кёй ба- 
хастон, уымёй. Уырны мё, уёхски-уёхск ёрбалёугёйё, нё къухы 
ноджы фылдёр кёй бафтдзён! 

Зёххыл мадёй зынаргъдёр ницы ис. Уый нын ратты цард, 
бафтауы ныл базыртё ёмё нё рахоны царды уёрёх фёндёг-
тём. Дунейыл цы адёмыхёттытё ис, уыдоны ‘хсён ёрмёст 
ирон адёймаг  хоны  йе ‘взаг мадёлон. Ёмё йын кад кёнын дёр, 
куыд ныййарёгён, у нё алкёй хёс! 

Арфё кёнын премийы лауреаттён, йё архайджытён, нё 
бёллиццаг фидёнён нын ныфс чи дётты, уыцы курдиатджын 
фёсивёдён! Бузныг зёгъын, ацы хъуыддагмё йе ‘вёрён чи ба-
хаста, уыдонён се ‘ппётён дёр.  

Мён уырны, абон иумё цы нёмгуытё байтыдтам, уыдон 
фидёны нёртон тыллёг кёй ратдзысты ёмё ирон адёмён, 
куыд нацийён, ёвдадзы хос кёй фёуыдзысты! 

Уё хёрзтём бёллёг ДЖУССОЙТЫ Альберт

ХОРЗЫ БАЦАУЫН – АМОНД!

Мадёлон ёвзаг алы адёймагён дёр адджын у! Гуырын кёны 
уарзондзинад ёрмёстдёр мады ёвзагмё нё, фёлё райгуырён 
бёстёмё дёр. Журнал «Мах дуг» йё фыццаг рауагъдёй абонмё 
хёссы адёмён ирон литературон дзырды фарн, зонын кёны нё 
хуыздёр фысджыты уацмыстимё, аивад ёмё фольклоры хёзна-
тимё, тауы дзыллёйы астёу бёрзонддёр идейётё – гуманизм, 
уарзондзинад, ёгъдау, патриотизм ёмё намыс. 

Ирон сфёлдыстадон интеллигенцийён журнал «Мах дуг» 
уыдис ёмё у сё сёйраг фёзуат. Ам мыхуыр кёнынц сё лите-
ратурон ёмё наукон куыстытё, хёссынц сё хъуыдытё адёмы 
рёгъмё.

Нё республикёйы разамонджытё аразынц бирё мадзёлттё, 
цёмёй иу рауагъдад дёр ёхгёд ма ёрцёуа, цёмёй кусой 
театртё, радио, телеуынынады дзурой мадёлон ёвзагыл. 
Ис программётё, кусы къамис мадёлон ёвзаджы райрёзты              
фарстатыл ёмё афтё дарддёр.

Нё вазыгджындёр хёс у, цёмёй нё кёстёр фёлтёр зоной 
ёвзаг, ахуыр ёй кёной, кёсой чингуытё, газеттё ёмё журналтё.

Нё `ппёты дёр аразын хъёуы алыхуызон мадзёлттё ёвзаг 
хуыздёр базоныны тыххёй. Ёмё уыцы мадзёлттёй иуён мах 
абон стём ёвдисёнтё – журнал «Мах дуг» цы конкурс сарёзта, 
уымён. Ахём конкурстё ахъаз сты мадёлон ёвзаджы райрёзтён.

 Нё республикёйы разамонёг Сергей Меняйло, Тугъанты Ла-
рисё ёмё мёхи номёй уе ̀ ппётён дёр арфё кёнын – конкурсы 
бирё архайджытён, номинанттён, йё саразынён чи баххуыс 
кодта, уыдонён.

Стыр бузныг мё фёнды зёгъын журналы редакцийы 
кусджытён. Сымах стут ёцёг профессионалтё, ёмё уё куыстёй 
райгонд ут кёддёриддёр. Бирё уын бантысёд, ёмё, уё разы 
цы хёстё ёвёрут, уыдон ёнёмёнг сёххёст уёнт! Арфёйаг ут!

Хицауады сёрдары хёдивёг БОКОТЫ Эльбрус
 

ФАРНТАУДЖЫТÆ

ИРЫСТОН ÆМÆ ЦÆЦÆН:
 КУЛЬТУРОН БАСТДЗИНÆДТÆ
Ёнусты дёргъы алы адёмыхёттыты ̀ хсён хёлардзинады баст-

дзинёдтё фидар кодтой культурёйы минёвёрттё канд литера-
турёйы нё, фёлё киноаивады ёххуысёй дёр. Уымён ирд ёвдисён 
уыд Ирыстоны иузёрдион хъёбул Уататы Бибо ёмё цёцёйнаг ар-
тист Дагун Омаевы ёфсымёрон цёдис.  Уё размё хёссём, 2017 азы 
Дзёуджыхъёуы Цёгат Кавказы телевизион кинойы 50 азы юбилейы  
Дагун цы хъуыдытё загъта, уыдон:   

– Ирыстонмё ацы хатт ёрцыдтён 9 майы. Мё хуыздёр ёрдхорд 
Уататы Бибо йё цардёй куы ахицён, уыцы бон. Ирыстонён ёмё 
мёнён дёр – фыдуацы бон. Бибо мёнён ёфсымёрау уыд… 

Кино Ирыстоны фёзынд ёрмёстдёр Ёгъуызарты Ёхсарбеджы 
удуёлдай архайды руаджы. Сёрыстыр дён, йемё зонгё кёй уыдтён, 
уымёй. Диссаджы адёймаг, ёнё кинематограф ын цард ад дёр нё 
кодта. Дёсны разамонёг, фыссёг, сценарист. Немё-иу киноисён фёзы 
уыд, архайдта алкёмён дёр ёмбёлгё куысты уавёртё аразыныл. 
Ёмё йын ёнтысгё дёр кодта. Адём та йын дзуапп лёвёрдтой, сё 
хъарутыл кёй нё ауёрстой, уымёй. 

Йё рёстёджы мын фатер лёвёрдтой Ленинграды, Мёскуыйы, 
Дзёуджыхъёуы (уёды Ной Буачидзейы уынджы, Уатайы-фырт кём 
цард, уыцы хёдзары). Не сразы дён, цёрын ёмё кусын мё фёндыд 
ёрмёстдёр Грознайы. Мё уыцы тырнындзинадыл ёрфёсмон кодтон, 
хёст нём куы райдыдта, уёд. Уёззау цёфтё ныл сёмбёлд. Бомбётё 
куы калдтой, уёд ёз контузи райстон, ме ‘фсинён та йё сёр фёцёф. 
Бибо нё фарсмё балёууыд – Дзёуджыхъёуы рынчындоны йын бынат 
ссардта, уый фёстё дёр нын ёххуыс кодта.

«Костры на башнях», зёгъгё, уыцы кинонывы мёхъхъёлоны куы 
ахъазыдтён, уёд мё кёдём нё хуыдтой – Финляндимё, Германмё, 
Чехословакимё, Астёуккаг Азимё. Уёд райдыдтон иннё киностуди-
тимё кусын дёр. Фёлё тынгдёр мё ном айхъуыст, цёгатирыстойнаг 
студийы киноныв «Жизнь, ставшая легендой»-ы Дзёрёхохты Хад-
зы-Мураты фёлгонцы куы бацыдтён, уёд.  Абоны онг дёр уый у мё 
тёккё зындёр рольтёй иу. Бирё хъару схардз кёнын мё бахъуыд – 

Аивад, культурæ

зын уыд сёйраг хъайтары фёлгонц уырнинагёй, рёстагёй равдисын. 
Хъуыды ма йё кёнын, Зилгёйы нартхоры быдырты Мексикё куыд 
сарёзтам, уый – Ялтёйё пальмётё ёрбаластам ёмё сё уым нысса-
гътам. Манчжури Дзёуджыхъёуы сарёзтам, Аляскё – Бёрзёфцёгыл.

Киноныв «В черных песках»-ы мём фыййауы роль ёрхауд Уататы 
Бибойы руаджы, кёд уыцы рёстёг зонгё нёма уыдыстём, уёддёр. 
Куыст йё тёмёны уыд, афтё разамонджытё сёйраг хъайтары фёлгонц 
аразёджы баивыны зондыл ныллёууыдысты. Гъемё Бибо мё канди-
датурё бахаста. Уый фёстё куыд базыдтон, афтёмёй Хадзы-Мураты 
рольмё йёхи фёлвёрдта, дётгё та йё мёнён ракодтой. Ёмбарут 
хабар? Уыцы рёстёг адём бынтон ёндёр уыдысты – ныртёккё, 
ёвёццёгён, ахём хъуыддагён уёвён нал ис, конкуренци нын нё 
адёймагон миниуджытё аныхъуырдта.

Ацы кинонывыл кусгёйё, Бибоимё кёрёдзи фыццаг хатт федтам. 
Диссаг цы уыд? Куыддёр киноисён фёзмё рацыдтён, афтё кёрёд-
зийён ныхъхъёбыс кодтам, раст цыма рагон хёлёрттё уыдыстём. 
Уый фёстё ёрмёст нёхёдёг нё, фёлё ма нё мадёлтё дёр бахёлар 
сты. Диссагдёр ма цы уа – мё мад иунёг уырыссаг ныхас дёр нё 
зыдта, Бибойы мад та цёцёйнагау не ‘мбёрста, уёддёр сын сё зёр-
диаг ныхас нё баурёдтаис! 

Николай Ващилин, Уататы Бибо, Владимир Кодинцев 
ёмё Дагун Омаев киноныв «В чёрных песках»-ы 
архайгёйё, 1968 аз

Нё куыстён адёмы уарзондзинадёй, уыдон дын кад куы кёной, 
уымёй стырдёр ёвдисён нёй. Фёлё дё цас фылдёр уарзой, уыйас 
адёмы раз дё бёрнондзинад дёр фылдёр у. Зын у фыдгёнджыты 
рольты хъазын, адём дё ёвёрццёг хъайтарёй куы базоной, уёд. 
Иу спектаклы наркобароны ахъазыдтён. Цынё мё хъустыл ёрцыд! 
Дагун Омаев, дам, сывёллётты халы. Ёнкъарёнджын сты нё адём, 
ёппёрццёг фёлгонцтё аразын Цёцёны зын у. 

Мёхи юбилеймё мё ёппындёр не ‘вдёлы. Уымёй мё ахсджиагдёр 
хабёрттё ис. Туркмё цёуын. Киноныв «Тэли и Толи» туркаг, англи-
саг ёмё немыцаг ёвзёгтём раивтой ёмё мё Туркмё премьерёмё 
фёхуыдтой. Уый фёстё цёцёйнаг театримё гастрольты уыдзынён 
Мёскуыйы, ёвдисдзыстём «Выше гор». Уыцы спектаклы ролы хъазгё 
нё, фёлё, зёгъён ис, цёргё кёнын.

Кинонывты та «уыдтён» сомихаг, гуырдзиаг, азербайджайнаг, 
казахаг, туркменаг, кёсгон, мёхъхъёлон, фёлё ёппётёй фылдёр – 
ирон. Режиссер Александр Амировы комеди «Тэли и Толи»-йы дёр 
ироны ахъазыдтён. Челёхсаты Бадзийы роль мын ёрхаста «Хуыздёр 
нёлгоймаджы ролы тыххёй» хорзёх.      

Дагун ОМАЕВ, Цёцён адёмон артист, 
Цёгат Ирыстоны, Кёсёг-Балхъары ёмё Абхазийы сгуыхт артист, 

Уёрёсейы адёмон артист 
       

Цёгат Кавказы телевизион кинойы 50 азы юбилейы

                                                      ЦГЪОЙТЫ Хазби 

УЫЦЫ УÆЗЗАУ БОНТÆ…
ГАГЛОЙТЫ РУТЕН

Гаглойты Рутенӕн йӕ фӕсномыг уыд Музукк Сидӕйнаг. 1987 азы 
рауагъдад «Ирыстон»-ы мыхуырӕй рацыд йӕ уацмысты ӕмбырдгонд 
«Радзырдтӕ, ӕмдзӕвгӕтӕ, публицистикӕ». Ӕрмӕджытӕ ӕрӕмбырд 
кодта, разныхас ныффыста ӕмӕ фиппаинӕгтӕ сарӕзта ирон лите-
ратурӕйы куырыхондӕр фысджытӕй иу, дзӕнӕтыбадинаг Гафез. 
Уый фыссы: «Ирон адӕмы ’хсӕн Гаглойты Гыбийы фырт Рутен (Ан-
дрей) фылдӕр зындгонд уыди, куыд зынгӕ индзылер, революцийы                       
идейӕтӕ хӕлиугӕнӕг, ӕхсӕнадон кусӕг. Йӕ литературон бынтӕ, йӕ 
бирӕ фыстӕджытӕ ӕххӕстӕй не ‘рхӕццӕ сты абонмӕ. Рагон газеттӕ 
ӕмӕ йын журналты цы уацтӕ ӕмӕ аивадон уацмыстӕ уыд мыхуыр, 
уыдон та архивты уыдысты. Ӕз сӕ ӕрӕмбырд кодтон. Ныр ирон чи-
ныгкӕсӕгӕн хуыздӕр фадат уыдзӕн Рутены литературон бынтимӕ 
базонгӕ кӕнынӕн...»

Вазыгджын ӕмӕ таурӕгъон у Гаглойты Рутены цардвӕндаг: ӕвӕ-                      
джиауы арӕхстджын ӕмӕ зондджын инженер, поэт, прозаик, публицист, 
ахуыргӕнӕг, ӕхсӕнадон кусӕг, революцийы разӕнгардӕй архайӕг, 
Ирыстонӕн иузӕрдион хъӕбул. Йӕ ном баст у Ручъы ӕфцӕгыл тъунелы, 
бирӕ хидты ӕмӕ ӕндӕр арӕзтӕдтимӕ. Йӕ литературон бынтимӕ нӕм 
ӕрхӕццӕ йӕхи къухӕй фыст автобиографи «Мӕ цардвӕндаг», ӕмӕ 
йын йӕ цардыл, йӕ бӕллицтыл уымӕй хуыздӕр ничи радзурдзӕн. 
Ӕз дзы ӕрхӕсдзынӕн скъуыддзӕгтӕ.

«Ӕз райгуырдтӕн 1888 азы Хуссар Ирыстоны, Уанелы хъӕусове-
ты, Сидӕны хъӕуы. Мӕ фыд Гыби (Нестор) уыд зӕхкусӕг. Мӕ мад 
– Джиотӕй, фӕлӕ йӕ хонгӕ Хуыбылон кодтой.

Мӕ фыдӕн ӕз уыдтӕн фыццаг фырт. Фыццаг уӕлыгӕс, стӕй 
фыййауӕй цыдтӕн нӕ диссаджы сӕрвӕтты – Тынты рагъыл, 
Мыстыхӕрӕнты, Цъозаджыны, Хъогъеты, Сирнады ӕмӕ ӕндӕр 
рӕтты.

(Райдайæн 2022 азы 1-æм номыры)

Фыссæг æмæ хъысмæт 

Мӕ царды ацы рӕстӕг мын мӕ зӕрдӕйы сӕвзӕрын кодта 
ӕгӕрон уарзондзинад нӕ диссаджы ӕрдзмӕ, сӕрвӕттӕм, хӕхтӕм, 
кӕмттӕм. Бӕгъӕмвадӕй фосы фӕдыл згъоргӕйӕ, мӕ къӕхтӕ 
ныскъуыдтӕ сты ӕмӕ арф цъассытау зындысты. Мӕ мад-иу мӕ 
ӕрцахста ӕмӕ-иу мын тыхӕй сӕрста мӕ къахы скъуыдтӕ сӕгъы 
сойӕ (сывӕрвиуӕй).

Аст азы мыл куы сӕххӕст, уӕд мӕ мӕ фыд радта Ручъы хъӕууон 
скъоламӕ. Ахуыргӕнӕгӕй дзы куыста хорз ахуыргӕнӕг ӕмӕ стыр 
патриот Беджызаты Алекси. Ручъы цардтӕн нӕ хӕстӕджытӕм 
– Плитӕм. Сӕ мад уыд Гагулен, ӕгъдауджын сылгоймаг ӕмӕ 
хорз ӕфсин. Мӕн кодтой алы куыстытӕм. Иухатт хуымгӕнӕны 
ӕз атылдтӕн бырцӕй, хъуырау мӕ къухы, афтӕмӕй. Мемӕ уыд 
Плиты чындз, Серон, Регахыхъӕуккаг. Мӕн ауынгӕйӕ, Серон 
фӕцъӕхахст кодта: «Мӕ дурын сӕтдзӕн, судзгӕ бон мӕ баййӕф-
та!» Уый тынгдӕр уыд йӕ доны дурыны мӕт, ӕз та цъӕл ныддӕн, 
ӕмӕ мӕ туг калди.

Уый фӕстӕ ахуыр кодтон нӕ облӕсты хуссар-ныгуылӕн хъӕутӕй 
иуы – Хъорнисы... Ахуыр кодтон нӕхи хъӕууон скъолайы, Уанелы дӕр, 
стӕй Дзауы дӕр. Сӕххӕст мыл 15 азы, афтӕ мӕ ахуыргӕнджытӕ мӕ 
фыдӕн бамбарын кодтой, цӕмӕй мӕ радта гимназмӕ...

Ӕз-иу арӕх мӕхи иртӕстон адӕмӕй: схызтӕн-иу уӕлхӕдзармӕ 
ӕмӕ-иу ахуыр кодтон латинаг ӕмӕ уырыссаг ӕвзаг, географи ӕмӕ 
ӕндӕр предметтӕ. 1902 азы экзамен радтон Калачы 3-аг гимназмӕ. 
Мӕ фыд фыццаг аз бафыста 80 сомы мӕ ахуыры тыххӕй. Цардтӕн 
иу немыцаг усмӕ. Мӕ фыд ын хъӕуӕй хаста цыхт, царв ӕмӕ ӕндӕр 
продукттӕ».

Лӕппу афтӕ хорз ахуыр кодта, ӕмӕ йӕ фыды ахуыргӕнӕггаг ӕхца 
фидын нал хъуыд. 1906 азы гимназ каст фӕци сыгъзӕрин майданимӕ 
ӕмӕ йын уӕлдӕр скъолайы йӕ ахуыр адарддӕр кӕныны тыххӕй 
снысан кодтой Кавказаг стипенди 25 сомы.

Гимназы ахуыргӕнгӕйӕ, йе ’ргом аздӕхта революцион змӕлдмӕ, 
пропагандистон куыстмӕ, ӕмбырд кодта ӕхцайы фӕрӕзтӕ. Хуссар 
Ирыстонмӕ ӕппӕты фыццаг уый ӕрбаласта сусӕг типографийы 
шрифт. «Иухатт мӕ ӕрцахстой хъазахъхъаг патрультӕ. Фӕлӕ Гӕзза-
ты зӕронд Ессейы – милицӕйы прапорщикы ӕххуысӕй раирвӕзтӕн. 
Дыккаг хатт мӕ ӕрцахста хицауады старшина Эгадзе Ручъы. Уӕд ӕз 

революцийы тыххӕй Ерманы цӕрджытӕй ӕрӕмбырд кодтон 45 сомы, 
фӕлӕ реакци кӕй фӕуӕлахиз ис, уый тыххӕй мӕ чидӕр банымыгъта 
ӕмӕ мӕ ӕрцахстой. Фӕлӕ мӕ фыд гӕртам радта Эгадзейӕн, ӕмӕ 
Сыбырмӕ хастӕй фервӕзтӕн».

Гимназы директор Козюлкин стыр аргъ кодта Рутены зонындзинӕд-
тӕн, уӕлдайдӕр математикӕйӕ, ӕмӕ уый фӕндонмӕ гӕсгӕ 1906 азы 
бацыд Мӕскуыйы университеты физикон-математикон факультетмӕ. 
Уым йӕ зӕрдӕмӕ нӕ фӕцыд, ӕмӕ сфӕнд кодта Мӕскуыйы Уӕлдӕр 
Техникон ахуыргӕнӕндонмӕ бацӕуын. 300 бынатмӕ дзы фӕлварӕнтӕ 
лӕвӕрдтой 1800 адӕймаджы. Рутен конкурсы ацыд.

Мӕхимидӕг ахъуыды кодтон: «Ам математикӕ дӕр ис, индзылер 
дӕр уыдзынӕн ӕмӕ мӕ райгуырӕн бӕстӕн дӕр исты ахъаз фӕуы- 
дзынӕн». Каст ӕй фӕци 1913 азы иттӕг хорзӕй. «Радтой мын индзы-
лер-механичы ном, ӕмӕ, цингӕнгӕ, цӕуын нӕхимӕ. Куыд раздӕры 
Кавказы стипендиисӕг, афтӕ мын уыдис стыр горӕтты кусыны бар, 
фӕлӕ мӕн йӕхимӕ ласта райгуырӕн къуым: ӕз нӕ тырныдтон мӕхи 
сӕрмагонд цард саразынмӕ. Мӕн фӕндыд кусын ӕмӕ исты пайда 
ӕрхӕссын райгуырӕн бӕстӕн.

Нӕ бӕстӕйы фыццаг стыр ӕнамонддзинад у ӕвадатдзинад. Цӕгат 
Ирыстоны фӕзмӕ рахизӕн ис уынгӕг ком – Ныхасы нарӕгыл. Хус-
сар Ирыстоны дӕр хӕхтӕй быдырмӕ раирвӕзӕн ис ӕрмӕст Чъехы 
нарӕгыл. Ам ӕнусты дӕргъы хъенӕй лӕууы стыр даргъ къӕдзӕх». 
Уый айгӕрдын, фӕндаг ыл быдырмӕ саразыны хӕс райста йӕхимӕ 
Рутен. Сӕххӕст ӕй кодта 1914 азы, ӕмӕ «хӕххонты цинӕн кӕрон 
дӕр нал уыди».

1914 азы йӕ акодтой хӕстмӕ. 1917 азы ӕрыздӕхт сӕрӕгасӕй, ӕмӕ 
йын Хуссар Ирыстоны Национ Советы съезды Санахъоты Иван ӕмӕ 
Джиоты Никъалаимӕ бабар кодтой Дзомагъы (Къутыхы ӕфцӕгыл) 
Цӕгатмӕ цӕлхвӕндаг саразын, цӕмӕй дыууӕ Ирӕн баиу кӕнынӕн 
фадат суа. «Собиты Инал уыцы рӕстӕджы Калачы куыста, ӕмӕ йӕ 
мӕнӕй цъусдӕр не ‘ндӕвта Хуссар Ир, – фыссы Рутен. – Ӕз Никъалаимӕ 
ӕнӕхъӕн мӕй баззадтӕн Батумы ӕмӕ цыппар вагоны Ирыстонмӕ 
ӕрбаластам: 1000 путы динамит, 850 путы къӕдзӕххалӕн топпыхос, 
700 путы англисаг ӕндон буртӕ аразынӕн, бирӕ нымӕц белтӕ, гир-
къӕтӕ, дзӕбугтӕ, хъӕсдарджытӕ, куынцдымӕнтӕ ӕмӕ ӕндӕртӕ, 
–  ӕппӕт адон хохыл фӕндагӕн. Уый уыди 1918 азы».

Уыцы рӕстӕджы гуырдзиаг меньшевиктӕ райтынг кодтой сӕ тох. 
1920 азы Рутены ӕрцахстой. Калачы йӕ фӕдардтой ахӕстоны, стӕй йӕ 
поезды Кутаисмӕ куы фӕцӕйластой, уӕд тӕхгӕ поездӕй агӕпп кодта 
ӕмӕ ӕрбацыд Хъорнисмӕ. Уырдыгӕй рахызт Цӕгат Ирыстонмӕ. Ам 
ыл чидӕр хахуыртӕ фӕкодта, меньшевикты шпион, дам, у, бастдзинад 
ын ис Деникинимӕ, урсгвардионтимӕ. Ныхӕстыл тынг баууӕндӕн 
кӕй нӕ уыд, уымӕ гӕсгӕ йӕ удӕгас ныууагътой ӕмӕ йӕ Псковы 
ахӕстоны бамидӕг кодтой. Уырдыгӕй алыгъд Эстонимӕ. 1921 – 1928 
азты цард фӕсарӕнты алы бӕстӕты. Фӕстӕмӕ куы ӕрыздӕхт, уӕд 
ногӕй бавнӕлдта нӕ хӕхтӕм фӕндӕгтӕ аразынмӕ.

«Райдыдтон та Хохы фӕндагыл архайыныл фыссын. Афтӕ мӕм 
кӕсы, цыма ӕнӕ уый уӕвӕн нӕй дыууӕ Ирӕн дӕр. 1929 азы мӕ къухы 
бафтыд ацы фӕндаджы цыппар варианты саразын:

1. Ныллӕг тъунелимӕ Магъы ӕфцӕгыл; 2. Бӕрзонд тъунелимӕ 
уыцы ӕфцӕгыл; 3. Ӕргом трассӕимӕ уыцы хохыл; 4. Тъунел Ручъы 
хохы бынты. Ацы фӕстаг вариант (иннӕ ӕппӕт вариантты иуварс 
кӕнын райдыдта) фыццаджыдӕр ӕз раразмӕ кодтон. Уый уӕды онг 
литературӕйы никуы зынд...

1930 азы куы бантыст ӕхцайы фӕрӕзтӕ рауадзын кӕнын хохы 
сӕрты «Зӕрӕмӕг – Уанелы» автотрассӕ аразынӕн, уӕд ӕз кусын рай-
дыдтон Бӕгъиаты суары цур, Ручъы ӕфцӕгмӕ фӕндагыл. Кусджытӕн 
сарӕзтон ӕртӕ хӕдзары, тъунелы размӕ баластон 1000 хъӕды ӕмӕ 
фидӕны тъунелӕн йӕ фыццаг цъар. 1930 азы Хуссар Ирыстоны                                         
Октябры бӕрӕгбон куы бӕрӕг кодтой, уӕд Октябры цытӕн Ручъы 
тъунелы фыццаг ӕхст мӕхӕдӕг фӕкодтон.

Цы ма мын бантысдзӕн дарддӕр саразын, уый рӕстӕг фенын 
кӕндзӕн...»

Автобиографийы ӕвӕрд ис 1932 азы 1 сентябрь. Хъыгагӕн, уый 
фӕстӕ ногӕй урӕд ӕрцыд фӕндаджы арӕзтад. Рутен та куыста фа-
брик-заводы ахуыргӕнӕндоны ахуыргӕнӕгӕй: фӕсивӕдӕн амыдта 
техникӕ. Фӕстӕдӕр та институты каст лекцитӕ физикӕйӕ. Фӕлӕ 
йын хъысмӕтӕй бирӕ цӕрыны рӕстӕг нал уыд – 1937 азы сӕ кӕнон 
бакодтой ирон адӕмы цыфыддӕр знӕгтӕ, йӕ хорз фӕндтӕ ӕмӕ бӕл-
лицтӕ йын йемӕ мӕрдтӕм барвыстой.

Рутен йӕ литературон уацмысты арӕхстджынӕй пайда кодта ирон 
адӕмы хъӕздыг ӕвзаджы миниуджытӕ ӕмӕ ӕууӕлтӕй. Уымӕн ӕв-

дисӕн сты, йӕ царды тыххӕй фыст уацӕй цы скъуыддзӕгтӕ ӕрхастон, 
уыдон дӕр. Дӕсны уыд ӕрдзон нывтӕ, адӕмы удыхъӕды хицӕн- 
дзинӕдтӕ ӕвдисынмӕ. Фыста ӕмдзӕвгӕтӕ ӕмӕ радзырдтӕ. Уыдон 
мыхуыры цыдысты Цӕгат ӕмӕ Хуссар Ирыстоны газетты, уӕлдайдӕр 
та газет «Ног цард»-ы. Йӕ хуыздӕр уацмыстӕ сты диссаджы аив фыст 
радзырдтӕ «Дыууӕ фӕндаджы», «Цард», «Хъаст», «Теман голладжы 
нӕ сусӕг кӕны», «Намыс» ӕмӕ ӕндӕртӕ.

Гаглойты Рутены рухс ном рох нӕу абоны фӕлтӕртӕй. Баст у 
Ручъы хохы бынты тъунелимӕ, йӕ литературон бынтимӕ. Уыдон ӕй 
адӕмы зӕрдыл лӕууын кӕнынц ӕдзухдӕр. Сӕххӕст ын кодтой йӕ 
рагон бӕллиц:

Уымӕй мӕ тынгдӕр цы ’ндавы,
Карздӕр цы хорзыл кӕуын:
Сихор куы хӕрин ӕз Дзауы,
‘Хсӕвӕр – Дзӕуджыхъӕуы.

   

ГАГЛОЙТЫ ЦУЦУКК
«Фурд чысыл къадатӕ, суадӕттӕ ӕмӕ цӕугӕдӕттӕй рӕзы, – фыссы 

Гафез, 1962 азы Цуцуккӕн (Ефремӕн) Хуссар Ирыстоны цы чиныг 
– «Хъуыдыты базыртыл» – рацыд, уый разныхасы. – Литературӕ 
дӕр афтӕ у. Къоста йӕхӕдӕг стыр ӕмӕ тыхджын хӕххон цӕугӕдон 
у. Уымӕ бафтыд бирӕ рӕсуг суадӕттӕ, чысыл къадатӕ, тӕлтӕг ӕх-
сӕрдзӕнтӕ ӕмӕ знӕт комы дӕттӕ. Уыдонӕй сӕвзӕрд стыр фурд – нӕ 
абоны ирон литературӕ.

Ирон литературӕйы тӕлтӕг суадӕтты ӕмӕ ӕхсӕрдзӕнты мах 
хорз зонӕм. Уыдон нуазынц адӕм, ӕмӕ чиныгкӕсджытӕн хӕссынц 
ӕхцонад. Фӕлӕ мах арӕх рох кӕнӕм, кӕддӕр, фӕсвӕд, тар хъӕды 
кӕнӕ хуссары ӕртахгай чи цыди, цӕссыгау рӕсуг чи уыд, уыцы чы-
сыл суадӕтты, къадаты.

Куыд ис рохгӕнӕн Санахъоты Никъалайы радзырдӕн «Дон – йӕ бӕх, 
калм – йӕ ехс», зӕгъгӕ, Дзаттиаты Алыксандры радзырдтӕ «Хӕсты 
быдыры» ӕмӕ «Уад»-ӕн, Дзасохты Уасилы радзырдтӕн: «Натӕ» ӕмӕ 
«Сырхауоны къӕдзӕх»-ӕн, Гаглойты Рутены миниатюрон радзырд-
тӕн ӕмӕ политикон ӕмдзӕвгӕтӕн, Быдтаты Агуыбейы, Хуызмиаты 

Аслӕнбеджы, Гулиты Ефимы радзырдтӕ, ӕмӕ ма бирӕ курдиатджын 
адӕймӕггы уацмыстӕн?

Адон нӕ уыдысты профессионалон фысджытӕ. Чи сӕ политикон 
разамонӕг уыд, чи – ахуыргӕнӕг, чи – индзылер, чи та – цы. Фӕлӕ 
сӕ уацмыстӕ уыйбӕрц аив ӕмӕ дӕсны фыст сты, ӕмӕ сӕ, иуӕй, 
чиныгкӕсӕг тынг ӕхсызгонӕй бакӕсдзӕн, иннӕмӕй та, фыст кӕд 
ӕрцыдысты, уыцы рӕстӕджы сӕ тематикӕ, идейӕтӕ ӕмӕ аивадӕй 
ахадӕндӕр кӕнынц ирон литературӕйы истори...

Цуцукк (Гаглойты) йӕхи фыссӕг никуы хуыдта. Сӕйраг ын 
уыд службӕ, ӕхсӕнадон, политикон куыст. Фӕлӕ йын ацы чысыл 
чиныджы цы радзырдтӕ ис, уыдон бӕрӕг кӕнынц, уӕлдӕр цы 
«ӕнӕном фысджыты» кой кодтон, уыдонау Цуцуккмӕ дӕр уыд 
нывгӕнӕджы курдиат ӕмӕ арӕхстдзинад. Ӕрмӕст уый ӕххӕст нӕ 
райтынг. Уалдзыгон зӕхх митӕй куы фервӕзы ӕмӕ иугай таутӕ 
куы суадзы, раст афтӕ Цуцуччы курдиатӕй дӕр сирвӕзтысты ацы 
къорд уацмысы».

Гаглойты Григолы фырт Цуцукк (Цуцукк Къусджытаг) райгуырд 
1899 азы Калачы. Йӕ сабибонтӕ дӕр арвыста уым. Сӕрды-иу ӕрбацыд 
сӕхимӕ, хохмӕ Къусджытӕм (Дзауы районы, Уанелы хъӕусовет). Ахуыр 
кодта Гур ӕмӕ Калачы гимназты. Уый фӕстӕ 1929 – 1934 азты каст 
фӕци Мӕскуыйы хӕдзарадон кусджыты Академи, 1935 – 1937 азты 
та ахуыр кодта Сырх профессурӕйы аграрон институты. Коммунис- 
тон партийы рӕнхъытӕм бацыд 1917 азы. Кодта революцион куыст. 
1918 – 1921 азты архайдта Хуссар Ирыстоны ссӕрибарыл тохты. Уыд 
Дзӕуджыхъӕуы ӕмӕ Дагестаны контрреволюцийы ныхмӕ тохгӕнӕг 
оргӕнты уӕнг. Фӕстӕдӕр ӕй сӕвзӕрстой партийы Хуссар Ирыстоны 
политбюройы разамонӕгӕй. 1922 – 1937 азты куыста Хуссар Ирыстоны, 
Калачы ӕмӕ Мӕскуыйы бӕрнон бынӕтты.

Уыцы иу рӕстӕг кодта литературон куыст дӕр – фыста ӕмдзӕв-
гӕтӕ, радзырдтӕ, пьесӕтӕ, боныгтӕ. Йӕ уацмыстӕ мыхуыры цы-
дысты газеттӕ «Кермен», «Хурзӕрин» («Советон Ирыстон»), журнал 
«Фидиуӕджы». 1934 азы йын рацыд чиныг «Колхозон ӕвзар». 1920 
азы революцион сыстадыл ныффыста поэмӕ «Ӕрсдон». Йӕ фыццаг 
хай мыхуыры рацыд газет «Коммунист»-ы. Гаглойы-фырт ныффыста 
иу къорд пьесӕйы дӕр. Уыдонӕй зынгӕдӕр уыд «Айдарты Знауыр». 
Фӕлӕ йӕ 1937 азы куы ӕрцахстой, уӕд пьесӕ дӕр цыдӕр фӕци.

Цуцукк хорз арӕхст очерктӕ фыссынмӕ дӕр. Бирӕ уацтӕ ныффыста 
хъӕууон хӕдзарад ӕмӕ культурӕйы фарстатыл. Йӕ уацмысты ӕвзаг 
у фӕлгонцджын, аив, нуарджын.

ГАТУТЫ ДЗАХО
Ӕртынӕм азты дыккаг ӕмбисы Мӕскуыйы, Ленинграды ӕмӕ 

ӕндӕр стыр горӕтты «ӕргом кӕнын ӕмӕ ахсын» райдыдтой «ан-
тисоветон хотыхджын организацитӕ». Цӕгат Ирыстоны АССР-ы 
НКВД-йы кусджытӕ цӕмӕй центрӕй фӕсте ма аззадаиккой, ууыл 
сагъӕс кӕнгӕйӕ, сӕхицӕн бынат нал ардтой. Афтӕ рауад нӕуӕ- 
дзӕм азты дӕр. Бӕстӕйыл айхъуыст «Узбекаг хъуыддаг». Мыхуыр, 
телеуынынад ӕмӕ радиойы ӕндӕр ныхас нал уыд. Хурмӕ калдтой 
Узбекистаны стыр бынӕтты кусӕг адӕймӕгты сусӕг хъуыддӕгтӕ. 
Ӕмӕ уӕд нӕ республикӕйы уӕды прокурор, партийы обкомы фыц-
цаг секретарь дӕр сӕхи истӕмӕй равдисын сфӕнд кодтой. Уыдон 
дӕр ӕрымысыдысты «ирон мафи» ӕмӕ уидзын райдыдтой, бӕрнон 
бынӕтты кусӕг ирӕттӕй сӕ зӕрдӕ чысыл дӕр кӕмӕ къӕпп кодта, 
уыдоны. Суанг обкомы секретары дӕр. Нӕ зонын, уыцы рӕстӕг кӕй 
ӕрцахстой, уыдонӕй ӕцӕг аххосджын чи ӕмӕ цас уыд, уый, алкӕмӕн 
дӕр йӕ намыс – йӕ тӕрхонгӕнӕг, фӕлӕ сӕ суӕгъд кодтой. Ахӕстӕй 
фервӕзтысты рацарӕзты фӕрцы.

Ӕндӕр уыд ӕртынӕм азты рӕстӕг. Дӕ фыдгулыл НКВД-йы 
кусджытӕ сӕ цӕст ӕрӕвӕрдтаиккой. Сар йӕ сӕр кодта. Сӕ фыд- 
вӕнд сӕххӕст кодтой 1937-ӕм азы дӕр – ӕрымысыдысты, цыма, 
республикӕйы ис антисоветон сусӕгкуыстгӕнӕг гӕрзифтонгӕй 
сыстынмӕ цӕттӕ рахизон националистон организаци. Ӕмӕ, кӕй 
зӕгъын ӕй хъӕуы, йӕ сӕргъы хъуамӕ лӕууа ахуыргонд, арӕхстджын 
революционер, ирон адӕмы ’хсӕн йӕ хорз хъуыддӕгтӕй зындгонд 
чи у, кад кӕмӕн кӕнынц, ахӕм адӕймаг. Цыбыр ныхасӕй, адӕ-
мы сӕргъы чи ӕрлӕууа, ахӕм! Цӕмӕй сӕ мӕнгард ӕмӕ фӕливӕн                   
фыдгӕнд бауырнинаг уа.

Ирыстон лӕгхъуаг никуы уыдис, ӕмӕ уыдонӕй иу – Гатуты Алек-
сейы фырт Дзахойӕн (Константинӕн) йӕ хал схаудта. Ӕрымысӕ-
ггаг ӕфсон, – цыма раздӕр ӕнаххосӕй кӕй амардтой, уый – Гӕцойты 
И. Т. – бацамыдта, Дзахо цы куыстгӕнӕг у, йӕ цардӕмбал Зыгъуытаты 
11 Мах дуг №2 2022

Фатимӕимӕ цы хъавынц, уыдӕттӕ. Уый тыххӕй ӕрымысыдысты, 
Гӕцойы-фырты 1937 азы 2 ноябры фарстытӕн дзуаппыты чи нӕй, 
ахӕм протокол.  «Уырдыгӕй систой», сӕхӕдӕг кӕй ӕрхъуыды код-
той, ахӕм цъыфкалӕнтӕ. Уый фӕдыл газет «Социалистическая 
Осетия»-йы 1991 азы 1 февралы номыры Цӕгат Ирыстоны ССР-йы 
Паддзахадон Ӕдасдзинады Комитеты кусӕг Туаллӕгты А. фыс-
сы: «Составитель обвинительного заключения Полянский записал 
просто: на основании изложенного обвиняется: «Гатуев Константин 
(Дзахо) Алексеевич в том, что: 1. является активным участником 
антисоветской правонационалистической террористической органи-
зации; 2. состоял в террористической группе в Москве; 3. занимался 
вербовкой в организацию и террористическую группу; 4. вредил в 
литературе, восхвалял в ней врага народа Троцкого». Такое ничем 
не аргументированное клеветническое обвинение было утвержде-
но наркомом внутренних дел СО АССР Миркиным и помощником 
Главного прокурора РККА Шульцем».

1938 азы 13 июлы фехстой Гатуты Дзахойы. Уымӕн ӕвдисӕн уыд 
йӕ цардӕмбал дӕр, бадтысты иу ахӕстоны. Фатимӕйӕн та тӕрхон 
рахастой фондз азы ахӕстоны фӕбадын ӕмӕ йӕ йӕ ӕнахъом фыртимӕ 
ахастой Мордовийы лагерьмӕ. 1942 азы 17 ноябры суӕгъд, фӕлӕ йын 
Ирыстонмӕ сыздӕхыны бар нӕ радтой ӕмӕ 1952 азы амард Владимиры 
облӕсты горӕт Александровы.

1956 азы 14 январы ССР Цӕдисы Сӕйраг тӕрхондоны ӕфсӕддон 
коллеги, 1938 азы 13 июлы тӕрхон раст нӕ уыд, зӕгъгӕ йӕм хъӕс- 
тытӕ кӕй цыд, уымӕ гӕсгӕ йӕм ӕркаст ӕмӕ йӕ аивта, уымӕн ӕмӕ 
сбӕрӕг: «Цӕгат Ирыстоны антисоветон буржуазон-националистон 
организаци нӕ уыд», ӕрхъуыды йӕ кодтой Цӕгат Ирыстоны АССР-йы 
НКВД-йы раздӕры кусджытӕ Миркин, Шестаков, Городниченко, 
Полянский ӕмӕ иннӕтӕ. Афтӕ сбӕрӕг Гатуты Дзахо ӕмӕ Фатимӕйы 
рӕстдзинад.

Гатуты Дзахо стыр курдиаты ӕмӕ бирӕвӕрсыг зонды хицау уыд. Йӕ 
литературон уацмыстӕ фыста уырыссаг ӕвзагыл. Райгуырд 1892 азы горӕт 
Дзӕуджыхъӕуы ахуыргӕнӕджы хӕдзары. 1912 азы каст фӕцис гимназ 
ӕмӕ ахуыр кӕнынмӕ бацыд Мӕскуыйы университетмӕ. Уым архайдта 
студентты марксистон къорды. Сӕрды мӕйты та-иу С. М. Кировы раза-
мындӕй большевикон литературӕ хӕлиу кодта ӕфсӕнвӕндаджы ӕрма- 

дзты ӕмӕ цинчы заводы кусджыты ’хсӕн. 1917 азы февралы революци йӕ 
ӕрӕййӕфта Мӕскуыйы, октябры архайдта Мӕскуыйы ӕдгӕрзтӕ сыстады. 
Уыцы азы кӕрон ӕрыздӕхт Ирыстонмӕ ӕмӕ архайдта Дзӕуджыхъӕуы 
Советы куысты. Куыд газет «Горская жизнь»-ы уацхӕссӕг, афтӕ архайдта 
Терчы зылды адӕмты съезды Пятигорскы. Урсытӕ Дзӕуджыхъӕу куы 
бацахстой, уӕд йӕхи ӕрӕмбӕхста Чырыстонхъӕуы.

1920 азы Гатуйы-фырт уыд Терчы-Кавказы РОСТА-йы (Уӕрӕсейы 
телеграфон агентады) хайады сӕргълӕууӕг, Терчы облӕсты литерату-
рон комитеты уӕнг, Терчы облӕсты политрухсады сӕрдары хӕдивӕг, 
1921 – 1923 азты – Хӕххон ССР-йы Наркомпросы аивадон хайады сӕгъ- 
лӕууӕг. Уыцы азты стыр ӕргом здӕхта театрмӕ, ӕппӕт культурон 
хъӕппӕристӕм, ахъаз кодта сфӕлдыстадон тыхты рӕзтӕн. 1923 азы 
цард Ростовы – уӕды Цӕгат Кавказы зылды административон центры. 
1925 азы Дзахо сси Хурыскӕсӕны адӕмты Институты Кавказы хай-
ады аспирант. Уыцы рӕстӕджыты зӕрдиагӕй ахуыр кӕны Кавказы 
истори, пысылмон дин, архайы Цӕцӕн-Мӕхъхъӕл ӕмӕ Ирыстонмӕ 
экспедициты.

1928 азы Гатуты Дзахо кусын райдыдта Хурыскӕсӕны адӕмты 
коммунистон университеты, ахуыр кӕны хохӕгты национ-ссӕри-
барады змӕлды истори. Йӕ фыццаг иртасӕн куыстытӕ «Импе-
рия Узуна-Хаджи» ӕмӕ «Августовское восстание» мыхуыргонд 
ӕрцыдысты журнал «Революционный Восток»-ы. Уыдонӕй 
уӕлдай ма 1930 – 1934 азты журнал «Народный учитель» ӕмӕ 
1935 – 1936 азты журнал «Наши достижения»-йы мыхуыр кодта 
Ирыстоны, Мӕхъхъӕлы ӕмӕ Цӕцӕны цардыл фыст радзырдтӕ, 
очерктӕ. Журнал «Наши достижения» уыцы рӕстӕг редакци кодта                     
М. Горький. Уый йе ’ргом здӕхта Дзахойы сфӕлдыстадмӕ, арӕх 
ӕмбӕлдысты. Ростоваг фыссӕг Павел Максимовӕй М. Горький 
йӕ иу фыстӕджы куры, цӕмӕй йын уый рарвита Гатуйы-фырты 
чиныг «Зелимхан».

Гатуты Дзахо афтӕ хорз сахуыр кодта ӕмӕ базыдта, йӕ зӕрдӕмӕ 
айста Цӕгат Кавказы адӕмты цард, ӕгъдӕуттӕ, культурӕ, истори, 
афтӕ хорз ӕмӕ аивӕй сӕ равдыста йӕ уацмыстӕ «Зелимхан», «Ингу-
ши», «Империя Узуна-Хаджи», «Гага-аул», «Дикала-замана», «Стакан 
шейха»-йы, ӕмӕ ссис ацы адӕмты алкӕй фыссӕг дӕр, «Зелимхан» та 
сын у стъолылдаргӕ чиныг. Йӕ сӕйраг хъӕбатыр – цӕцӕйнаг абы-

рӕг, адӕймаджы сӕрибар цардыл тохгӕнӕг. Ацы уацмысмӕ гӕсгӕ 
ӕртынӕм азты ист ӕрцыд киноныв «Зелимхан». Сценарийы автор 
– Дзахо йӕхӕдӕг. Киноныв ӕнтыстджынӕй ӕвдыстой нӕ бӕстӕйы 
ӕмӕ суанг фӕсарӕнты дӕр.

Уыдонӕй уӕлдай ма ныффыста пьесӕ «Сад» (1934), очерктӕ «Кур-
татинское предание», «Кавцинк», «Гизельстрой», «Перевалы», «Два 
праздника» ӕмӕ ӕндӕртӕ. Бирӕ рӕстӕг куыста ирон Даредзан-
ты таурӕгътыл, ратӕлмац сӕ кодта уырыссаг ӕвзагмӕ. Радта сын 
иумӕйаг сӕргонд «Амран», афтӕмӕй сӕ 1932 азы мыхуыры рауагъта                          
ССР Цӕдисы Зонӕдты Академийы рауагъдады.

«Его многочисленные записи и переводы осетинского фольклора 
в прозе и в стихах представляют большую ценность для читателей 
наших дней. Автор проделал значительную исследовательскую работу 
в области истории Северной и Южной Осетии, поднял ценнейшие до-
кументы, подобно тому, как в далекие времена описываемые им «оссы» 
впервые добыли в недрах гор несметные сокровища и подарили их 
потомкам. Писатель-«рудокоп» Дзахо добыл в недрах истории своего 
народа предания, легенды, были, повествующие о борьбе трудовых 
людей за счастье», – фыссы Б. Шелепов. Кӕм сты, цымӕ, уыцы фыссӕг 
цы куыстыты кой кӕны, уыдон? Афон у курдиатджын фыссӕг ӕмӕ 
ахуыргонд Гатуты Дзахойы литературон бынтӕм биноныг ӕркӕсынӕн, 
мыхуыры сӕ рауадзынӕн…

ДЗАТТИАТЫ АЛЫКСАНДР
20-ӕм азты гуырдзиаг меньшевиктӕ Хуссар Ирыстоны сӕргой куы 

фӕкодтой, арт ыл куы бандзӕрстой, уӕд уыцы зын комкоммӕ йӕ удыл 
чи бавзӕрста, уыдонӕй иу уыд Дзаттиаты Алыксандр. Бавзӕрста 
уӕлӕнгай дзырд у, уымӕн ӕмӕ уыд меньшевиктимӕ тохы растады 
политразамонджытӕй иу. 1920 азы йӕ сӕвзӕрстой Хуссар Ирыстоны 
революцион комитеты уӕнгӕй. Уыцы аз 8 июны Округон комитеты 
ӕмӕ Ревкомы номӕй Хуссар Ирыстоны расидт Советон хицауад. Фӕлӕ 
бирӕ рӕстӕг нӕ ахаста. Гуырдзыйы меньшевиктӕн ӕнӕ уый дӕр 
Хуссар Ирыстонмӕ сӕ дӕндӕгты къӕс-къӕс цыд. Ныр ыл алырдыгӕй 
ӕрхъула кодтой, бырстой, Советон хицауад, ирондзинад дзы ныххуыдуг 
кӕнынмӕ. Ӕмӕ сын бантыст. Хуссар Ирыстоны хъӕутӕ фестадысты 

арты цӕхӕр, сӕ цӕрджытӕ та – лигъдӕттӕ. Адӕм лыгъдысты Цӕгат 
Ирыстонмӕ, се ‘фсымӕртӕ ӕмӕ хотӕм. Уыцы хъуыддаджы дӕр сын 
хъуыд зондджын разамонӕг. Хӕддзуйӕ ницы хъуыддаг арӕзы, ӕмӕ 
лидзӕг адӕмӕн сӕ тыхст хъысмӕты иудадзыг сӕ уӕлхъус чи уыд, 
йӕ ныфсы ныхас ӕмӕ ӕххуысӕй сын сӕ зындзинад чи рогдӕр кодта, 
уыдонӕй иу уыд Дзаттиаты Алыксандр.

Цӕгат Ирыстоны цӕргӕйӕ, уый ӕвзӕрст ӕрцыд Терчы облпартко-
мы уӕнгӕй ӕмӕ Терчы облӕсты ЦӔК-ы уӕнгӕй. Хуссар Ирыстонӕй 
рацӕуӕг раволюцион ӕфсӕддон къордимӕ архайдта Бургъустаны 
тохты, уыд ӕфсӕддон бригады партион разамонӕг. 1928 азы ССР Цӕ-
дисы Революцион Ӕфсӕддон Совет ын йӕ хъӕбатырдзинады тыххӕй 
саккаг кодта Сырх Тырысайы орден.

Гуырдзыстоны Советон хицауад куы фӕуӕлахиз, уӕд Алыксандр 
куыста Хуссар Ирыстоны облӕстон партион комитеты секретарӕй, 
уыд Гуырдзыстоны КП-йы ЦК-йы уӕнг, Гуырдзыстоны ЦӔК-ы уӕнг, 
Фӕскавказы ЦӔК-ы уӕнг, ССР Цӕдисы ЦӔК-ы уӕнг. Ӕхсӕнадон 
хъуыддӕгтыл зӕрдиагӕй архайгӕйӕ, Дзаттийы-фырт арӕх цыд Калак 
ӕмӕ Мӕскуымӕ. Ног цардарӕзты къуырцдзӕвӕнты тыххӕй йӕ хъуы-
дытӕ уӕндонӕй, ӕргомӕй дзырдта ӕмбырдты. Уыцы рӕстӕг фӕных 
Берияимӕ. Алыксандр басыгъд комкоммӕ уый фыдӕхӕй. Мӕскуымӕ 
йӕ куы раивтой, уӕд куыддӕр йӕ ныхас цӕуын райдыдта, афтӕ йӕ 
ӕрцахсын кодта. Алыксандр амард ахӕстоны 1942 азы, йӕ ном та сси 
таурӕгъты дзуринаг.

Ирон адӕмы номдзыд фырт, зынгзӕрдӕ революционер, партион 
разамонӕг ӕмӕ курдиатджын фыссӕг Дзаттиаты Михелы фырт Алык-
сандр райгуырд 1891 азы Хуссар Ирыстоны хӕххон хъӕу Сыбайы. 
Фӕстӕдӕр бинонтӕ цӕрынмӕ алыгъдысты Калакмӕ. Уым куыста 
йӕ фыд.

Калачы каст фӕци реалон ахуыргӕнӕндон, куыста Згъуыбиры               
хъӕуы ахуыргӕнӕгӕй. 1913 азы бацыд Бетъырбухы психо-неврологион 
институтмӕ. 1917 азы Бетъырбухы разӕнгардӕй архайдта февралы 
революцийы. Уыцы аз ӕрыздӕхт Хуссар Ирыстонмӕ ӕмӕ аразын 
райдыдта революцион къордтӕ.

Йе ‘хсӕнадон архайдимӕ уыцы иу рӕстӕг кодта аивадон-лите-
ратурон куыст дӕр. Уыд, революцийы агъоммӕ Калачы цы ирон 
драмон къордтӕ фӕзынд, уыдон аразджытӕй иу, архайдта се спек-

такльты, пьесӕтӕ сын тӕлмац кодта уырыссаг ӕмӕ гуырдзиаг 
ӕвзӕгтӕй. Бӕрцӕй бирӕ не сты йӕхи фыст уацмыстӕ. 1925 азы 
журнал «Зиу»-ы мыхуырӕй рацыд йӕ зынгӕдӕр радзырд «Хӕсты 
заман». Уый йӕ идейон ӕмӕ аивадон тыхӕй лӕууы ирон прозӕйы 
хуыздӕр уацмысты ӕмрӕнхъ. Ахӕм аргъ ын скодта зындгонд ирон 
литературон критик Тыбылты Алыксандр дӕр. Бахастой йӕ скъолаты 
ахуыргӕнӕн чингуытӕм.

ДЗЕСТЫ КУЫДЗÆГ
«Дзесты Куыдзӕг у курдиатджын фыссӕг, ирон аив литературӕйы 

ӕрцахста стыр бынат, ирон аив прозӕйы Куыдзӕджы номӕй стырдӕр 
нӕмттӕ нырма бирӕ нӕ разындзӕн», – фыста Нигер, Дзесы-фырт 
фыдӕвзаджы азарӕй зындоны къӕсӕрӕй куы нӕма бахызт, уӕд. Уый 
аккаг аргъ у, стӕй ӕрмӕст ахуыргонд ӕмӕ стыр курдиаты хицау, 
ирон литературӕйы классик Нигеры хъуыды нӕу. Ӕртынӕм азты йе 
сфӕлдыстадыл, йе ’взаджы хъӕздыгдзинадыл бирӕ стыр фысджытӕ 
ӕрӕвӕрдтой сӕ цӕст. Радзырд «Хорхӕссӕг» мыхуыргонд ӕрцыд 1930 
азы журнал «Фидиуӕджы». Уый канд Куыдзӕджы сфӕлдыстады нӕ, 
фӕлӕ ӕппӕт ирон литературӕйы дӕр бацахста зынгӕ бынат. Уыцы 
аз зындгонд фыссӕг ӕмӕ критик Тыбылты Алыксандр фыста: «Уыцы 
таурӕгъ уӕнгты уыйбӕрц ахъардта, ӕмӕ хъуамӕ йӕ кой рӕгъмӕ 
рахастӕуа. Уыцы таурӕгъы Куыдзӕг ахӕм курдиат равдыста, ӕмӕ 
нӕ ног фысджыты раззаг рӕнхъыты хъуамӕ нӕртон фӕдисонӕй 
ӕрлӕууа». Ахӕм ӕнтыстджын уыдысты фыссӕджы фыццаг къах-
дзӕфтӕ, ӕмӕ йӕ кӕй ӕрцахстой, уый ма иу ӕвдисӕн у, НКВД-йы 
уӕды кусджытӕ Миркин, Шестаков, Полянский, Городниченко ӕмӕ 
иннӕтӕ Ирыстоны хуыздӕрты зонгӕ-зонын фыдракӕнды охыл кӕй 
куынӕг кодтой, уымӕн.

Дзесты Габрелы фырт Куыдзӕг райгуырд 1905 азы Урстуалты 
Едысы хъӕуы бирӕ бинонты ’хсӕн мӕгуыр хӕххон лӕджы хӕдзары. 
Бинонтӕ мӕгуыр уыдысты, фӕлӕ фӕрнджын  – ирон ӕфсарм ӕмӕ 
ӕгъдауӕй, адӕймагдзинадӕй. Кӕстӕр ӕмӕ хистӕры, сылгоймаг 
ӕмӕ нӕлгоймаджы ‘хсӕн ахастдзинӕдтӕ фидар уагыл ӕвӕрд кӕм                   
уыдысты, ахӕм. «Кӕстӕртӕй бадгӕ ничи фӕкӕны, уазӕг нӕм куы 
вӕййы, уӕд»  – фыста йӕ мысинӕгты.

Чысылӕй бавзӕрста фӕллойы уӕз: цыд уӕлыгӕс, рӕгъаугӕс. 
Йӕ райгуырӕн хъӕуы райдиан скъола байгом 1890 азы. «Уый уыд 
цыппар комы фынддӕс хъӕуӕн иунӕг скъола», – мысыд уый, ӕмӕ 
йе стырдӕр бӕллиц уыд уырдӕм ахуырмӕ бацӕуын. Скъолайы 
ахуыры азтӕ никуы рох кодта Дзесы-фырт: «Махӕн нӕхи хӕдза-
ры уӕлдай арӕхдӕр кӕсын кодтой «Ирон фӕндыр» сылгоймӕгтӕ. 
Нӕхӕдӕг дӕр бирӕ бинонтӕ уыдыстӕм, фӕлӕ ма-иу нӕм зымӕгон 
бонты не ‘рвадӕлты ӕмӕ нӕ сыхӕгты сылгоймӕгтӕ дӕр ӕрӕмбырд 
сты ӕд ӕлвисинӕгтӕ ӕмӕ та-иу мӕм бахатыдысты: «Къостайы та 
нын бакӕс!»

Фидӕны фыссӕг Едысы ӕртӕазон скъолайы фӕстӕ ахуыр кӕнынмӕ 
бацыд Дзауы скъоламӕ. Фӕлӕ Хуссар Ирыстоны фӕллойгӕнджытӕ 
Гуырдзыстоны меньшевикты ныхмӕ куы сыстадысты ӕмӕ састы 
бынаты куы баззадысты, уӕд Дзесты бинонтӕ ралыгъдысты Цӕгат 
Ирыстонмӕ ӕмӕ ӕрцардысты Ногиры. Фыдцарды уавӕртӕ йын цынӕ 
бавзарын кодтой. Цыд ӕххуырсты, уыд агуыридургӕнӕн заводы, ти-
пографийы кусӕг. 1923-1935 азты ахуыр кодта фыццӕгӕм облӕстон 
фӕлварӕн скъолайы. Сси фӕскомцӕдисон чыры секретарь, журнал 
«Ӕвзонг Ирыстон»-ы редколлегийы уӕнг. Йӕ литературон фыццаг 
фӕлварӕнтӕ мыхуыры фӕзындысты 1925 азы. Фыста ӕмдзӕвгӕтӕ, 
чысыл радзырдтӕ, уацхъуыдтӕ. Ссис газет «Рӕстдзинад»-ы уацхӕссӕг. 
Уыцы азтӕ йӕ мысинӕгты ӕвдисгӕйӕ, стыр хӕлар ӕмӕ уарзонӕй 
фыссы газеты фыццаг редактор, зындгонд революционер, фыссӕг, 
поэт ӕмӕ критик Гӕдиаты Цомахъы тыххӕй.

1926 азы Куыдзӕг бацыд Мӕскуыйы журналистикӕйы паддзаха-
дон институтмӕ. Каст ӕй фӕуыны фадат ын нӕ фӕци, ӕмӕ та кусын 
райдыдта газет «Рӕстдзинад»-ы. Йӕ уацмыстӕ мыхуыр кодта альма-
нах «Абон»-ы, «Литературон хъазуатон»-ы, «Фидиуӕджы». Уыдис 
Советон Цӕдисы фысджыты фыццаг съезды делегат. 1967 азы Гафез 
йӕ уац «Цард ӕмӕ рӕстӕджы зарӕггӕнӕджы» фыссы: «Куыдзӕг 
ирон литературӕмӕ ӕрбацыд советон цардӕвӕрды сӕуӕхсидыл, 1927 
азы, фыссӕджы кадджын ном та йын радта йӕ диссаджы радзырд 
«Хорхӕссӕг».

Бирӕ хъарм ӕмӕ ӕхсызгон ныхӕстӕ фехъуыста йе сфӕлдыстады 
райдайӕны Нигерӕй, Тыбылты Алыксандрӕй, Гӕдиаты Цомахъӕй, 
Гуыриаты Гагуыдзӕй ӕмӕ иннӕ зындгонд адӕймӕгтӕй, фӕлӕ йын 

уыдон дӕр нал баххуыс кодтой йӕ зын сахаты. Ахӕстоны цытӕ бав-
зӕрста, уыдоны тыххӕй ныффыста мысинӕгтӕ «Зӕрдӕйы ностӕ». 
Журнал «Мах дуг» сӕ ныммыхуыр кодта 1989 азы 1, 2 ӕмӕ 4 номырты, 
фӕстӕдӕр рацыдысты хицӕн чиныгӕй дӕр. Уыдон стыр ӕвдисӕн сты 
нӕ историйы уӕды цаутӕн.

Дзесты Куыдзӕг мӕлӕты дзыхӕй раирвӕзт куыстдзагъд ӕмӕ 
зӕрдӕрыстӕй, фӕлӕ йӕ зӕрдӕйы ӕнӕуынондзинадӕн бынат нӕ 
уыд. Маст исыны охыл дзы фыдгой, фыдныхас никуы фехъуыста-
ис. Йӕ сӕйрагдӕр нысан уыдис йӕ адӕмӕн, ирон литературӕйӕн 
уӕхскуӕзӕй лӕггад кӕнын. Йӕ ахаст нӕ аивта ног цардарӕзт-
мӕ, ахӕстоны кӕй фӕбадт, уый тыххӕй йӕ хӕрамдзинад нӕ фӕ-
цагайдта Коммунистон партимӕ. Уый нӕ, фӕлӕ ма йӕ саразӕг                                       
В. И. Лениныл ныффыста уацау «Фыййауы сагъӕс» дӕр. Рацыд 
уырыссаг ӕвзагмӕ тӕлмацгондӕй ӕмӕ Ӕппӕтцӕдисон конкурсты 
райста дыккаг преми. Уацмыс фыст у, Куырттаты комы цӕрджытӕ 
В. И. Ленинӕн сӕхи хъӕппӕрис ӕмӕ хъаруйӕ фыццаг цырт куыд 
сӕвӕрдтой, уый тыххӕй.

Ӕстайӕм азты фӕзынд иннӕ уацау «Фӕндагсар Уастырджи». Йӕ 
сӕйраг хъӕбатыртӕ сты диссаджы удыхъӕды хицау, зӕдтимӕ абарӕн, 
ӕцӕг ирвӕзынгӕнджытӕ рахонӕн кӕмӕн ис, ахӕмтӕ. Фыссӕг дзы 
бавӕрдта йӕхи уды къӕртт, зӕрдӕйы конд. 

Зӕды хуызӕн зӕронд лӕг уыд Куыдзӕг. Сабыр ӕмӕ лӕгъз дзураг, 
йӕ цӕстӕнгас –  рӕвдауӕг. Кӕстӕртӕй дӕр ӕфсӕрмы, нымд кодта. 
«Рӕстдзинад»-ыл йӕ зӕрдӕ никуы сивта, арӕх уыд йӕ уазӕг, мыхуыр 
дзы кодта очерктӕ, уацтӕ, мысинӕгтӕ. Нӕ хистӕр фысджыты ӕмӕ 
ирон культурӕйы кусджыты тыххӕй йӕ мысинӕгтӕ рацыдысты хицӕн 
чиныг «Нӕ буц хистӕртӕ»-йӕ.

Йӕ курдиатӕй фӕхай кодта сабитӕн дӕр. Ныффыста сын цалдӕр 
чиныджы: «Додти тӕрхъус кӕд ӕрцахста?», «Пъырыстыф», «Хинӕйдзаг 
къӕбыла», «Диссаджы кукла» ӕмӕ ӕндӕртӕ. Йӕхи равдыста дӕсны 
тӕлмацгӕнӕгӕй дӕр – раивта В. Катаевы уацау «Полчъы хъӕбул», 
Къостайы драмӕ «Дуня», ӕндӕр уацмыстӕ.

Дзесты Куыдзӕгӕн 1988 азы рауагъдад «Ир»-ы цы ӕвзӕрст уац-
мысты чиныг рацыд, уымӕн йӕ разныхасы фыст ис: «Куыдзӕг нал 
ис – 1980 азы йӕ ӕгъатыр мӕлӕт атыдта не ‘хсӕнӕй, фӕлӕ йе сфӕл-
дыстад ирон литературӕйы бацахста рӕбинаг бынат. Уый тыххӕй 

нырма сӕ ныхас зӕгъдзысты литературӕиртасджытӕ. Уымӕн, ӕмӕ 
Куыдзӕг уыд ӕвӕджиау курдиаты хицау».

ЗÆГЪОЙТЫ САРДИ
Зӕгъойты Сарди куы бабын, уӕд ыл цыд ӕрмӕстдӕр 27 азы. Цымӕ 

цы знаггад ракодта? Мӕлӕты карз тӕрхон ын цӕй тыххӕй рахастой? 
Цӕмӕн ын аскъуыдтой йӕ бӕллицтӕм тырнӕг уд, йӕ рӕсугъд тыр-
нындзинӕдты таг, йӕ уӕлмонц зарӕг? Ӕнӕуый дӕр царды фыдӕбонӕй 
ӕндӕр куы ницы федта. Цыппар азы йыл цыд, афтӕ йӕ фыд амард, 
ӕмӕ фондз сывӕллонӕй сӕ мады ӕвджид баззадысты. Ӕнӕ дарӕ-
гӕй бинонтӕн зын уыд цӕрын, ӕмӕ Сардийы хӕрз ӕвзонгӕй радтой 
ӕххуырсты. Фыййауӕй цыдис бонджынты фосы фӕдыл гуыбыны 
хӕлцыл, бӕгънӕг, бӕгъӕмвадӕй.

Царды уӕз йӕ ӕвзонг удӕй ноджы арфдӕр банкъардта, 1920 азы 
гуырдзиаг меньшевиктӕ Хуссар Ирыстоны фӕллойгӕнӕг адӕмы сӕ 
цӕрӕн бынӕттӕй куы сыстын кодтой, уӕд. Уыцы зын дуджы Зӕгъойты 
бинонтӕ дӕр ралыгъдысты Цӕгат Ирыстонмӕ ӕмӕ ӕрцардысты Но-
гиры. Уӕд лӕппуйыл цыдис 10 азы, ӕмӕ лигъдоны зын царды уавӕр 
афтӕмӕй бавзӕрста.

Ног цард ын радта ӕппӕт дӕр: ахуырмӕ фӕндаг, сӕрибардзинад 
ӕмӕ амонд. Уымӕй уыд хӕсджын, ууыл зарыд йӕ ӕвзонг хъӕлӕсӕй, 
цин ыл кодта, уыд дзы райгонд, йӕ бӕллицтӕ баста йемӕ. Уый фӕрцы 
йын бантыст размӕ акъахдзӕфтӕ кӕнын, уӕд куыд хъуамӕ сыста-
даид йӕ ныхмӕ? Фӕлӕ йыл, ӕвӕццӕгӕн, ӕгӕр иузӕрдион кӕй уыд, 
тъӕллангӕй йыл кӕй зарыд, уый ног цардарӕзты знӕгты зӕрдӕты 
маст уагъта, ӕмӕ йӕ фыдӕвзаджы саргъы гоппыл фӕхауын кодтой.

Зӕгъойты Уасилы фырт Сарди райгуырд 1910 азы Дзауы районы 
Тлийы хъӕуы. Ахуыр кодта Ногиры фондзазон скъолайы. Каст ӕй 
куы фӕци, уӕд та –  кусӕг фӕсивӕды скъолайы. Фӕстӕмӕ Хуссар 
Ирыстонмӕ ӕрыздӕхт ӕмӕ кусын райдыдта облӕстон фӕскомцӕ-
дисон газет «Ленинон»-ы. Уыдис зӕрдӕргъӕвд ӕмӕ ӕвзыгъд лӕппу, 
йӕ тырнындзинад ыл базыртӕ сагъта, куысты фӕллад нӕ зыдта, 
зӕрдиагӕй архайдта ӕхсӕнадон царды, фӕскомцӕдисы куысты. Йӕ 
уӕлмонц хъуыдытӕ ӕвдыста йе ‘мдзӕвгӕты, радзырдты, очеркты... 
Йӕ фыццаг ӕмдзӕвгӕ «Хурыскаст» мыхуыры фӕзынд 1929 азы газет 

«Рӕстдзинад»-ы литературон сыф «Размӕ»-йы. 1933 азы Цхинвалы 
мыхуыры рауагъта йӕ удӕгасӕй йӕ фыццаг ӕмӕ фӕстаг чиныг «Тохы 
дуг». Йе сфӕлдыстадӕй ныфс лӕвӕрдта ирон рӕзгӕ литературӕйӕн: 
бирӕ йын ӕнтыст. Йӕ хъарутӕ ӕвзӕрста поэзийы, прозӕ ӕмӕ дра-
матургийы. Литературӕйы фӕндагыл фидар ӕрлӕууыд, фӕлӕ йын 
цӕрын нӕ бантыст.

1962 азы Хуссар Ирыстоны рацыд Зӕгъойы-фырты ӕвзӕрст уац-  
мысты чиныг «Ӕмдзӕвгӕтӕ». Уырдӕм хаст ӕрцыдысты, йӕ лите-
ратурон бынтӕй ма чи баззад, уыдоны хуыздӕртӕ: «Тохы бонтӕ», 
«Партизаны кард», «Зӕрдӕ райы», «Ралӕууыд уалдзӕг», «8-ӕм Мартъи» 
ӕмӕ ӕндӕртӕ. 1965 азы уагъд «Ирон радзырдты» чиныджы та сты йӕ 
прозаикон уацмыстӕ: «Цы ‘рымысы Быдзег», «Партизаны мысинаг» 
ӕмӕ «Хъӕу фендӕр ис».

Бантыст ма йын бирӕ ӕндӕр уацмыстӕ ныффыссын дӕр: кадӕг 
«Мад ӕмӕ фырт», ӕртӕактон пьесӕ, ӕмдзӕвгӕтӕ ӕмӕ ӕндӕртӕ, 
фӕлӕ 1937 азы фесӕфтысты.

ЗÆНДЖИАТЫ БÆБУ
Октябры революцийы размӕ ирон интеллигенцийы раззагдӕртӕй 

адӕмы ’хсӕн йӕ хорз хъуыддӕгты тыххӕй дзуринагӕн чи баззад,            
Ирыстоны раз йӕ хӕс уӕхскуӕз ӕмӕ ныхбыны куыстӕй чи ӕххӕст 
кодта ӕмӕ йын лӕггад кӕнынӕй чи нӕ бафсӕст, уыдонӕй иу у Зӕн-
джиаты Бӕбу. Райгуырд 1869 азы Мызуры. Райдайӕн скъолайы фӕстӕ 
йӕ йӕ фыд Хъасай ахуырмӕ радта Кутаисы семинармӕ. Уый фӕстӕ 
каст фӕци институт ӕмӕ ахуыргӕнӕгӕй куыста Беслӕны, стӕй та 
– Алагиры.

Бӕбу стыр хӕларӕй цард уӕды ирон интеллигенциимӕ. Уӕлдай 
хуыздӕр кӕрӕдзи ӕмбӕрстой Ӕмбалты Цоцкоимӕ. Сӕ дыууӕ дӕр 
стыр аргъ кодтой Къостайы сфӕлдыстад ӕмӕ ӕхсӕнадон архайдӕн. 
Ирон адӕмы ӕхсӕнмӕ хастой «Ирон фӕндыр»-ы ӕрдхӕрӕны уацмыс- 
тӕ, Къостайы фарн ӕфтыдтой ирон рӕзгӕ фӕсивӕдыл. Сӕ дыууӕ 
дӕр къӕрцхъус уыдысты йӕ царды уавӕртӕм, йе ‘нӕниздзинадмӕ. 
1905 азы Ӕрыдоны ӕрӕмбырд кодтой ӕхцайы фӕрӕзтӕ Къостайӕн 
баххуысы тыххӕй. Бӕбу ӕмӕ Цоцко ацыдысты Лабӕмӕ рынчынфӕр-
сӕг. Сӕ зӕрды уыдис Къостайы Дзӕуджыхъӕумӕ раласын, фӕлӕ сын 

ӕй йӕ хо Олгъа нӕ рауагъта, лӕмӕгъ у, зӕгъгӕ. Тынг фӕрыстысты 
йӕ амардыл, раст цыма Ирыстоны стъалы арвӕй рахаудта, афтӕ йӕ 
банкъардтой сӕ удтӕй ӕмӕ йыл сау фӕдардтой.

Бӕбуйы рухс ном ирон адӕмы фӕлтӕртӕ ӕдзухдӕр мысыдысты 
ӕмӕ мысынц ӕрмӕст уымӕй дӕр, ӕмӕ уый ‘руаджы баззадысты 
Алагиры аргъуаны Къостайы конд зӕдты нывтӕ, Къоста йӕ кур-
диат, зонд, арӕхст- дзинад ӕмӕ удыхъӕд цы нывты ныууагъта, 
уыдон. Хистӕртӕй арӕх фехъусӕн уыд Алагиры аргъуаны тыххӕй 
сӕ ӕхсызгон мысинӕгтӕ. Иуӕй йӕ аив арӕзт (уый сӕрмагонд дзу-
ринаджы аккаг у), иннӕмӕй, йӕ мӕсыгыл цы егъау сахат уыд, уый. 
Йӕ ӕмбисбоны зӕлланг, дам, хъуыст суанг Ӕрыдонмӕ, ӕмӕ быдыры 
куыстыты рӕстӕг Алагиры алыварс быдырты кусӕг адӕмы хуыд-
та сихоры хӕрдмӕ. Ирон адӕм хуыцаубонты аргъуанмӕ цыдысты 
кувынмӕ ӕмӕ Къостайы аив конд нывтӕ уынынмӕ. Зӕдты нывтӕм 
цымыдис уыдысты, иуӕй, уымӕн, ӕмӕ сӕ сӕрхъуызой, сӕ уарзондӕр 
адӕймаджы конд уыдысты, иннӕмӕй та сын сӕ бакаст уыд зонгӕ – 
Къоста зӕдты фӕлгонцтӕ сарӕзта Уӕлладжыры комы кадджындӕр 
адӕймӕгты ӕнгӕс.

Ӕмӕ кӕд Алагиры аргъуан ирӕттӕн ӕмӕ уырыссӕгтӕн дӕр ӕм-
хуызон кадджын кувӕндон уыд, уӕддӕр революцийы фӕстӕ фӕзынд, 
халын йеддӕмӕ аразын чи нӕ зыдта, ахӕм фыд тыхтӕ. Уыдон сӕ цы-
быр зонды агъуды бын ницӕуыл, никӕуыл ауӕрстой, мард, дзуар нӕ 
зыдтой. Зӕронд цард бындуронӕй хӕлдтой, фӕлӕ ног цард саразын 
ӕнцон кӕй нӕу, уӕлдайдӕр та йӕ йӕ ӕнусон бындурӕй куы фӕхицӕн 
кӕнай, уӕд, уый сӕ сӕр нӕ ахста ӕмӕ ӕрра дымгӕйау зилдухӕн код-
той, знӕт цӕугӕдонау царды фӕд хӕлдтой. Нӕ сӕ аирвӕзт Алагиры 
аргъуан дӕр. Уайтагъд йӕ егъау дзӕнгӕрӕг зӕххыл сӕмбӕлд, сахат 
ныххайгай. Стӕй сӕ ных сарӕзтой мидӕмӕ. Фӕлӕ Зӕнджиаты Бӕбу 
йӕ ахуырдзаутимӕ сӕ разы ӕрлӕууыд: «Цы хъавут, уым Къостайы 
конд нывтӕ ис! Нӕхи Къостайы!» — загъд ӕмӕ лӕгъстӕйӕ ӕмбарын 
кӕны феррагонд дзыллӕйы уылӕнӕн. Къостайы номы фарн сӕ ӕрса-
быр кодта, сӕхи ӕрӕмбӕрстой, ӕмӕ аргъуаны сӕйраг агъуыст ӕвыдӕй 
баззад. Ӕмӕ ма абон дӕр адӕмы цӕст ӕмӕ ӕнкъарӕнтӕ рӕвдауынц 
Къостайы конд нывтӕ. Аргъуаны агъуысты иу рӕстӕджы уыд музей, 
ныр та ногӕй йӕ дуӕрттӕ байтыгъта дингӕнӕг дзыллӕтӕн, лӕггад 
сын кӕны.

Бӕбу, Алагиры ирон ӕвзаг ӕмӕ литературӕйы ахуыргӕнӕгӕй 
кусгӕйӕ, сарӕзта ӕрдззонӕн музей. Равӕрдта дзы Ирыстоны хъӕддаг 
цӕрӕгойты быдыргътӕ ӕмӕ зайӕгойты хуызтӕ. Алкӕй бынмæ дӕр 
дзы – фыст йӕ ном иронау ӕмӕ уырыссагау. Аив сӕ ныффыссын та 
бабар кодта йӕ ахуыргӕнинаг, фӕстӕдӕры зындгонд ирон фыссӕг 
Баситы Михалӕн. Уый куыд зӕгъы, афтӕмӕй Зӕнджиаты Бӕбу уыцы 
куыстӕй стыр ахъаз кодта сывӕллӕтты ӕвзагзонынадӕн. Уыимӕ 
сӕрмагондӕй куыста цӕрӕгойты ӕмӕ зайӕгойты ирон нӕмтты 
дзырдуатыл.

Зӕнджиайы-фырт фыста ӕмдзӕвгӕтӕ, ӕмбисӕндтӕ, зӕрдиагӕй 
ӕмбырд кодта ирон адӕмон сфӕлдыстад, Л. Толстойы уацмыстӕй 
ратӕлмац кодта «Хаджимурат», «Хъазахъ», М. Горькийы «Челкаш» 
ӕмӕ ӕндӕртӕ. Уӕлдай аив ӕмӕ хуыздӕр ын рауад уацау «Хаджи-
мурат»-ы тӕлмац. Уый абоны онг у ирон ӕвзагмӕ аивадон уацмыстӕ 
тӕлмацгӕнджыты ахуыргӕнӕн чиныг. Раст цыма ирон ӕвзагыл фыст 
ӕрцыд, афтӕ рӕсугъд ӕй сдзурын кодта иронау. Змӕлы дзы ирон                                                                        
дзырды фарн, тӕлфы фӕрӕзджын ӕмӕ аив, йӕ ӕхцон мыртӕй рӕвдауы 
зӕрдӕ, ӕнкъарӕнтӕ.

«Куыд тӕлмацгӕнӕг, Зӕнджиаты Бӕбу ӕвдисы стыр дӕсный-
ад, – фыста йӕ рӕстӕджы зындгонд ӕхсӕнадон архайӕг, фыссӕг 
ӕмӕ критик Тыбылты Алыксандр. –  Кӕй ивы ирон ӕвзагмӕ, уыцы 
уацмыстӕн Бӕбу тынг хорз ӕрцахсы сӕ стиль, сӕ фӕлгонцтӕ, се 
’взаг. Афтӕмӕй, йӕ тӕлмацгондӕй уыцы уацмыстӕ ирон ӕвзагыл 
къаддӕр нӕ рауадысты сӕ оригиналтӕй: ницы фӕхъуыдис сӕ аив 
миниуджытӕй.

Уырыссаг ӕвзаджы ис ахӕм сӕрмагонд миниуджытӕ, ӕмӕ уыдон 
ӕндӕр ӕвзагмӕ раивын зынӕй рауайынц. Бӕбу уыйбӕрц хорз зоны 
ирон ӕвзаг, ӕмӕ цыфӕнды зын уырыссаг ныхасӕн дӕр йӕ аккаг 
дзырд ссары ирон ӕвзаджы. Рӕсугъддӕр стӕм разындзӕн Бӕбуйы 
ирон ӕвзагӕй».

Бӕбуйы ном баст у Цъӕйы фӕлладуадзӕн хӕдзӕртты арӕзта-
димӕ дӕр. Йӕ мадырвадӕлтӕ цъӕйаг уыдысты, ӕмӕ хорз зыдта 
Цъӕйы ӕвдадзы хостӕ – чысылӕй фӕстӕмӕ дзы арӕх уыд. Цӕмӕй 
Цъӕйы ӕрдзыхъӕд рынчынтӕн сӕ низимӕ тохы исты ахъаз уа, 
уый тыххӕй сӕрмагондӕй ӕхца бакусынмӕ ацыд Сыбырмӕ. 
Фӕстӕмӕ куы сыздӕхт, уӕд йӕхи хардзӕй сарӕзта хъӕдын хӕд-

зӕрттӕ, балхӕдта сынтӕджытӕ, хуыссӕнтӕ. Ӕмӕ низӕфхӕрд 
адӕмӕн фадат фӕци сӕхи Цъӕйы дзӕбӕх кӕнынӕн. Хӕринаг дӕр 
сын лӕвӕрдтой Бӕбуйы хардзӕй. Уый нӕ, фӕлӕ ма ирон ӕвзаг-
мӕ ратӕлмац кодта, тархъӕн низтӕ куыд дзӕбӕхгӕнгӕ сты, уый 
амонӕг чысыл чингуытӕ.

Зӕнджиаты Бӕбуйӕн йӕ зӕрдӕ рыст ирон адӕмы рисыл, цин 
кодта йӕ циныл, уыд рӕстдзинады, уды сыгъдӕгдзинады фидиуӕг. 
Хуымӕтӕджы йӕ зӕды хуызӕн хорз лӕг нӕ хуыдтой. Хорз ӕмӕ ӕвзӕр 
та кӕдфӕнды дӕр ныхмӕвӕрд сты. Ӕмӕ ӕвзӕры уӕлахиз хорзӕн ӕд-
зухдӕр мӕлӕт хӕссы. Мӕлӕт ссардта Зӕнджиаты Бӕбу дӕр, Советон 
цардарӕзты цыды ӕвзӕртӕ куы уӕлахиз кодтой, уӕд.

15 февралы йё цардёй ахицён поэт, тёл-
мацгёнёг, Уёрёсейы Федерацийы фысджы-
ты цёдисы уёнг Брытъиаты Бускайы фырт 
Аслёнбег. 

Аслёнбеджы сфёлдыстадимё хорз зонгё 
сты канд Ирыстоны нё, фёлё суанг Цёгат 
Кавказы чиныгкёсджытё дёр. Мыхуы-
ры йын рацыд дёс чиныгёй фылдёр. Йё 
уацмыстё фыст сты ирон ёмё уырыссаг 
ёвзёгтыл. Мыхуыры цыдысты Ирыстоны, 
Узбекистаны, Украинёйы, Дард Скёсёны, 
Бетъырбухы, Мёскуыйы, Киевы, Хабаров-
скы, Владивостокы  литературон журналты 
ёмё газетты.

Райгуырд Дзёуджыхъёуы 1938 азы 16 июлы. Йё фыд фёмард Фыды-
бёстёйы Стыр хёсты. Астазон скъолайы фёстё каст фёцис арёзтадон 
техникум. 1958 азы йём фёсидтысты Советон Ёфсады рёнхъытём. 
1964 азы ацыд дарддёр ахуыр кёнынмё Ташкентмё ёмё бирё рёстёг 
цард уым, куыста бёрнон бынётты. Ирыстонмё сыздёхт 1991 азы. 

Йё чиныг «Сыновние шаги» рацыд 1979 азы ёмё нымад ёрцыд нё 
бёстёйы ёрыгётты сфёлдыстады ёмбырдгёндтён сё хуыздёртёй 
иуыл.   Йё иннё  чингуытё: «Мад» (1977), «Притяжение» (1984), 
«Верю» (1983), «Ветер пахнет цветами» (1986), «Чту твою память» 
(1990),  «Хуры фёд» (1991), «Жизнь – как день» (1999),  «Лёгвёд»  
(2003), «Цветы и пламя» (2008), «Уды цёхёртё», «Гимн рассвету», 
«Хуры тынтё» (2019). 

«Брытъиаты Аслёнбеджы ёмдзёвгёты зыны уарзёг зёрдёйы 
рухс, сты хъёздыг патриотон ёнкъарёнтёй, Ирыстоны фидауцёй, 
лёгуарзон хъуыдытёй», – загъта Джыккайты Шамил. «Аслёнбеджы 
сфёлдыстад цымыдисаг у йё диссаджы хёдёфсармдзинадёй, ёрдз 
ёмё царды бастдзинёдты ёнёхин ёмё сыгъдёг уды иудзинадёй», 
– фыста Михаил Гребенюк. Йё курдиатён аргъгёнджытё ма ноджы 
уыдзён, иртасджытё дёр – афтё.

Рухсаг у, Аслёнбег… 
                                                                     Журналы редакци

ТÆФÆРФÆС
БРЫТЪИАТЫ АСЛÆНБЕГ

► 10 февралы РЦИ-Аланийы Фысджыты цёдисы хъёппёрисёй  
Горётгёрон районы центрон  чиныгдоны уыд, Тыбылты Алыксандрыл 
17 февралы  135 азы кёй сёххёст, уый кадён мысён изёр.  

► 10 февралы Цёгат Кавказы фысджыты Клубы президент Муса 
Ахмадов  прозаик, тёлмацгёнёг, «Мах дуг»-ы прозёйы хайады 
редактор Гусалты Барисы схорзёхджын кодта Клубы президенты 
премийё, йё архайдёй ёмё аивадёй Кавказы адёмты `хсён  хё-
лардзинад  кёй тауы, литературёйы рёзтмё стыр ёвёрён кёй 
хёссы, уый тыххёй. 

► 11 февралы Дзёуджыхъёуы уыд профессор, Цёгат Ирыстоны 
гуманитарон ёмё социалон ёмё гуманитарон  иртасёнты институты  
ирон ёвзаджы хайады сёргълёууёг Гуыриаты Тамерланы номыл 
фёндзём дунеон конференци. Архайдтой дзы ахуыргёндтё Тегера-
нёй, Абхазийё, Португалийё, Налцыккёй.

► 18 февралы Тугъанты Махарбеджы номыл аивадон музейы 
байгом РЦИ-Аланийы сгуыхт  нывгёнёг, Хетёгкаты Къостайы номыл 
Паддзахадон премийы лауреат Калманты Батыры нывты равдыст. Уым 
фенён уыд йё фырт Аланы ёмё йё ахуыргёнёг В.М.Орешниковы 
куыстытё  дёр.  

► 25 февралы Цёгат Ирыстоны Тёбёхсёуты Балойы номыл 
Ирон академион театры уыд Чеджемты Георы пьесё «Цолайы чындз-                
ёхсёв»-ы премьерё. Режиссер – Уалыты Гиви, нывгёнёг – Уалыты 
Ларисё,  композитор – Гёздёнты Булат. Сёйраг рольты ахъазыдысты: 
Цола – РЦИ-Аланийы сгуыхт артист Дзанайты Эльбрус, Дзыкъыла  – 
Таутиаты Дианё.   

МÆЙЫ ЦАУТЫЛ АФÆЛГÆСТ

